
ᓃᔥᑎᒻ ᐐᐦᑎᒫᒑᐎᓐ

ᐋᑯᑎᐦ ᐙᐦᑖᑯᐦᒡ ᐅᑎᐦ ᑎᐹᒋᒨᓯᓂᐦᐄᑭᓂᐦᒡ ᐊᓐ ᐙᒋᐦᒡ ᒑᒀᓐ ᑳ ᐱᒦᐦᑭᑭᓂᐎᒡ, ᒋᒡ ᐊᓐ ᑳ ᐄᔑ ᐎᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐎᒡ ᐋᐦ ᐋᔨᒥᐦᐋᑭᓂᐅᐎᒡ
ᐊᐙᓂᒌ ᐊᓐᓃᔥᑎᒻ ᑳᐦ ᐃᐦᑐᑎᑭᓂᐎᒡ, ᐋᐦ ᒌᐦ ᐐᑎᐱᒫᑭᓂᐅᐎᒡ ᐊᐙᓂᒌᐅᑎᐦᑖᐎᓂᐙᐦᒡ ᑭᔮᐦ ᓂᓈᐦᑭᐤ ᐋᐦ ᐄᔑ ᒫᒨᐱᔥᑎᑭᓂᐎᒡ ᒑᒀᓐ ᐅᑖᐦ
ᐊᑎᒫᐲᓯᒻ, ᐊᓂᔮ ᑳᐦ ᒋᔥᑎᒫᐎᓂᔨᒡ ᑳ ᐄᔑ ᐐᐦᑎᐦᒡ ᐊᐙᓂᒌ ᑭᔮᐦ ᐊᓐ ᑳᐦ ᒌᐦᑳᔮᔨᐦᑖᑯᐦᒡ ᑳ ᐊᑎ ᐃᔨᐦᑎᓈᓂᐎᒡ᙮ ᐋᑯᑎᐦ ᑳᐦ ᐅᐦᒋ ᒥᔪᓂᓯᑐᐦᑎᐦᒡ ᐅᒌ
ᒋᔖᐐᒋᐦᐄᑐᐎᓐ ᐋᐦ ᑖᔨᐦᑎᒥᐦᐄᑯᔨᒡᐦ ᐊᓂᑖᐦᓂᓈᐦᑭᐤ ᒫᒨ ᐋᑎᐅᐎᐦᒋᔨᒡᐦ ᐄᔨᔨᐤᐦ ᒋᔖᐐᒋᐋᐱᑎᓰᒥᑐᐎᓂᔨᐤ ᑭᔮᐦ ᐹᐦᐹᔨᒄ ᐋᐦ ᐄᑖᔨᐦᑎᒥᐦᐄᑯᒡ
ᐋᑖᔨᐦᑎᒥᔨᒡᐦ ᑯᑎᒃᐦ ᐊᐙᔨᐤᐦ᙮ ᐋᑯᑎᐦ ᐙᐦᑖᑯᐦᒡ ᐅᑎᐦ ᑎᐹᒋᒨᓯᓂᐦᐄᑭᓂᐦᒡ᙮ ᐋᑯᑎᐦ ᑭᔮᐦ ᒫᓯᓈᑖᒡᐊᓐ ᒑ ᒥᔻᒡ ᒑ ᐃᐦᑐᑎᑭᓂᐎᑯᐱᓈᐅᑖᐦ ᐄᔑ
ᓃᔥᑖᒥᐦᒡ ᒦᓐ ᐐᐦ ᐋᐱᑎᓰᓈᓂᐎᒑ, ᓂᑎᐙᔨᐦᑎᐦᒀᐙ ᑭᔨᑆ ᐄᔨᔨᐅᒡ ᐋᑳ ᒑ ᐴᓃᓈᓂᐎᐎᔨᒡ ᐅᔮ ᐋᐦ ᐋᔨᒥᐦᐄᑐᓈᓂᐎᐎᔨᒡ᙮

ᐅᑎᐦ ᑎᐹᒋᒨᓯᓂᐦᐄᑭᓂᐦᒡ ᐋᑯᑎᐦᐙᐦᑖᑯᐦᒡ ᐊᓐ ᑳ ᐐᐦ ᐄᔑ ᑯᒋᔥᑖᑭᓂᐎᒡ ᐋᐦ ᑭᓂᐙᐱᐦᑎᑭᓂᐎᒡ ᐊᓐ ᓅᒻ ᓂᔅᑯᒧᐎᓐ ᐅᐦᒋ
ᐊᓂᔮ ᑳ ᐄᔑ ᐊᔨᒧᑎᒫᑐᒡ ᐄᔨᔨᐅᒡ ᑭᔮᐦ ᑯᐯᒃ ᑎᐹᔨᐦᒋᒑᓯᐤ ᐅᐦᒋ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᒥᔑᐤ
ᐋᐱᑎᓰᓈᓂᐎᐎᔨᒑ (ᐊᓐ ᒋᔖᐐᒑᐱᑎᓰᒥᑐᐎᓐ ᑳ ᐄᔑᓂᐦᑳᑖᒡ), ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔅᐱᔨᐦᐄᐙᒡ ᐃᔅᑯᑎᒃ
ᒫᔅᑭᓈᐦᒑᓂᐎᐎᒑ ᒫᒀᒡ ᑳ ᐱᒥᐱᔨᔨᒡ ᒑ ᒌᐦ ᐐᑎᐱᒥᑐᒡ ᑭᔮᐦ ᐊᔨᒥᐦᐄᑐᒡ, ᒋᓵᔮᔅᑯᓂᐲᓯᒻ 2023 ᐲᐦᐃᒻ ᒥᒋᓯᐅᐲᓯᒻ 2024 ᑳ
ᐱᒥᐱᔨᔨᒡ᙮ ᒫᒀᒡ ᐆ ᑳ ᐱᒦᐦᑭᑭᓂᐎᒡ ᐋᑯᑎᐦ ᑳ ᐄᔅᑯᐱᔨᒡ ᐋᐦ ᐋᐱᑎᔒᔥᑎᑭᓂᐎᒡ ᐃᔅᑯᑎᒃ ᑳ ᒌᔑᐦᑖᑭᓂᐎᒡ ᐊᓐ ᑳ ᐐᐦ ᐄᔑ
ᓈᓂᑑᒋᔅᒑᔨᐦᑖᑯᐦᒡ ᐋᐦ ᑎᐹᑎᑖᑭᓂᐎᒡ, ᐋᐱᐦᑖᐱᐳᓐ 2023 ᑳ ᒥᔮᐅᐱᔨᒡ᙮ ᐋᐅᒄ ᒫᒃ ᐊᓐ ᑳ ᐐᐦ ᐃᐦᑐᑖᑭᓂᐎᒡ ᒥᒄ ᐋᔥᐱᔥ
ᒌᐦ ᐃᐦᑐᑖᑭᓂᐎᒡ ᒥᐦᒑᑐᐊᐙᓂᒌ ᒑ ᒌᐦ ᐊᔨᒥᐦᐋᑭᓂᐅᐎᒡ ᐅᑖᐦ ᐄᔨᔨᐅᔅᒌᐦᒡ-ᒉᐃᒥᔅ ᐯᐃᐦ, ᐋᐦ ᒋᔅᒑᔨᐦᑎᔮᑭᓂᐅᐎᒡ ᑳ ᐄᔑ
ᒥᔅᑭᐙᐦᑖᑭᓂᐎᐎᔨᒡ, ᒑ ᒌᐦ ᐱᒋᔅᑎᓂᐦᒡ ᑭᔮᐦ ᐐᔨᐙᐤ ᐅᑎᔨᒧᐎᓂᐙᐤ, ᒑ ᒫᐅᐦᑐᓂᑭᓂᐎᒡᐊᓐ ᑳ ᐄᔑ ᒥᔅᑭᐙᐦᑖᑭᓂᐎᒡ ᑭᔮᐦ
ᒑ ᐐᑎᐱᒫᑭᓂᐅᐎᒡ ᑭᔮᐦ ᐊᔨᒥᐦᐋᑭᓂᐅᐎᒡ ᐅᑖᐦᐙᒋᒡ᙮

ᐊᓐ ᐃᔮᔨᒧᑖᒡ

ᐋᑦ ᒫᒃ ᐅᑖᐦ ᐄᔑ ᐅᑖᐦᒡ ᒋᓵᐲᓯᒻ 2020 ᒌᐦ ᒥᓯᓂᐦᐆᓱᓈᓂᐎᒡ ᐊᓐ ᓅᒻ ᓂᔅᑯᒧᐎᓐ, ᒌᐦ ᐎᔥᑎᐎᔨᐙᐤ ᓃᔥᑖᒥᐦᒡ ᒑ ᒌᐦ ᐄᔅᐱᔨᒡ ᐋᐦ
ᓈᓂᑑᒋᔅᒑᔨᐦᑎᑭᓂᐎᒡ ᒑᒀᓐ ᐹᔨᑯᐱᐳᓐᐦ ᐃᔥᐱᔥ ᐄᔅᑯᑎᒃ ᑳ ᐅᑎᐦᑎᐦᐅᐙᒡ ᑯᕕᑦ-19 ᑳ ᐄᔑᓂᐦᑳᑖᒡ ᑳᐱᐹᒫᔥᑎᐦᒡ ᐋᐦᑯᓱᐎᓐ᙮ ᓂᔅᒋᐲᓯᒻ ᑳ ᐊᑯᒋᐦᒃ
1, 2021, ᒌᐦ ᐅᑎᓈᑭᓂᐅᐎᒡ ᐊᐙᓂᒌ ᐊᓂᑖᐦ ᐃᐦᑖᐎᓂᐦᒡ ᒑ ᐊᔨᒥᐦᐋᒡ ᑭᔮᐦ ᒥᓯᓂᐦᐋᒸᒡ ᐅᑖᐦᐙᒋᔨᒡᐦ ᐅᑎᔨᒧᐎᓂᐙᔨᐤ ᐅᑖᐦ ᐅᐦᒋ ᑭᕇ
ᑏᕓᓖᑉᒥᓐᑦ ᒀᕐᐳᕃᐃᔑᓐ ᐅᑖᐦ ᒥᓯᐙᐹᔨᑯᔥᑖᐤ ᐄᔨᔨᐤ ᐃᐦᑖᐎᓂᐦᒡ ᒑ ᒌᐦ ᐋᐱᑎᓰᒡ ᒋᒡ ᑭᔮᐦ ᐙᔖᐅᓰᐲᐦᒡ᙮ ᒦᓐ ᒫᒃ ᐋᑯᑖᐦ ᓂᐦᐋᐤᐋᔑᓈᑯᐦᒡ, 
ᓃᔓᔨᒡ ᒌᐦ ᐅᐦᒋ ᓂᑎᐙᔨᐦᑖᑭᓂᐤᐦ ᐊᓂᑖᐦᐅᐦᒡ ᑭᕇ ᑏᕓᓕᑉᒥᓐᑦ ᒀᕐᐳᕃᐃᔑᓐᐅᐦᒋ ᐊᓐ 1 ᑳ ᐄᑎᓯᓈᑖᒡ ᒑ ᐃᐦᑐᑎᑭᓂᐎᒡ ᑖᑆᐦ ᒑ ᒌᐦ
ᐋᐱᑎᓰᓈᓂᐎᒀ ᑭᔮᐦ ᐊᓐ 11/111 ᑳ ᐄᑎᓯᓈᑖᒡ ᒑ ᓈᓂᑑᒋᔅᒑᔨᐦᑖᑯᐦᒡ, ᐋᐦ ᒌᐦ ᒥᔨᐙᓂᐎᒡᐦ ᐋᐱᑎᓰᐅᓯᓂᐦᐄᑭᓐᐋᔑᒸᑯᐲᓯᒻ ᑭᔮᐦ
ᒧᔖᐦᐙᔮᐅᐲᓯᒻ 2021, ᐅᑖᐦ ᐄᔑ ᕕᔑᓐ ᐄᔨᔨᐅᔅᒌ ᓂᓈᐦᑭᐤ ᑳᒻᐱᓃᒡ ᐋᐦ ᒫᒨᐎᒋᐦᐄᑐᒡ (ᓵᓐᑌᒃ, ᓯᔅᑎᕌ, ᑭᔮᐦ ᑭᕉᑉ ᑌᔅᕛᕐ) ᑭᔮᐦ ᒥᓯᐦᑖᔅᑭᒥᒡ ᐋᐦ ᐐᐦ
ᒥᓈᒋᐦᑖᑭᓂᐎᒡ ᐊᔅᒌ ᑭᔮᐦ ᒫᒨᐙᐐᐦᑎᒫᒑᓯᐅᒡ ᐅᐦᒋ ᐅᔖᐳᒋᔅᒑᔨᐦᑎᒧᐎᓂᐙᐤ᙮

ᒑᑳᑦ ᒫᒃ ᒥᓯᐙ ᒌᐦ ᒌᔑᐦᑖᑭᓂᐤᐦ ᐊᓂᐦᐄᐋᐦ ᓃᔑᐦᒡ ᑎᐹᒋᒨᓯᓂᐦᐄᑭᓐᐦ ᓅᒻ ᑳ ᐅᔑᐦᑖᑭᓂᐎᒡᐦ ᐊᓐ ᒑ ᐄᔑᓈᓂᑑᒋᔅᒑᔨᐦᑖᑯᐦᒡ ᓂᓈᐦᑭᐤ ᒑᒀᓐ ᑭᔮᐦ
ᐋᑯᑎᐦ ᑳ ᒌᔑᐦᑖᑭᓂᐎᒡᐦ ᒋᓵᔮᔅᑯᓂᐲᓯᒻ ᐲᐦᐃᒻ ᒧᔖᐙᐦᔮᐅᐲᓯᒻ 2023᙮ ᒫᐧᑳᒡ ᒫᒃ ᐆ ᑳ ᐱᒥᐱᔨᒡ, ᐅᒌ ᒥᔮᒨᐋᐱᑎᔒᔥᑎᐦᒡ ᒋᔖᐐᒑᐱᑎᓰᒥᑐᐎᓂᔨᐤ
ᐋᑯᑎᐦ ᑳᐦ ᒋᔥᒋᐱᔨᐦᑖᒡ ᒑ ᐱᒥᐱᔨᔨᒡ ᐊᓂᔮ ᐋᐦ ᐊᔨᒥᐦᐄᑐᓈᓂᐎᐎᔨᒡ ᑭᔮᐦ ᐋᐦ ᑭᒑᔅᒑᔨᐦᑎᒥᐦᐄᐙᓂᐎᐎᔨᒡ ᒑ ᐄᔅᐱᔨᑯᐱᓈᐋᐱᑎᓰᐎᓂᔨᐤ ᒑ ᒌᐦ
ᐐᐦᑎᑭᓂᐎᐎᔨᒡ᙮

ᔮᔨᑖ ᒥᒋᓐ ᒑ ᐐᐦ ᓂᓯᑐᐦᑎᒥᐦᐄᐙᓂᐎᒡ ᐆ ᑳ ᐄᔑᓈᓂᑑᒋᔅᒑᔨᐦᑎᑭᓂᐎᒡ ᓂᒧᐃᐅᐦᒋᐙᐦᒋᔨᐙᐤ᙮ ᐋᑯᑖᐦ ᒫᒃ ᑳ ᐄᔑᓈᑯᐦᒡ, ᐊᓐ ᓃᔥᑎᒻ ᑯᑣᔥᒡ
ᑎᐦᑐᐲᓯᒻ ᑳ ᐱᒥᔨᒡ 2023 ᐋᐅᒄ ᑳ ᑭᓂᐙᐱᐦᑎᑭᓂᐎᒡ ᔮᔨᑖ ᑯᐃᔅᒄ ᒑ ᐐ ᐃᐦᑐᑖᑭᓂᐎᒡ ᐆ ᐋᐱᑎᓰᐎᓐ ᐅᑖᐦ ᐋᐦ ᐅᐦᒋ ᐋᐱᑎᔒᔥᑎᑭᓂᐎᒡ ᑭᔮᐦ ᒑ
ᒥᔪᔨᐙᒡ ᐊᓂᔮ ᐋᐦ ᐄᔑ ᐊᔨᒥᐦᐋᑭᓂᐅᐎᒡ ᑭᔮᐦ ᐋᐦ ᓂᑐᐦᑎᐙᑭᓂᐅᐎᒡ ᐊᐙᓂᒌ ᐅᑖᐦ ᐃᐦᑖᐎᓂᐦᒡ᙮ ᒥᔥᑏᐦ ᒫᒃ ᒥᔥᑎᐤ ᒌᐦ ᓂᑎᐙᔨᐦᑖᑯᓐ ᐊᑎᑎᐤ ᒑ
ᐋᐱᑎᔒᔥᑖᑭᓂᐎᒡ ᐅᑖᐦ ᐄᔑ ᐅᑖᐦᒡ ᑳ ᐋᑯᒋᐦᒃ ᒧᔖᐙᐦᔮᐅᐲᓯᒻ 2023 ᑭᔮᐦ ᓂᒧᐃᐅᐦᒋ ᐴᓂᐱᔨᐤ ᑳᒋᒡ ᓃᔥᑖᒥᐦᒡ ᐋᐦ ᐄᔑ ᐲᒋᒋᐱᔨᒡ᙮

ᒥᓯᐙᐋᐦ ᑭᓂᐙᐱᐦᑎᑭᓂᐎᒡ ᑎᐹᒋᒨᓯᓂᐦᐄᑭᓐ

ᐊᓂᑎᐦ ᒑ ᐱᒦᐦᑭᑭᓂᐎᒡ
ᐋᐦ ᓂᑑᒋᔅᒑᔨᐦᑖᑯᐦᒡ

ᒋᓵᐲᓯᒻ 2020 
ᑳ ᒥᓯᓂᐦᐅᓱᓈᓂᐎᒡ ᓅᒻ ᓂᔅᑯᒧᐎᓐ

ᓂᔅᒋᐲᓯᒻ 2021 
ᑳ ᒋᔥᒋᐱᔨᐦᑖᑭᓂᐎᒡ ᑎᐹᒋᒧᓯᐅᒡ ᐋᐦ ᐋᐱᑎᓰᒡ

ᒧᔖᐙᐦᔮᐅᐲᓯᒻ 2021
ᑳᐦ ᒋᐦᒋᔥᑖᑭᓂᐎᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ ᓂᓈᐦᑭᐤ
ᒑᒀᓐ

ᒥᔑᑳᒫᐦᔮᐅᐲᓯᒻ 2022 
ᓅᐦᑖᐱᐳᓐᐦ ᐋᐦ ᐐᐦᑖᑯᐦᒡ ᐋᔅᐱᔨᒡ ᑳ ᐄᔑ
ᓈᓂᑑᒋᔅᒑᔨᐦᑖᑯᐦᒡ

NOVEMBER 2023  
ᐅᒋᒫᐅᒡ ᓅᒻ ᐋᐦ ᑎᐹᑎᑎᐦᒡ ᑳ ᐄᔑ
ᒥᔅᑭᐙᐦᑖᑭᓂᐎᐎᔨᒡ ᑳ ᓈᓂᑑᒋᔅᒑᔨᐦᑖᑯᓂᔨᒡ

ᒋᓵᐲᓯᒻ 2024
ᓂᑑᐦᐆᔅᒌᔨᐤ ᐃᔮᐱᒋᔥᑖᒡ ᑳ ᓂᔥᑎᐐᒡ ᐅᒉᐳᑯᒧ, 

ᐙᔅᑳᐦᐄᑭᓂᔥ ᑭᔮᐦ ᒋᓵᓰᐲᐦᒡ

ᒥᒋᓯᐅᐲᓯᒻ 2024 
ᑳ ᒋᔅᒑᔨᐦᑎᔨᐙᓂᐎᒡ ᑳ ᐄᔑ ᒥᔅᑭᐙᐦᑖᑭᓂᐎᒡ

ᒥᒋᓯᐅᐲᓯᒻ 2024 
ᑳ ᒌᔑᐦᑖᑭᓂᐎᒡ ᑳ ᐄᔑᓂᑎᐙᔨᐦᑖᑯᐦᒡ ᒑ
ᐃᐦᑐᑎᑭᓂᐎᒡ

ᐋᐦ ᐋᔨᒥᐦᐄᑐᓈᓂᐎᒡ

ᒋᓵᐲᓯᒻ 2020 
ᓂᑐᐙᐱᐦᒋᑭᓐ ᒑ ᒌᐦ ᐋᐱᐦᑎᐦᒡ ᑳ ᒋᔥᒋᐱᔨᐦᑖᑭᓂᐎᒡ
(ᐹᔨᒄ ᐹᔅᑖᒋᓂᑭᓐ)

ᓂᔅᒋᐲᓯᒻ 2021 
ᓃᔥᑎᒻ ᓂᑐᐙᐱᐦᒋᑭᓐ ᐊᑎᑎᐤ ᒑ ᒌᐦ ᒥᔻᐱᑎᐦᒡ (6 

ᐹᔅᑖᒋᓂᑭᓐᐦ)

ᐋᔑᒸᑯᐲᓯᒻ 2021 
ᓃᔥᑎᒻ ᑎᐹᒋᒨᓯᓂᐦᐄᑭᓐ

ᐐᔖᑯᐲᓯᒻ 2021
ᓂᑐᐙᐱᐦᒋᑭᓐ ᕓᐃᔅᐴᒃ (Facebook) ᑳ
ᐅᔑᐦᑖᑭᓂᐎᒡ

ᐐᔖᑯᐲᓯᒻ 2022
ᑳᑎᑳᔥᑖᐱᔨᒡ #1

ᓂᑐᐙᐱᐦᒋᑭᓂᐦᒡ ᔫᑑᑉ (YouTube) ᐋᐦ
ᓅᑯᐦᑖᑭᓂᐎᒡ

ᑭᔅᑭᑎᓂᐲᓯᒻ 2022
ᓂᑐᐙᐱᐦᒋᑭᓂᐦᒡ ᐊᑎᑎᐤ ᒑ ᒌᐦ ᒥᔻᐱᑎᐦᒡ ᓃᔣᐤᔖᔥ
ᐃᐦᑐᑎᑭᓂᐆ (14 ᐹᔅᑖᒋᓂᑭᓐᐦ)

ᒧᔖᐙᐦᔮᐅᐲᓯᒻ 2023
ᐋᐦ ᒋᔥᒋᐱᔨᐦᑖᑭᓂᐎᒡ ᒥᒋᓐ ᒑ ᐐᐦ ᐊᔨᒥᐦᐋᑭᓂᐅᐎᒡ
ᐊᐙᓂᒌ ᐋᑖᔨᐦᑎᒥᐦᐄᑯᒡ

ᓂᔅᒋᐲᓯᒻ 2023
ᑳᑎᑳᔥᑖᐱᔨᒡ #2

ᐅᐦᐱᐦᐆᐲᓯᒻ 2023
ᓃᔥᑎᒻ ᐊᔨᒧᐙᔮᐲᐦᒡ ᑳ ᐹᐦᑖᑯᐦᑖᑭᓂᐎᒡ

ᒥᔑᑳᒫᐦᔮᐅᐲᓯᒻ 2023
100 ᑎᐦᑣᐤ ᑳ ᐅᔑᐦᑖᑭᓂᐎᒡ ᐋᐦ ᑎᐹᒋᒧᓈᓂᐎᒡ
ᒥᓯᓂᐦᐄᑭᓐ

ᐐᔖᑯᐲᓰᒻ 2023
ᑳᑎᑳᔥᑖᐱᔨᒡ #3

ᒥᒋᓯᐅᐲᓯᒻ 2024
ᑳᑎᑳᔥᑖᑎᐦᒡ #4



ᐃᐦᑖᐎᓂᐦᒡ ᑎᐹᒋᒧᓯᐅᒡ ᑳ
ᓂᒋᔥᑳᑐᒡ

5

2021

ᓂᔅᒋᐲᓯᒻ 22

ᐊᔑᒸᑯᐲᓯᒻ 21

ᒧᔖᐙᐦᔮᐅᐲᓯᒻ 10

ᒧᔖᐙᐦᔮᐅᐲᓯᒻ 23

ᐅᐱᔥᑰᐲᓯᒻ 8

ᐅᐦᐱᐦᐆᐲᓯᒻ 5

ᐅᐦᐱᐦᐆᐲᓯᒻ 27

ᒥᔑᑳᒫᐦᔮᐅᐲᓯᒻ 3

ᒥᔑᑳᒫᐦᔮᐅᐲᓯᒻ 22-23

ᐐᔖᑯᐲᓯᒻ 21

ᑭᔅᑭᑎᓂᐲᓯᒻ 25

2022

ᒋᓵᔮᔅᑯᓂᐲᓯᒻ 26

ᒋᓵᐲᓯᒻ 23

ᒥᒋᓯᐅᐲᓯᒻ 29

ᒧᔖᐙᐦᔮᐅᐲᓯᒻ 3

ᐅᐱᔥᑰᐲᓯᒻ 12-13(ᕚᓪ-ᑣᕐ)
ᒥᔑᑳᒫᐦᔮᐅᐲᓯᒻ 6

ᐐᔖᑯᐲᓯᒻ 25-25 (ᒸᓐᑎᕇᔻᓪ)
ᑭᔅᑭᑎᓂᐲᓯᒻ 21

ᒥᑯᔖᒌᔑᑭᓂᐲᓯᒻ 6-8 (ᑳᑎᓂᐤ)

2023

ᒋᓵᔮᔅᑯᓂᐲᓯᒻ 18-19 (ᕚᓪ-ᑣᕐ)
ᒋᓵᐲᓯᒻ 23

ᒥᒋᓯᐅᐲᓯᒻ 13-14 (ᒸᓐᑎᕇᔻᓪ)
ᐋᔑᒸᑯᐲᓯᒻ 25

ᒧᔖᐙᐦᔮᐅᐲᓯᒻ 10 ᑭᔮᐦ 12 (ᒸᓐᑎᕇᔻᓪ)
ᐅᐦᐱᐦᐆᐲᓯᒻ 22

ᑭᔅᑭᑎᓂᐲᓯᒻ 17

ᒥᑯᔖᒌᔑᑭᓂᐲᓯᒻ 5-7 (ᑳᑎᓂᐤ)

2024

ᒋᓵᔮᑯᓂᐲᓯᒻ 12

ᒋᓵᔮᔅᑯᓂᐲᓯᒻ 30-31/ᒋᓵᐲᓯᒻ 1 (ᐅᒉᐳᑯᒨ)

ᒥᒋᓯᐅᐲᔅᒻ 26-28 (ᒸᓐᑎᕇᔻᓪ)

ᐋᔑᐎᔨᐱᔨᐦᑖᑭᓂᐎᒡ ᐐᐦᑎᒫᒑᐎᓐ
ᐊᓐ ᔮᔨᑖ ᒑ ᐃᐦᑐᑎᑭᓂᐎᒡ

ᐋᐦ ᐊᔨᒥᐦᐋᑭᓂᐅᐎᒡ ᐊᐙᓂᒌ 3 ᑎᐦᑐ ᒑᒀᓐ ᔮᔨᑖ ᒌᐦ ᐐᐦ ᐃᐦᑐᑎᑭᓂᐆ:

01 02 03
ᒑ ᑖᑆᐅᒑᔨᐦᑎᑭᓂᐎᒡ ᐊᓂᑖᐦ
ᐅᐦᒋ ᐄᔨᔨᓈᐦᒡ ᐋᐦ ᒌᐦ ᐅᐦᒋ
ᐱᒥᐱᔨᐦᑖᑭᓂᐎᒡ ᑭᔮᐦ ᒑ
ᐐᒋᐦᐄᐙᒡ ᐄᔨᔨᐅᔅᒌᐦᒡ

ᐋᑳ ᒑ ᐴᓂᐱᔨᒡ ᐋᐦ
ᐱᒋᔅᑎᓂᐦᒡ ᐊᐙᓂᒌ
ᐅᑎᑖᔨᐦᑎᒧᐎᓂᐙᐤᐅᑖᐦ
ᐅᐦᒋ ᐄᔨᔨᐤ ᐃᐦᑖᐎᓂᐦᒡ ᑭᔮᐦ
ᐊᓂᒌ ᐃᔮᐱᒋᐦᑖᒡ
ᓂᑑᐦᐆᔅᒌᔨᐤ

ᒑ ᒌᐦᑳᓈᑯᐦᑖᑭᓂᐎᐎᔨᒡ ᑳ
ᐄᔑ ᓈᓂᑑᒋᔅᒑᔨᐦᑎᐦᒡ ᑭᔮᐦ
ᑳ ᐄᔑ ᒥᔅᑭᐙᐦᑖᒡ
ᒋᔖᐐᒑᐱᑎᓰᒥᑐᐎᓐ

ᐊᓂᑖᐦ ᒑ ᐄᔅᐱᔨᐦᑖᑭᓂᐎᒡ

ᐅᑖᐦ ᐄᔑ ᐅᑖᐦᒡ ᐋᐦ ᒌᐦ ᐋᐱᑎᓰᓈᓂᐎᒡ ᐋᑯᑎᐦ ᒥᔥᑏᐦ ᑳᐦ
ᑖᐦᑭᐦᐄᒑᐱᔨᒡ ᐄᔨᔨᐅᔅᒌ ᐋᐦ ᐃᔮᔪᐎᐦᑖᑭᓂᐎᒡ, ᐋᑳ ᒦᓐ ᓂᐦᑖ ᒑ ᒌᐦ
ᐄᔑᓈᑯᐦᒡ ᐊᓐ ᓃᔥᑎᒻ ᑳ ᐹᒋ ᐄᔑᓈᑯᐦᒡ, ᐋᑳᓂᐦᑖ ᒑ ᒌᐦ
ᐎᓂᒋᔅᒋᓯᓈᓂᐎᒡ, ᐋᑳᓈᔥᑎᔨᒡ ᐅᐦᒋ ᒫᒥᑐᓈᔨᒫᑭᓂᐎᑦᐄᔨᔨᐤ ᑭᔮᐦ
ᐅᓂᑑᐦᐆᔅᒌᐊᓂᔮ ᑳ ᐄᔑ ᐎᔮᔨᐦᑖᑯᓂᔨᒡ ᑭᔮᐦ ᐋᑳ ᐅᐦᒋ ᐐᒋᐦᐄᑯᑦ
ᐊᓂᔮ ᑳ ᐄᔑ ᐐᒋᐦᐄᑯᔨᒡᐦ ᑯᑎᒃᐦ ᐊᐙᔨᐤᐦ ᐅᑖᐦ ᐲᓯᒸᐦᑖᐦᒡ ᒥᔥᑏᐦ ᐋᐦ ᒌᐦ
ᐎᓈᒋᔥᑖᑭᓂᐎᐎᔨᒡᐊᓂᔮ ᒨᔥ ᑳ ᐄᔑ ᐹᒋ ᐱᒫᑎᓰᑦ᙮ ᐊᓐ ᒫᒃ ᐋᐦᑯᓱᐎᓐ
ᑯᕕᑦ-19 ᑳ ᐄᔑᓂᐦᑳᑖᒡ ᓈᔥᒡ ᐋᐦ ᒌᐦ ᐎᔥᑎᐎᔨᐙᒡ ᐋᑳ ᐅᐦᒋ ᓂᐦᐄᐱᔨᒡ
ᒑ ᒌᐦ ᐊᔨᒥᐦᐄᑐᓈᓂᐎᒡ, ᒋᔖᐐᒑᐱᑎᓰᒥᑐᐎᓐ ᐋᑯᑎᐦ ᑳ ᐄᔑᓈᑯᓂᔨᒡ
ᐐᐱᒡ ᒑ ᒌᐦ ᑖᑆᐅᒑᔨᒫᑭᓂᐎᑦ, ᐊᓂᑎᐦ ᒑ ᒌᐦ ᐙᐦᒋᔨᐙᒡ ᒦᓐ ᒑ ᒌᐦ
ᐐᑎᐱᒥᑐᓈᓂᐎᒡ ᑭᔮᐦ ᐊᔨᒥᐦᐄᑐᓈᓂᐎᒡ ᑭᔮᐦ ᐋᑳ ᒑ ᑳᑖᑭᓂᐎᒡ ᒑᒀᓐ
ᐅᐦᒋ ᐆᐙᐦ ᐄᑖᐱᑎᓰᓈᓂᐎᒡ᙮

ᐋᐦ ᐎᑎᔅᑭᐎᐱᔥᑖᑐᓈᓂᐎᒡ ᐋᐦ ᐋᔨᒥᐦᐄᑐᓈᓂᐎᒡ ᐋᐅᒄ ᓈᔥᒡ
ᓈᑎᐙᔨᐦᑖᑯᐦᒡ ᒑ ᒌᐦ ᐅᐦᒋ ᑖᑆᐅᒑᔨᒥᑐᓈᓂᐎᒡ, ᐋᔪᐎᒄ ᐙᐦᒋ ᓈᐦᐄᔨᐤ
ᐐᐦ ᐐᑎᐱᒥᒋᐦᒡ ᒥᐦᒑᑐᐊᐙᓂᒌ᙮ ᒥᒄ ᒫᒃ, ᐋᑯᑖᐦ ᐋᔑᓈᑯᐦᒡ ᐋᑳᓈᔥᒡ
ᐙᐦᑎᐦᒡ ᒑ ᒌᐦ ᐎᑎᔅᑭᐎᐱᔥᑖᑐᓈᓂᐎᒡ ᓈᔥᒡ ᐋᐦ ᐃᔮᐙᐱᐦᑐᒡᐦ
ᐃᐦᑖᐎᓐᐦ ᐋᐦ ᐐᐦ ᐎᔮᔨᐦᑖᑯᐦᒡ ᑭᔮᐦ ᐋᐦᑎᐦᑐᒌᓯᐦᒀᓯᑦ ᐲᓯᒻ ᒑ ᒌᐦ
ᐐᑎᐱᒥᑐᓈᓂᐎᒡ, ᓂᓈᐦᑭᐤ ᐋᐦ ᐄᑖᔨᐦᑖᑯᐦᒡ ᒌᔑᒄ, ᑯᐎᔅᒄ ᐋᐦ

ᐎᔨᐱᔨᐦᑖᑭᓂᐎᒡᐊᓐ ᒑ ᐋᔨᒧᑖᒡ ᑭᔮᐦ ᒑ ᐋᑎ ᐃᔨᑎᒋᔥᑖᑯᐦᒡ ᐊᓐ ᐙᐦ
ᐃᐦᑐᑎᑭᓂᐎᒡ᙮ ᐋᐅᒄ ᒫᒃ ᐆ ᐋᐦ ᒋᔅᒋᓰᑎᑖᑭᓂᐎᒡ ᐃᔅᑯᑎᒃ ᑳ
ᐎᔮᔨᐦᑖᑯᐦᒡ ᐊᓐ ᐙᐦ ᐃᐦᑐᑎᑭᓂᐎᒡ, ᓂᔮᑭᓐᐦ ᓂᓈᐦᑭᐤ ᒑᒀᓐ ᒑ
ᐃᔮᐱᑎᐦᒡ, ᐊᓂᑎᐦ ᒑ ᐋᔥᒋᐱᔨᒡ ᐋᐦ ᐎᑎᔅᑭᐎᐱᔥᑖᑐᓈᓂᐎᒡ ᔮᔨᑖ ᒑ
ᐳᐎᔮᔨᐦᑎᒥᐦᐄᐙᒡ, ᒋᔅᒑᔨᐦᑎᔨᐙᓂᐎᒡ ᑭᔮᐦ ᒑ ᐐᐦᑖᑯᐦᒡ ᐅᑖᐦ ᐄᔑ
ᓃᔥᑖᒥᐦᒡ ᒑ ᐄᔑ ᐊᔨᒥᐦᐄᑐᓈᓂᐎᒡ ᑭᔮᐦ ᐋᑳ ᒑ ᐴᓂᐱᔨᒡ ᒑ
ᐃᐦᑐᑎᑭᓂᐎᒡᓂᓈᐦᑭᐤ ᒑᒀᓐ ᐋᐦ ᐱᒥᐱᔨᐦᑖᑭᓂᐎᒡ᙮

ᐊᓐ ᒫᒃ ᒦᓐ ᐋᑳ ᓈᐦᐄᔨᐤ ᒌᐦ ᐐᑎᐱᒫᑭᓂᐎᑣᐙᐊᐙᓂᒌ, ᐋᐅᒄ ᓈᔥᒡ
ᓈᑎᐙᔨᐦᑖᑯᐦᒡ ᒑ ᒌᐦ ᐙᐦᒋᔨᑯᑦ ᐊᐙᓐ ᐋᐦ ᐐᐦᑎᐦᒃ ᐊᓂᔮ ᐋᑖᔨᐦᑎᐦᒃ ᒥᒄ
ᐊᓂᔮ ᐋᐦ ᐄᔑᓈᑯᓂᔨᒡ ᐊᔨᒧᐎᓂᔨᐤ ᐋᐦ ᐋᐱᒋᔥᑖᑦ᙮ ᐋᐦ
ᒋᔅᒋᓰᑎᑎᐙᑭᓂᐅᐎᒡᐊᓂᒌ ᑎᐹᒋᒧᓯᐅᒡᒡ ᐊᓂᑖᐦ ᐃᐦᑖᐎᓂᐦᒡ ᑭᔮᐦ
ᐊᓂᒌ ᑎᐹᔅᑯᓂᒑᐎᓂᐦᒡ ᐋᐦ ᐅᐦᒋ ᑭᓂᐙᐱᐦᑎᐦᒡ ᑯᐃᔅᒄ ᒑ ᐄᔑᓈᑯᓂᔨᒡ, 
ᓈᔥᑎᐐᓈᓂᐎᒡᐦ ᒑᑳᑦ ᒨᔥ ᐃᐦᑖᐎᒡ ᐄᔨᔨᐅᒡ ᐋᐦ ᐋᔥᑎᐱᒡ, ᐋᑳ ᒑ
ᐎᔥᑎᐐᑦ ᐊᐙᓐ ᒥᒄ ᐊᓂᔮ ᐊᔨᒧᐎᓂᔨᐤ ᒫᔪᐱᔨᐦᐄᑯᑦ ᒑ ᒌᐦ ᐋᐱᒋᔥᑖᑦ
ᐋᐦ ᐐᐦᑎᐦᒃ ᐅᑎᑖᔨᐦᑎᒧᐎᓐ᙮



ᒑᑳᑦ ᐋᑯᑖᐦ ᒨᔥ ᐋᔑᓈᑯᐦᒡ ᐊᓂᒌᐹᔨᑯᔨᒡ ᐊᐙᓂᒌ ᑭᔮᐦ ᐋᐦ
ᐄᔅᐱᐦᑎᓰᒡ ᐋᐦ ᑭᓂᐙᐱᒫᑭᓂᐅᐎᒡ ᓈᔥᑎᐐᓈᓂᐎᒡᐦ, ᒥᒄ ᒫᒃ ᐄᔑᓈᑯᓐ
ᔮᔨᑖ ᒑ ᐊᔥᑎᓈᑭᓂᐅᐎᒡᓂᓈᐦᑭᐤ ᐊᐙᓂᒌ, ᐐᔨᐙᐤ ᑎᐱᔨᐙ ᐋᐦ
ᑭᓂᐙᐱᒫᑭᓂᐅᐎᒡ ᑭᔮᐦ ᓂᔮᓂᑯᑑᓐᐦᓈᔥᑎᔨᒡ ᐋᑳ ᓂᑐᐦᑎᐙᑭᓂᐅᐎᒡ
ᒫᐦᒑᑎᓈᓂᐎᐎᔨᒡᐦ᙮ ᐆ ᒫᒃ ᐋᔑᓈᑯᐦᒡ ᐋᐦ ᒋᔖᐐᒑᐱᑎᓰᒥᑐᓈᓂᐎᒡ, 

ᐅᒌ ᐋᑎ ᒥᓯᓈᓱᒡ ᒌᐦ ᐱᒋᔅᑎᓈᑭᓂᐅᐎᒡ ᑭᔮᐦ ᐐᔨᐙᐤ ᑖᓂᑎᐦ ᒥᒄ ᐋᑎ
ᐃᔨᐦᑖᒡ ᑭᔮᐦ ᐋᐦ ᐋᔨᒸᐅᐦᐄᑯᒡ ᐊᓂᔮ ᐐᔨᐙᐤ ᑎᔮᐦᑭᐦᐅᑯᒡ ᑭᔮᐦ ᒑ
ᒋᔅᒋᓰᑎᑎᐙᑭᓂᐅᐎᒡᐋᐦ ᐱᒥᐱᔨᐦᑖᑭᓂᐎᐎᔨᒡ ᓂᓈᐦᑭᐤ ᒑᒀᔨᐤ, ᐋᐦ
ᑭᓂᐙᐱᐦᑎᑭᓂᐎᐎᔨᒡ ᑭᔨᑆ ᐊᓂᔮ ᐐᔨᐙᐤ ᓈᔥᒡ
ᒥᔮᒥᑐᓈᔨᐦᑎᒥᐦᐄᑯᒡ᙮

ᐄᔨᔨᐅᔅᒌᔨᐤ ᐃᔮᐱᒋᔥᑖᒡ ᐊᓂᑎᐦ ᐃᐦᑖᐎᓂᐦᒡ ᐙᒋᒡ ᓈᑳᓂᔥᑳᒑᒡ ᐊᑎᒫᐲᓯᒻ

ᐃᔅᒀᐅᒡ ᒋᔖᔨᔨᐅᒡ ᐅᔅᒋᓃᒋᓯᐅᒡ

ᓈᑳᓂᔥᑳᒑᒡ ᐊᓂᑎᐦ
ᐃᐦᑖᐎᓂᐦᒡ

ᓂᓈᐦᑭᐤ ᒑᒀᔨᐤ
ᒥᔮᒥᑐᓈᔨᐦᑎᒥᐦᐄᑯᒡ ᐋᐦ

ᒥᓈᔨᑎᒡ
ᐹᒥᐱᔨᐦᑖᒡ ᐋᐱᑎᓰᐎᓂᔨᐤ

ᒉᐃᒥᔅ ᐯᐃᐦ ᐙᒋᒡ ᑯᑎᑭᒡ ᑎᐹᔨᐦᒋᒑᓯᐅᒡ ᐄᔨᐦᒡ ᐋᐦ ᐄᑎᔅᑳᓈᓯᒡ ᐄᔨᔨᐅᒡ

ᐊᐙᓂᒌ ᒑ ᐋᔥᑎᓈᑭᓂᐅᐎᒡ

ᐐ ᐦ ᑎ ᒫ ᒑ ᐎ ᓐ ᑎ ᐹ ᒋ ᒨ ᓯ ᓂ ᐦ ᐄ ᑭ ᓐ

ᐊᓂᑖᐦ ᒑ ᐄᔅᐱᔨᐦᑖᑭᓂᐎᒡ
ᐋᐦ ᒫᒨᐐᓈᓂᐎᒡ

ᐋᐦ ᓂᔥᑎᐐᓈᓂᐎᒡ

ᐋᐦ ᓂᔥᑎᐎᓈᑭᓂᐅᐎᒡ ᐊᐙᓂᒌ ᐊᓂᑎᐦ ᐃᐦᑖᐎᓂᐦᒡ ᒑ ᒌᐦ
ᒋᔅᑯᑎᒫᓱᒡ, ᑯᒀᒋᔅᒑᒧᒡ, ᐊᑎᑎᐤ ᐋᐦ ᐐᐦ ᓂᓯᑐᐦᑎᐦᒡ, ᑭᔮᐦ ᒑ ᒌᐦ
ᐱᒋᔅᑎᓂᐦᒡ ᐅᑎᑖᔨᐦᑎᒧᐎᓂᐙᐤ

ᐹᔨᑯᔨᒡ ᐊᐙᓂᒌ ᐋᐦ ᑖᐦᑭᐦᐅᑯᒡ ᐋᐦ ᓂᔥᑎᐎᓈᑭᓂᐅᐎᒡ

ᐋᐦ ᐙᐐᐦᑎᒧᐙᑭᓂᐅᐎᒡ ᐋᑎᔨᑖᐱᑎᓯᔨᒡᐦ ᓂᓈᐦᑭᐤ ᒑᒀᔨᐤ ᐋᐦ
ᐱᒥᐱᔨᐦᑖᔨᒡᐦ, ᐅᓵ ᐊᓂᔮ ᐐᔨᐙᐤ ᓈᔥᒡ ᑎᔮᐦᑭᐦᐅᑯᒡ, ᐊᑎᑎᐤ ᒑ ᒌᐦ
ᒋᔅᒑᔨᐦᑎᐦᒡ ᑭᔮᐦ ᒫᒥᑐᓈᔨᐦᑎᒥᐦᐄᑯᒡ

ᒋᔖᐐᒑᐱᑎᓰᒥᑐᐎᓐ ᑳ ᐅᐦᒋ ᐱᒥᐱᔨᐦᑖᑭᓂᐎᒡ

8

ᓂᑐᐙᐱᐦᒋᑭᓐ ᐋᐦ ᐋᐱᑎᐦᒡ
ᒥᒄ ᐙᐦ ᐄᔑ ᓈᓂᑑᒋᔅᒑᔨᐦᑖᑯᐦᒡ ᒑ ᒌᐦ
ᐐᐦᑎᒫᓱᓈᓂᐎᒡ ᑭᔮᐦ ᒋᔅᑯᑎᒫᓱᓈᓂᐎᒡ

ᐋᐦ ᑎᐹᒋᒧᓈᓂᐎᒡ ᒥᓯᓂᐦᐄᑭᓐ
ᐋᔑᑯᒥᑎᐎᔥᑖᐤᐦ ᐋᐦ ᐐᐦᑖᑯᐦᒡ ᐋᑳ
ᒋᓍᐹᑭᐦᒡ

ᐋᐦ ᐊᔨᒥᐦᐋᑭᓂᐅᐎᒡ ᐊᐙᓂᒌ

ᐊᔨᒧᐙᔮᐲᐦᒡ ᑭᔮᐦ ᐋᐦ ᑎᑳᔥᑖᔑᒫᑭᓂᐅᐎᒡ ᒑ
ᒌᐦ ᐐᐦᑎᐦᒡ ᐋᑎ ᐃᔨᔅᐱᔨᔨᒡ ᐋᐱᑎᓰᐎᓂᔨᐤ, 
ᐋᐦ ᐋᔨᒸᐅᐦᐄᐙᔨᒡ ᐋᔑᓈᑯᓂᔨᒡ ᐊᓂᔮ ᐋᔑ
ᐋᐱᑎᓰᓈᓂᐎᐎᔨᒡ ᑭᔮᐦ ᐋᐦ ᓂᑐᒫᑭᓂᐅᐎᒡ
ᐋᐦ ᐱᒥᐱᔨᐦᑖᑭᓂᐎᐎᔨᒡ ᓂᓈᐦᑭᐤ ᒑᒀᔨᐤ

ᑳᑎᑳᔥᑖᐦᑎᐦᒡ
ᐋᐦ ᑎᐹᑎᑖᑭᓂᐎᒡ ᒋᔖᐐᒑᐱᑎᓰᒥᑐᐎᓐ, 
ᐊᓂᔮ ᒑ ᐃᐦᑐᑎᒥᑯᐱᓈ ᑭᔮᐦ ᐋᑎ ᐃᔨᔅᐱᔨᒡ
ᒑᒀᓐ

ᓂᑐᐙᐱᐦᒋᑭᓐ ᐋᐦ ᐋᐱᑎᐦᒡ
ᐋᑯᑎᐦ ᒨᔥ ᐙᐦ ᓅᑯᐦᑖᑭᓂᐎᒡ ᕓᐃᔅᐴᒃ
(Facebook)

ᓅᒻ ᐋᐦ ᐐᐦᑖᑯᐦᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ
ᐋᐦ ᒥᓯᓂᐦᐄᑭᓂᐎᒡ ᒑ ᒌᐦ
ᐙᐱᐦᑎᑭᓂᐎᒡ

ᐋᐦ ᒥᔖᒡ ᐋᐦ ᓅᑯᐦᒡ ᒑᒀᓐ
ᐋᐦ ᒥᓯᓈᑖᒡ ᐋᐦ ᐐᐦᑖᑯᐦᒡ ᐊᓐ ᒑᒀᓐ ᒑ
ᐊᑎᔨᑐᑎᑭᓂᐎᒡ ᐊᓂᑖᐦ ᐃᐦᑖᐎᓂᐦᒡ ᑭᔮᐦ
ᒥᐦᒑᑐ ᐊᐙᓐ ᒑ ᒌᐦ ᐙᐱᐦᑎᐦᒃ

ᐋᐦ ᐐᐦ ᒌᐦᑳᓈᑯᐦᑖᑭᓂᐎᒡ ᐅᐦᒋ ᐆ ᐋᐱᑎᓰᐎᓐ

ᔮᔨᑖ ᒑ ᒌᐦ ᓅᑯᐦᒡ ᐋᐦ ᐐᐦᑎᒫᒑᒥᑭᐦᒡ ᑭᔮᐦ
ᒥᐦᒑᑐ ᐊᐙᓂᒌ ᒑ ᒌᐦ ᐙᐱᐦᑎᐦᒡ

ᐅᒋᒫᐅᐎᓂᓈᐦᒡ ᓅᒻ ᐋᐦ ᐐᐦᑖᑯᐦᒡ

ᓂᓈᐦᑭᐤ ᐋᐦ ᐄᔑᓈᑯᐦᒡ ᑭᔮᐦ ᒨᒋᒋᐦᐄᐙᒡ ᒑ ᒌᐦ
ᐊᔨᒥᐦᑖᑭᓂᐎᒡ ᐋᐦ ᑎᐹᑎᑖᑭᓂᐎᒡ ᐊᓐ ᒥᓯᐙ ᑳ
ᐄᔑ ᒥᔅᑭᐙᐦᑖᑭᓂᐎᒡ ᑳ ᓈᓂᑑᒋᔅᒑᔨᐦᑖᑯᐦᒡ

ᓂᑐᐙᐱᐦᒋᑭᓐ ᐋᐦ ᐋᐱᑎᐦᒡ
ᐋᐦ ᐹᐦᑖᑯᓯᒡ ᐊᓂᒌ ᑎᐹᒋᒧᓯᐅᒡ ᑭᔮᐦ
ᒥᐦᒑᑐ ᐊᐙᓐ ᒑ ᒌᐦ ᒋᔅᒑᔨᐦᑎᐦᒃ

ᐊᔨᒧᐙᔮᐲᐦᒡ ᐋᐦ ᐋᔨᒸᐅᐦᐄᐙᒡ
ᒥᐦᒑᑣᐤ ᒑ ᒌᐦ ᐹᐦᑖᑯᐦᑖᑭᓂᐎᒡ ᐊᓂᔮ ᐙᐦ
ᒋᔅᒑᔨᑎᔨᐙᒡ ᐊᓂᒌ ᑎᐹᒋᒧᓯᐅᒡ ᐋᐦ
ᐅᔑᐦᑖᒡ ᑭᔮᐦ ᐅᑖᐦ ᒥᔅᑎᓯᓃᐦᒡ ᐋᐦ ᐅᐦᒋ
ᐹᐦᑖᑯᐦᒡ ᐊᔨᒧᐙᔮᐲᐅᑭᒥᑯᐦᒡ ᒥᓯᐦᑖ
ᐄᔨᔨᐅᔅᒌᐦᒡ ᐱᔮᐦᑖᑯᐦᑖᑭᓂᐎᒡ

ᒥᓯᓂᐦᐄᑭᓂᐦᒡ ᑳ ᓰᑎᐎᐦᑎᐦᒡᐦ
ᐋᑳ ᓈᔥᒡ ᒫᒫᐦᒋᔨᔑᓈᑯᐦᒡᐦ ᑭᔮᐦ ᓂᓈᐦᑭᐤ
ᐊᔨᒧᐎᓐᐦ ᐋᐦ ᐋᐱᑎᐦᒡᐦ ᒑ ᐙᐦᒋᔨᐙᔨᒡ ᐋᐦ ᐐᐦ
ᐱᒋᔅᑎᓂᐦᒃ ᐊᐙᓐ ᐅᑎᑖᔨᐦᑎᒧᐎᓐ



ᐋᐦ ᑎᐱᐦᐄᑭᓂᐎᒡ ᐃᐦᑐᑎᑭᓂᐎᒡᐦ

ᓂᑐᐙᐱᐦᒋᑭᓐ ᐋᐦ ᐋᐱᑎᐦᒡ
(Facebook/ Instagram) 
ᐋᐦ ᐋᔨᒧᑖᒡ

ᐅᑖᐦ ᐅᐦᒋ ᐄᔨᔨᓈᐦᒡ ᐋᐦ
ᐅᐦᒋᐱᔨᒡ ᐅᑖᐦ
ᐄᔨᔨᐅᔅᒌᐦᒡ ᐋᐦ ᐐᒋᒡ
ᐊᐗᓂᒌ

ᓂᑐᐙᐱᐦᒋᑭᓂᐦᒡ ᐋᐦ
ᒋᔅᒑᔨᐦᑎᔨᐙᓂᐎᒡ

ᓂᑐᐙᐱᐦᒋᑭᓂᐦᒡ ᒑ ᒌᐦ ᐅᐦᒋ
ᓂᔥᒀᔑᐦᐋᑭᓂᐎᑦ ᐊᐙᓐ
ᐊᑎᑎᐤ ᐋᐦ ᐐᐦ ᒋᔅᒑᔨᐦᑎᐦᒃ
ᐅᐦᒋ
ᒋᔖᐐᒑᐱᑎᓰᒥᑐᐎᓂᔨᐤ
ᑭᔮᐦ ᐊᓂᔮ ᒑᒀᔨᐤ ᐋᑎ
ᐃᔨᐦᑐᑎᑭᓂᐎᐎᔨᒡ

ᔫᑑᑉ (YouTube) ᐋᐦ
ᐋᔨᒧᑖᒡ

ᐋᐦ ᑎᐦᒀᐹᑭᐦᑖᑭᓂᐎᒡ ᐋᐦ
ᑎᑳᔥᑖᐱᔨᐦᑖᑭᓂᐎᒡ ᒑ ᒌᐦ
ᒋᔅᒑᔨᐦᑎᔮᑭᓂᐅᐎᒡ ᐊᓂᒌ
ᐊᐙᓂᒌ ᐅᑖᐦ ᐙᒋᒡ ᒑ ᒌᐦ
ᑭᓂᐙᐱᐦᑎᐦᒡ ᒫᒀᒡ ᓂᓈᐦᑭᐤ
ᐋᐦ ᐋᑎ ᐃᔨᐦᑎᓈᓂᐎᐎᔨᒡ
ᐋᐦ ᑎᑳᔥᑖᐱᔨᐦᑖᑭᓂᐎᐎᔨᒡ

ᓂᓈᐦᑭᐤ ᐋᐦ ᐅᐦᒋ
ᒋᔅᒑᔨᐦᑎᔨᐙᓂᐎᒡ

ᔮᔨᑖ ᐊᓂᑖᐦ ᐋᑎ ᐃᔨᐦᑖᒡ
ᐊᐙᓂᒌ ᒑ ᒌᐦ
ᒌᐦᑳᓈᑯᐦᑖᑭᓂᐎᐎᔨᒡ ᐋᐦ
ᐄᐦᑐᑎᑭᓂᐎᐎᔨᒡ ᒑᒀᔨᐤ
ᑭᔮᐦ ᒫᒃ ᐋᐦ ᐋᔨᒧᑖᔨᒡ ᐊᓂᔮ
ᒋᔖᐐᒑᐱᑎᓰᒥᑐᐎᓂᔨᐤ

ᐋᐦ ᑎᐱᒋᔥᒀᓂᐎᒡ

ᐋᐦ ᐐᐦ ᒋᔅᒑᔨᐦᑖᑯᓂᔨᒡ ᐋᑖᔨᐦᑎᒥᐦᐄᑯᒡ ᐊᐙᓂᒌ

15 ᑯᒀᒋᔅᒑᒧᐎᓐᐦ ᒑ ᒌᐦ ᐐᐦᑎᐦᒡ ᒥᓯᐙ ᐅᑖᐦ ᐊᑎᒫᐲᓯᒻ ᐙᒋᒡ ᐊᑎᑎᐤ
ᒑ ᒌᐦ ᒫᒥᑐᓈᔨᐦᑎᒥᐦᐄᐙᔨᒡ, ᓂᓯᑐᐦᑖᑭᓂᐎᐎᔨᒡ, ᑭᔮᐦ
ᔒᑐᔥᑳᑭᓂᐎᐎᔨᒡ

ᐋᐦ ᒥᓯᓂᐦᐄᑭᓂᐎᒡ ᑭᔮᐦ ᐋᐦ ᑭᓂᐙᔨᐦᑖᑯᐦᒡ ᐊᓐ ᑳ ᐄᔅᐱᔨᒡ

ᐊᓐ ᑳ ᐄᔑ ᒥᔅᑭᐙᐦᑖᑭᓂᐎᒡ ᒑ ᒌᐦ ᒥᒫᔪᐎᐦᐄᐙᒡ
ᓈᔥᑖᑆᐦ ᐐᐦ ᑭᓂᐙᔨᐦᑖᑯᓐ ᐊᓂᑎᐦ ᒑ ᒌᐦ ᐅᐦᒋ
ᐋᐦᒋᑐᑖᑭᓂᐎᒡ ᒑᒀᓐ ᓂᑎᐙᔨᐦᑖᑯᐦᒑ

9



ᐐ ᐦ ᑎ ᒫ ᒑ ᐎ ᓐ ᑎ ᐹ ᒋ ᒨ ᓯ ᓂ ᐦ ᐄ ᑭ ᓐ

ᐊᓐ ᑳ ᐄᔑ ᒥᔅᑭᐙᐦᑖᑭᓂᐎᒡ
ᓂᑐᐙᐱᐦᒋᑭᓂᐦᒡ ᐋᐦ ᑭᓂᐙᐱᐦᑎᑭᓂᐎᒡ ᑭᔮᐦ ᐋᐦ ᐅᐦᒋ ᒋᔅᒑᔨᐦᑖᑯᐦᒡ

ᓂᑐᐙᐱᐦᒋᑭᓂᐦᒡ

ᒌᐦ ᐲᐦᑎᑖᐱᔪᐎᒡ ᐊᐙᓂᒌ ᐋᐦ
ᐐᐦ ᒋᔅᒑᔨᐦᑎᐦᒡ

264,000

ᐄᔥᐱᔥ ᒌᐦ ᐄᔑ ᑭᓂᐙᐱᐦᑎᒧᒡ
ᐹᔨᒄ ᐹᔅᑖᒋᓂᑭᓂᔨᐤ

02:13

ᒥᓯᓂᐦᐄᑭᓐ ᐋᐦ ᑎᐹᒋᒧᓈᓂᐎᒡ

ᑎᐦᑖᐤ ᒌᐦ ᐅᔑᐦᑖᑭᓂᐆ
ᑎᐹᒋᒧᐎᓐ

124

ᑭᔮᐦ ᐊᑎᑎᐤ ᒥᐦᒑᑐ ᐙᓂᒌ ᒌᐦ
ᐊᔨᒥᐦᑖᐎᒡ ᐋᔑᑯᒥᑎᐎᔥᑖᐤᐦ

800+

ᕓᐃᔅᐴᒃ

ᐊᐙᓂᒌ ᑭᓂᐙᐱᐦᑎᒧᒡ 
702

ᐊᐙᓂᒌ ᒌᐦ ᓂᔥᒀᔑᐦᑖᐎᒡ
152

ᔫᑑᑉ

ᐋᐦ ᑎᑳᔥᑖᐱᔨᒡᐦ (3 ᐊᔨᒧᐎᓐᐦ
ᒌᐦ ᐋᐱᑎᓐᐦ)

12

ᒥᓕᔨᓐ ᐊᐙᓂᒌ ᒌᐦ ᐙᐱᐦᑎᒧᒡ
2.7M

ᐋᐦ ᑎᐱᐦᐄᒑᓂᐎᒡ ᒑ ᒌᐦ
ᐙᐱᐦᑖᑭᓂᐎᒡ (Google/ Bing)

ᒌᐦ ᐐᐦᑎᒧᒡ ᐋᑖᔨᐦᑎᒥᐦᐄᑯᒡ
245,000

ᑎᐦᑣᐤ ᒌᐦ ᑖᐦᑭᐦᐄᑭᓂᐤ 
10,000

ᐋᐦ ᓅᑯᐦᑖᑭᓂᐎᒡ ᒑ ᒌᐦ
ᒌᐦᑳᓈᑯᐦᒡ (Google)

ᒥᓕᔨᓐ ᒌᐦ ᐐᐦᑎᒧᒡ
ᐋᑖᔨᐦᑎᒥᐦᐄᑯᒡ

40M

ᑎᐦᑣᐤ ᒌᐦ ᑖᐦᑭᐦᐄᑭᓂᐤ
280,000

ᕓᐃᔅᐴᒃ - ᑳ ᑎᐱᐦᐄᒑᓂᐎᒡ ᒑ
ᒌᐦ ᓅᑯᐦᒡ

ᒥᓕᔨᓐ ᒌᐦ ᑭᓂᐙᐱᐦᑎᒧᒡ
ᑳᑎᑳᔥᑖᐱᔨᔨᒡ

1.8M

ᑎᐦᑣᐤ ᒌᐦ ᑖᑭᐦᐄᑭᓂᐤ
19,000

10

• ᐄᔨᔨᐤ ᒥᒫᐦᑖᐅᑭᔅᒋᐦᐅᐎᓐ
• ᐄᔨᔨᐤ ᐎᓂᐦᐄᒑᓯᐅᒡ ᐋᐦ ᒫᒨᐱᒡ
• ᐄᔨᔨᐤ ᐅᔅᒋᓃᒋᓯᐅᒡ ᐋᐦ ᒫᒨᐱᒡ
• ᓃᔒᔨᔨᐤ ᒋᔖᔨᔨᐅᒡ ᐋᐦ ᒫᒨᐱᒡ
• ᓂᔅᑯᒨᔓᐎᔮᓐ ᑳ ᓈᓈᑭᒋᐦᐋᒡ
• ᓂᔅᑯᒧᐎᓐ ᒀᕐᐳᕃᐃᔑᓐ
• ᐃᔅᒀᐅᒡ ᐄᔨᔨᐅᔅᒌᐦᒡ ᐋᐦ ᒫᒨᐱᒡ
• ᐋᐦ ᓅᒋᒫᓂᑖᐙᓂᐎᒡ ᐋᐦ ᒫᒨᐱᔥᑎᑭᓂᐎᒡ
• ᐅᒋᒫᐅᒡ ᑳᓂᐙᐱᐦᑎᐦᒡ ᒑ ᒌᐦ ᐅᐦᒋ ᐱᑳᔅᒋᐦᐅᓈᓂᐎᐎᔨᒡ 

(ᐄᔨᔨᐅᒡ ᐋᐦ ᒫᒨᐱᒡ)
• (ᐄᔨᔨᐤ ᑎᐹᔨᐦᒋᒑᓰᓈᐦᒡ) ᐋᐦ ᐅᐦᒋ ᓈᓈᑭᒋᐦᐋᑭᓂᐎᑦ 

ᔓᐎᔮᓐ ᒑ ᒌᐦ ᐅᐦᒋ ᐱᑳᔅᒋᐦᐅᓈᓂᐎᒡ

• (ᐄᔨᔨᐤ ᑎᐹᔨᐦᒋᒑᓰᓈᐦᒡ) ᐋᐦ ᐅᐦᒋ ᓈᓈᑭᒋᔥᑖᑭᓂᐎᒡ 
ᐋᐦ ᒥᔖᒡ ᐋᐱᑎᓰᐎᓐ

• (ᐄᔨᔨᐤ ᑎᐹᔨᐦᒋᒑᓰᓈᐦᒡ) ᐋᐦ ᐅᐦᒋ ᓈᓈᑭᒋᔥᑖᑭᓂᐎᒡ 
ᐋᐱᑎᓰᐎᓐ ᑭᔮᐦ ᒋᔅᑯᑎᒫᒑᐎᓐ

• (ᐄᔨᔨᐤ ᑎᐹᔨᐦᒋᒑᓰᓈᐦᒡ) ᐋᐦ ᐅᐦᒋ ᐱᒥᐱᔨᐦᑖᑭᓂᐎᒡ ᐋᐦ 
ᐐᐦ ᑭᓂᐙᔨᐦᑖᑯᐦᒡ ᐊᔅᒌ ᑭᔮᐦ ᓂᐲ ᑭᔮᐦ ᐋᐦ 
ᐎᔮᔥᑐᑎᑭᓂᐎᒡ ᑳ ᐄᔑ ᐎᓈᒋᔥᑖᑭᓂᐎᒡ

• ᐋᐦ ᒫᒨᐱᔥᑎᑭᓂᐎᒡ ᐊᔅᒌ ᑭᔮᐦ ᓂᐲ ᑭᔮᐦ ᐱᒫᑎᓰᐎᓐ 
ᐊᑳ ᒑᐎᓈᒋᔥᑖᑭᓂᐎᒡ (ᑯᒣᒃᔅ)

• ᐄᔨᔨᐤ ᒋᔅᑯᑎᒫᒑᐎᓐ
• ᓂᑐᐦᑯᔨᓈᐱᑎᓰᐎᓐ ᑭᔮᐦ ᐐᒋᐦᐄᐙᐎᓐ ᐋᐦ 

ᓈᓈᑭᒋᔥᑖᑭᓂᐎᒡ ᐅᑖᐦ ᒉᐃᒥᔅ ᐯᐃᐦ

ᐊᓂᔮ ᑳ ᐄᔑ ᐊᔨᒥᐦᐋᑭᓂᐅᐎᒡ ᐊᐙᓂᒌ ᐅᑖᐦ ᐅᑎᐦᑖᐎᓂᐙᐦᒡ ᑭᔮᐦ ᐊᓂᒌ ᐃᔮᐱᒋᔥᑖᒡ ᓂᑑᐦᐆᔅᒌᐦ ᑏᐙᐦᒡ ᒌᐦ ᐊᔥᒋᐱᔨᐦᐋᑭᓂᐒᐎᒡ ᑳ
ᒋᔥᒋᐱᔨᐦᑖᑭᓂᐎᒡ ᐊᓐ ᒋᔖᐐᒑᐱᑎᓰᒥᑐᐎᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᐊᓂᑖᐦ ᓂᐦᐋᐤ ᒑ ᐄᔅᐱᔨᐦᑖᑭᓂᐎᒡ ᐊᓐ ᐙᐦ ᐃᐦᑐᑎᑭᓂᐎᒡ᙮ ᒥᒄ ᐊᓐ ᑖᓐ
ᐋᐱᑎᓰᐎᓐ ᐐᐦ ᐃᐦᑐᑎᑭᓂᐎᐎᒑ, ᔮᔨᑖ ᐱᑎᒫ ᓂᑎᐙᔨᐦᑖᑯᓐ ᐊᑎᑎᐤ ᒑ ᓂᑑᒋᔅᒑᔨᐦᑖᑯᐦᒡ ᑭᔮᐦ ᒦᓐ ᒑ ᑭᓂᐙᐱᐦᑎᑭᓂᐎᒡ ᑖᑆᐦ ᒑ ᒌᐦ ᐃᔨᓂᒀ, ᒋᒡ
ᐊᓐ ᒦᓐ ᐋᐦ ᐋᔨᒧᑖᑭᓂᐎᒡ ᐊᓂᑖᐦ ᐋᔑ ᒥᔪᐱᔨᐦᐄᑯᒡ ᐊᐙᓂᒌ ᔖᔥ ᐋᐦ ᒌᐦ ᐃᐦᑐᑎᑭᓂᐎᐎᔨᒡ᙮

ᐐ ᐦ ᑎ ᒫ ᒑ ᐎ ᓐ ᑎ ᐹ ᒋ ᒨ ᓯ ᓂ ᐦ ᐄ ᑭ ᓐ

ᒥᒋᓐ ᐋᐦ ᐐᐦᑖᑯᐦᒡ ᑳ ᐄᔑᓂᒋᔥᑳᑐᓈᓂᐎᒡ

12

ᓂᓈᐦᑭᐤ ᐋᐦ ᐄᑖᐱᑎᓰᓈᓂᐎᒡ ᑳ ᐋᔥᑎᓈᑭᓂᐅᐎᒡ

ᑳ ᒋᔖᒫᒨᓂᔥᑎᐐᓈᓂᐎᒡ
ᑭᔮᐦ ᑳ ᓂᔥᑎᐐᓈᓂᐎᒡ

ᐊᓂᒌᐙᒋᐦᒡ ᑳ
ᓂᒋᔥᑭᐙᑭᓂᐅᐎᒡ

ᐊᔅᒌᔨᐤ ᐃᔮᐱᒋᔥᑖᒡᐋᐦ
ᓂᔥᑎᐐᒡ ᑭᔮᐦ ᐋᐦ
ᐊᔨᒥᐦᐋᑭᓂᐅᐎᒡ

ᓂᑑᐦᐆᔅᒌᐦ ᐊᔥᒋᐱᔨᐤᐦ

ᓂᓈᐦᑭᐤ ᐋᐦ
ᒫᒨᐱᔥᑎᑭᓂᐎᒡᒑᒀᓐ

33 11 4 N/A

ᐙᐱᒫᑯᔥᑐᐃ 7 6 17 13

ᒋᓵᓰᐲ 12 4 37 23

ᐐᒥᓂᒌ 3 1 22 8

ᐄᔅᑦᒣᐃᓐ 3 3 15 4

ᐙᔅᑳᐦᐄᑭᓂᔥ 5 2 26 8

ᓀᒥᔅᑳ 1 1 28 12

ᐙᔂᓂᐲ 1 0 3 3

ᐅᒉᐳᑯᒨ 3 0 8 4

ᒥᔅᑎᓯᓃ 3 2 66 19

ᐙᔖᐅᓰᐲᐅᐄᔨᔨᐅᒡ 2 1 9 4

ᒫᒨ
73 ᐋᐦ ᒋᔖᒫᒧᐐᓈᓂᐎᒡ
(30-100 ᐋᔑᒄ ᒌᐦ
ᐃᐦᑎᔑᐎᒡᐊᐙᓂᒌ)

31 ᐊᓂᒌᐙᒋᐦᒡ
ᓈᑎᐙᔨᒫᑭᓂᐅᐎᒡ (ᐐᓵᐙ
5 ᐲᐦᐃᒻ 15 ᒌᐦ ᐃᐦᑎᔑᐎᒡ)

235 ᐊᐙᓂᒌᒌᐦ
ᐊᔨᒥᐦᐋᑭᓂᐅᐎᒡ (2 ᐲᐦᐃᒻ
3 ᐊᐙᓂᒌ)

98 ᓂᑑᐦᐆᔅᒌᐦ ᒌᐦ
ᐊᔥᑎᓂᑭᓂᐤᐦ



ᑳ ᐄᔥᐱᔑ ᐅᑎᐦᑎᐦᐅᐙᒡ ᐊᓐ ᑯᕕᑦ-19 ᒥᓯᐦᑖᔅᑭᒥᒡ ᔮᐦᔮᔅᐱᓈᐎᓐ, 
ᐋᔥᒄ ᓂᒥ ᒋᐦᒋᐙ ᓂᐦᐄᐱᔨᐤ ᒑ ᒌᐦ ᐐᑎᐱᒫᑭᓂᐅᐎᒡ ᑭᔮᐦ
ᐊᔨᒥᐦᐋᑭᓂᐅᐎᒡ ᐊᐙᓂᒌ ᐅᑖᐦ ᐅᑎᐦᑖᐎᓂᐙᐦᒡ᙮ ᐋᑯᑖᐦ
ᐋᔑᓈᑯᐦᒡ, ᐋᔥᒄ ᐋᑳ ᓂᑎᐙᔨᐦᑖᑯᓯᒡ ᐊᐙᓂᒌ ᒑ ᒌᐦ ᐹᔣᐱᒥᑐᒡ
ᒥᐦᒑᑐᔨᒡ ᐅᑖᐦ ᐊᑎᒫᐲᓯᒻ ᐅᑖᐦ ᐄᔑ ᑳ ᓃᐱᐦᒡ 2022᙮ ᐋᑯᑎᐦ ᒫᒃ
ᑳᓂᑳᐦᐅᑯᒡ ᒑ ᒌᐦ ᐐᑎᐱᐦᒑᒧᒡ ᐋᐦᒸᔮᐦ ᐅᐦᒋ ᐅᑎᐦᒋᐱᔨᔨᒡ ᐊᓂᔮ ᒑ
ᐊᔨᒥᐦᐄᑐᓈᓂᐎᐎᔨᑯᐱᓈ ᑳ ᐎᔮᔨᐦᑖᑯᓂᔨᒡ᙮ ᐋᑯᑖᐦ ᒫᒃ ᑳ ᐄᔑᓈᑯᐦᒡ
ᐋᑳ ᒦᐦᒀᒡ ᐅᐦᒋ ᒌᐦ ᐐᐦᑎᐱᒫᑭᓂᐅᐎᒡ ᐊᐙᓂᒌ ᐅᑖᐦ ᐅᑎᐦᑖᐎᓂᐙᐦᒡ
ᐋᐦᒸᔮᐦ ᐅᐦᒋ ᐅᑎᐦᒋᐱᔨᒡ 2023 ᑳ ᐱᐳᐦᒡ᙮ ᐋᐅᒄ ᒥᒄ ᐃᔮᔨᒸᐦᐄᐙᒡ
ᐋᐅᒄ ᒥᒄ ᐊᓐ ᓃᔥᑎᒻ ᑳ ᐐᑎᐱᒫᑭᓂᐅᐎᒡ ᑭᔮᐦ ᐊᔨᒥᐦᐋᑭᓂᐅᐎ
ᐊᐙᓂᒌ᙮ ᒥᔥᑏᐦ ᒫᒃ ᒌᐦ ᑯᒋᔥᑖᑭᓂᐆ ᐊᔮᐱᒡ ᒑ ᒌᐦ ᐙᐐᐦᑎᑭᓂᐎᒡ ᐊᓐ
ᒑᔥᑎᒫᐎᐦᒡ ᒑᒀᓐ ᒑ ᒋᔅᒑᔨᐦᑖᑯᓂᑯᐱᓈ ᐅᐦᒋ ᐊᓐ ᑳ
ᓂᑑᒋᔅᒑᔨᐦᑖᑭᓂᐎᒡ, ᑭᔮᐦ ᒋᐦ ᐋᔨᒥᐦᐄᐙᐤ ᓃᔥᑖᒥᐦᒡ ᒑ ᒌᐦ ᐄᔅᐱᔨᒡ ᐊᓐ

ᐋᐦ ᐊᔨᒥᐦᐄᑐᓈᓂᐎᒡ ᓈᐅᔥ ᐅᑖᐦ ᐄᔑ ᐅᑖᐦᒡ᙮

ᑳ ᓃᐱᐦᒡ 2023, ᓈᔥᑖᑆᐦ ᒌᐦ ᒫᑯᐦᐄᐙᐤ ᒥᔥᑏᐦ ᓵᐦᒑ ᐋᐦ ᐄᔥᒀᑖᒡ, 
ᓃᔥᑎᒻ ᐅᑖᐦ ᐲᓯᒸᐦᑖᐦᒡ, ᒑᒃ ᐅᑖᐦ ᐊᑎᒫᐲᓯᒻ, ᐋᑯᑎᐦ ᒫᒃ ᓈᔥᒡ ᒥᔥᑏᐦ
ᑳ ᓂᑳᐱᔨᒡ ᒑ ᒌᐦ ᐃᐦᑐᑖᑭᓂᐎᒡ ᐊᓐ ᑳ ᐄᔑ ᐎᔮᔨᐦᑖᑯᐦᒡ ᐅᐦᒋ ᐋᐦ
ᐐᑎᐱᒥᑐᓈᓂᐎᒡ ᐅᑖᐦ ᐄᔨᔨᐤ ᐃᐦᑖᐎᓂᐦᒡ ᒑ ᒌᐦ ᐊᔨᒥᐦᐄᑐᓈᓂᐎᒡ᙮
ᒥᐦᒑᑐ ᒫᒃ ᐊᓐ ᒑ ᓂᔥᑎᐐᓈᓂᐎᑯᐱᓈ ᐊᓐ ᓈᐱᐦᒡ, ᐅᑖᐦ ᐋᐦ ᑎᒀᒋᐦᒡ
ᒌᐦ ᐄᔑ ᐋᐦᑎᓂᑭᓂᐤᐦ᙮

ᑳ ᐎᔥᑎᐎᔨᐙᒡ

ᐋᐦ ᓂᑑᒋᔅᒑᔨᐦᑖᑯᐦᒡ ᐄᔨᔨᐅᒡ ᐋᑖᔨᐦᑎᒥᐦᐄᑯᒡ

ᐅᐦᐱᐦᐆᐲᓯᒻ ᑳ ᐊᑯᒋᐦᒡ 2021, ᓂᑐᐙᐱᐦᒋᑭᓐ ᒌᐦ ᐋᐱᑎᓐ ᐋᐦ
ᑯᒀᒋᒫᑭᓂᐅᐎᒡ ᐊᐙᓂᒌ ᐋᑖᔨᐦᑎᒥᐦᐄᑯᒡ, ᐅᑖᐦ ᐄᔨᔨᐤ ᐃᐦᑖᐎᓂᐦᒡ
294 ᒌᐦ ᐃᐦᑎᔑᐎᒡ ᐊᐙᓂᒌ, ᐊᓂᑎᐦ ᒑ ᒌᐦ ᐅᐦᒋ ᐳᐎᔮᔨᐦᑖᑯᐦᒡ
ᐋᑖᔨᒃᑎᒥᐦᐄᑯᒡ ᐊᐙᓂᒌ ᐊᓂᔮ ᒋᔖᐐᒑᐱᑎᓰᒥᑐᐎᓂᔨᐤ᙮ ᓂᒧᐃ
ᐅᐦᒋ ᐊᔨᒥᓈᑯᓐ ᐊᓐ ᑳ ᐄᔑ ᑯᒀᒋᔅᒑᒧᓈᓂᐎᒡ ᑭᔮᐦ 7 ᒌᐦ ᑎᐦᑎᓐᐦ
ᐊᓂᐦᐄ ᑯᒀᒋᔅᒑᒧᐎᓐᐦ᙮ ᐅᑖᐦ ᓃᔓᐱᐳᓐᐦ ᐄᔑ ᓃᔥᑖᒥᐦᒡ, ᒦᓐ ᑳ
ᐃᐦᑐᑎᑭᓂᐎᒡ ᓂᑐᐙᐱᐦᒋᑭᓐ ᐋᐦ ᐋᐱᑎᐦᒡ, 15 ᒌᐦ ᑎᐦᑎᓐᐦ
ᑯᒀᒋᔅᒑᒧᐎᓐᐦ, ᒋᒡ ᑭᔨᑆ ᐊᓂᐦᐄ ᓃᔥᑎᒻ ᑳ ᑯᒀᒋᔅᒑᒧᓈᓂᐎᒡᐦ, 327 ᒌᐦ
ᐃᐦᑎᔑᐎᒡ ᐊᐙᓂᒌ ᑳ ᓂᔥᒀᔑᐦᑖᒡ ᒥᒄ ᓂᒧᐃ ᐅᐦᒋ ᐊᔥᑎᓈᑭᓂᐅᐎᒡ
ᐋᑳ ᐄᔨᔨᓈᐦᒡ ᐄᑎᔅᑳᓯᒡ ᐋᑯᐦ ᒥᒄ 282 ᑳᐦ ᐃᐦᑎᔑᒡ᙮ ᐊᓐ ᒫᒃ ᒦᓐ ᑳ
ᐊᔥᑎᓂᑭᓂᐎᒡ 462 ᐊᐙᓂᒌ ᒌᐦ ᐊᔨᒥᐦᐋᑭᓂᐅᐎᒡ ᑭᔮᐦ ᒫᒨ 462 ᒌᐦ
ᐃᐦᑎᔑᐎᒡ ᑳ ᓂᔥᒀᐅᔑᐦᑖᒡ ᐅᑖᐦ ᐄᑖᐦᒑ ᒉᐃᒥᔅ ᐯᐃᐦ᙮ ᐊᓂᑎᐦ
ᓂᑐᐙᐱᐦᒋᑭᓂᐦᒡ ᐋᑯᑎᐦ ᒑ ᒌᐦ ᒥᔅᑭᑭᓂᐎᒡ ᐊᓐ ᒥᓯᐙ ᑳ ᐄᔑ
ᓂᔥᒀᐅᔑᐦᑖᑭᓂᐎᒡ᙮

ᐋᐅᒄ ᐙᐦᒋ ᒌᐦ ᐐᐦ ᐃᐦᑐᑎᑭᓂᐎᒡ ᐋᐦ ᒌᐦ ᐐᐦ ᒋᔅᒑᔨᐦᑎᑭᓂᐎᒡ ᑎᐦᑐ
ᐊᐙᓂᒌ ᓈᓈᓂᒌᒻ ᐋᐦ ᒋᔅᒑᔨᐦᑎᐦᒡ ᒋᔖᐐᒑᐱᑎᓰᒥᑐᐎᓂᔨᐤ ᐅᑖᐦ
ᐄᔨᔨᐤ ᐃᐦᑖᐎᓂᐦᒡ ᐅᑖᐦ ᐅᐦᒋ 2021 ᐲᐦᐄᒻ ᐊᓅᐦᒡ ᑭᔮᐦ ᐋᔑ
ᒋᔅᒑᔨᒥᑐᒡ ᐄᔨᔨᐅᒡ ᑭᔮᐦ ᐅᑖᐦ ᒉᐃᒥᔅ ᐯᐃᐦ ᐄᑖᐦᒑ ᐙᒋᒡ ᐊᐙᓂᒌ᙮
ᒥᒄ ᒫᒃ, ᓂᒧᐃ ᓈᔥᒡ ᒋᑭ ᒌᐦ ᐅᐦᒋ ᒋᔅᒑᔨᐦᑖᑯᓐ ᒑᒀᓐ ᓈᔥᒡ ᐋᐦ ᒌᐦ
ᑎᑭᐙᔑᔑᒡ ᐊᓂᒌ ᑳ ᓂᔥᒀᐅᔑᐦᑖᒡ, ᐋᑯᑖᐦ ᓈᔥᒡ ᑳ ᐄᔑᓈᑯᐦᒡ ᐅᑖᐦ
ᐄᔨᔨᓈᐦᒡ ᐄᑖᐦᒑ, ᑭᔮᐦ ᓂᒧᐃ ᒑᔥᑎᓈᑖᔮᔨᐦᑖᑯᓐ ᑖᑆᐦ ᐊᓐ ᐋᐦ
ᐄᔑᓈᑯᐦᒡ᙮ ᐐᐦ ᐃᔮᒀᒧᐙᓂᐆ ᐋᓐ ᒑ ᐄᑖᔨᐦᑎᑭᓂᐎᒡ ᑖᑆᐦ ᐊᓐ ᐋᔑ
ᐐᐦᑖᑯᐦᒡ.

ᐊᓂᒌ ᐄᔨᔨᐅᒡ ᑭᔮᐦ ᐊᓂᒌ ᐅᑖᐦ ᒉᐃᒥᔅ ᐯᐃᐦ ᐋᔑ ᑎᑯᒡ, 
ᓂᑐᐙᐱᐦᒋᓂᐦᒡ ᐋᑯᑎᐦ ᐅᓵ ᐙᐦᑎᓂᐦᒡ ᑎᐹᒋᒧᐎᓂᔨᐤ (37%) ᒥᒄ ᒫᒃ
ᐊᓂᒌ ᐄᔨᔨᐅᒡ ᐋᑯᑎᐦ ᒥᔥᑏᐦ ᐙᐦᑎᓂᐦᒡ ᐅᑖᐦ ᐅᐦᒋ
ᒋᔕᐐᒑᐱᑎᓰᒥᑐᐎᓂᐦᒡ ᐋᐦ ᐅᐦᒋ ᒋᔅᒑᔨᐦᑎᔮᑭᓂᐅᐎᒡ (22%) ᐋᑯᐦ
ᐊᓂᒌ ᑯᑎᑭᒡ ᐅᑖᐦ ᒉᐃᒥᔅ ᐯᐃᐦ ᐋᐦ ᐄᔑ ᑎᑯᒡ ᑯᑎᒋᔨᐤ ᒑᒀᔨᐤ ᑭᔮᐦ
ᐋᐱᒋᔥᑖᐎᓐ ᐙᐦ ᒋᔅᒑᔨᐦᑎᐦᒀᐤᐦ ᒑᒀᔨᐤ (28%) (ᑌᓕᕕᔑᓐ, 

ᐊᔨᒧᐙᔮᐱᔨᐤ ᑭᔮᐦ ᑎᐹᒋᒨᓯᓂᐦᐄᑭᓂᐦᒡ)᙮

ᐋᔥᒄ ᒫᒃ ᒥᔖᐤ ᒑᒀᓐ ᐋᑳ ᑯᐃᔅᒄ ᐄᔑ ᐐᐦᑖᑯᐦᒡ ᑭᔮᐦ ᐋᔑ
ᓂᓯᑐᐦᑎᒥᐦᐄᐙᒡ ᒋᔖᐐᒑᐱᑎᓰᒥᑐᐎᓐ᙮ ᓂᒧᐃ ᓈᔥᒡ ᒥᐦᒑᑎᐎᒡ
ᐊᐙᓂᒌ ᑯᐃᔅᒄ ᐋᐦ ᐄᔑ ᓂᓯᑐᐦᑎᐦᒡ 1/5 ᐋᐦ ᐄᓈᓂᐎᒡ ᑭᔮᐦ 1/3 

ᓈᔥᑎᔨᒡ ᓂᒥ ᒋᔅᒑᔨᐦᑎᒧᒡ ᑭᔮᐦ ᓂᒧᐃ ᐐᐦ ᐋᔨᒧᑎᒧᒡ, ᑭᔮᐦ ᐋᐱᐦᑎᐤ
ᐊᓂᒌ ᑳ ᓂᔥᒀᐅᔑᐦᑖᒡ ᓂᑎᐙᔨᐦᑎᒧᒡ ᐊᑎᑎᐤ ᒑ ᐋᔨᒸᐅᐦᐄᐙᔨᒡ᙮
ᐋᑯᑖᐦ ᒫᒃ ᐋᑖᔨᐦᑎᑭᓂᐎᒡ, ᐋᑳ ᓈᔥᒡ ᓂᑎᐙᔨᐦᑖᑯᐦᒡ ᒦᓐ ᒑ
ᐋᔨᒸᐅᐦᐄᐙᒡ ᑭᔮᐦ ᒑ ᐊᔨᒥᐦᐄᑐᓈᓂᐎᒡ ᐅᑖᐦ ᐄᔨᔨᐅᔅᒌᐦᒡ᙮

ᐱᔥᒡ ᒫᒃ ᐊᓐ ᑳ ᐄᑖᔨᐦᑎᑭᓂᐎᒡ ᒑ ᐐᐦᑖᑯᐦᒡ ᐊᓐ ᑳ ᐄᔑ
ᑯᒀᒋᔅᒑᒧᓈᓂᐎᒡ: 

ᒑᑳᑦ ᒥᓯᐙ ᐊᓂᒌ ᑳ ᓂᔥᒀᐅᔑᐦᑖᒡ ᒌᐦ ᐹᐦᑎᒧᒡ ᐋᐦ ᐋᔨᒧᑖᔨᒡ
ᒋᔖᐐᒑᐱᑎᓰᒥᑐᐎᓂᔨᐤ 84%ᐄᔥᐱᔥ (2021 ᐋᐦ ᐱᐳᐦᒡ) ᑭᔮᐦ 90%
(2023 ᑳ ᐱᐳᐦᒡ)᙮

ᐊᓐ ᑳ ᐱᐳᐦᒡ 2021, 50%ᐄᔨᔨᐅᒡ ᒌᐦ ᐳᐎᔮᔨᐦᑎᒧᒡ ᐊᓂᔮ
ᒋᔖᐐᒑᐱᑎᓰᒥᑐᐎᓂᔨᐤ ᐋᑯᐦ ᐊᓂᑎᐦ 2023 81% ᒌᐦ ᒋᔅᒑᔨᐦᑎᒧᒡ, 
ᑭᔨᑆ ᒥᔥᑎᐦᐄᔥ ᑳ ᐄᔅᑯᐱᔨᒡ᙮

ᒦᓐ ᒫᒃ, ᐊᑎᑎᐤ ᒌᐦ ᒥᐦᒑᑎᐎᒡ ᐄᔨᔨᐅᒡ ᐋᐦ ᐐᐦᑎᐦᒡ ᐋᐦ ᒥᔪᒋᔅᒑᔨᐦᑎᐦᒡ
ᐊᓂᔮᒋᔖᐐᒑᐱᑎᓰᒥᑐᐎᓂᔨᐤ 2023 ᑳ ᐱᐳᓂᔨᒡ, 22%ᐄᔥᐱᔥ, ᐅᑖᐦ
ᐄᔑᐅᑖᐦᒡ 2021 ᒥᒄ 11% ᐄᔥᐱᔥ ᒌᐦ ᒥᔪᒋᔅᒑᔨᐦᑎᒧᒡ᙮



ᑖᑆᐦ ᒑ ᒌᐦ ᐃᐦᑐᑎᐦᒡ ᐊᓂᔮ ᐙᐦ ᐃᐦᑐᑎᐦᒡ ᐋᐦ ᐐᑎᐱᒫᒡ ᑭᔮᐦ ᐋᐦ
ᐊᔨᒥᐦᐋᒡ ᐊᐙᔨᐤᐦ ᐊᓂᑖᐦ ᐅᑎᐦᑖᐎᓂᐙᔨᐦᒡ ᐅᐦᒋ ᐋᐦ
ᐅᔑᐦᑖᑭᓂᐎᐎᔨᒡ ᒫᔅᑭᓂᐤᐦ ᑭᔮᐦ ᑯᑎᒋᔨᐤ ᒑᒀᔨᐤ ᓈᑎᐙᔨᐦᑖᑯᓂᔨᒡ ᐋᐦ
ᐃᔮᐦᑎᓂᑭᓂᐎᐎᔨᒡ ᐊᓂᔮ ᒑ ᐋᐱᑎᓂᔨᒡ, ᐊᓂᒌ ᒋᔖᐐᒑᐱᑎᓰᒥᑐᐎᓐ
ᓂᓈᐦᑭᐤ ᒑᒀᔨᐤ ᒌᐦ ᐱᒥᐱᔨᐦᑖᐎᒡ ᔮᔨᑖ ᒑ ᒌᐦ ᐐᒋᐦᐄᐙᔨᒡᐦ ᐅᑖᐦ ᐅᐦᒋ
ᐅᑎᐦᑖᐎᓂᐙᔨᐦᒡ᙮ ᐋᔑᑯᒻ ᒫᒃ ᐊᓂᑎᐦ ᐋᐦ ᐐᑎᐱᒫᑭᓂᐅᐎᒡ ᐊᐙᓂᒌ, 

ᒌᐦ ᒥᓯᓂᐦᐄᑭᓂᐆ ᐋᐦ ᐋᐱᑎᐦᒡ ᐊᓐ 123 ᑳ ᐄᑎᓯᓈᑖᒡ, ᐊᓂᑎᐦ ᒑ ᒌᐦ
ᐅᐦᒋ ᐄᔑᓈᑯᓂᔨᒡ ᐄᔨᔨᐅᒡ ᐐᔨᐙᐤ ᐋᐦ ᑎᐱᔨᐙᐅᓰᒡ, ᒥᒄ ᒑ ᐄᑖᐱᑎᐦᒡ
ᒑ ᒌᐦ ᐙᐦᒋᔨᐙᒡ ᑭᔮᐦ ᓈᑭᑎᐙᔨᐦᑖᑯᐦᒡ ᐊᓐ ᐋᔑ ᐐᒑᐱᑎᓰᒥᑐᓈᓂᐎᒡ᙮

ᐅᑎᐦ ᒫᒃ ᐋᑯᑎᐦ ᓅᒻ ᐙᐦᑖᑯᐦᒡ ᐊᓐ ᐋᔑ ᐱᑯᓵᔨᐦᑖᑯᐦᒡ, ᐊᓐ
ᒫᑯᔅᑳᑖᔨᐦᑎᒥᐦᐄᐙᒡ, ᑯᒀᒋᔅᒑᒧᐎᓐᐦ, ᑭᔮᐦ ᐋᔑ ᐹᔣᔨᐦᑖᑯᐦᒡ ᐋᐦ
ᐐᐦᑎᑭᓂᐎᒡ ᒫᒀᒡ ᐋᐦ ᐊᔨᒥᐦᐋᑭᓂᐅᐎᒡ ᐊᐙᓂᒌ ᐋᐦ ᐱᒥᐱᔨᔨᒡ᙮

ᐋᔑᓂᓯᑐᐦᑖᑯᐦᒡ ᐋᐦᒸᔮᐦ ᐐᑎᐱᒥᑐᓈᓂᐎᒡ

ᐅᑖᐦ ᐅᐦᒋ ᒋᔖᐎᒑᐱᓰᓂᑐᐎᓐᐦᒡ ᑳ ᐐᐦ ᐄᔑ ᑯᒋᔥᑖᒡ ᐋᐦ ᐐᑎᒫᒡ ᑭᔮᐦ
ᐋᐦ ᐊᔨᒥᐦᐋᒡ ᐊᐙᔨᐤᐦ ᐋᑯᑎᐦ ᑳ ᐙᐱᐦᑎᐦᒡ ᓈᔥᒡ ᐄᔨᐦᒡ ᐋᐦ
ᐄᔑᓈᑯᓃᔨᒡ ᐋᔑ ᒥᓯᓈᑖᔨᒡ ᐊᓂᑎᐦ ᓅᒻ ᐐᔓᐙᐎᓂᐦᒡ ᑭᔮᐦ ᐊᓂᔮ
ᐄᔨᔨᐤᐦ ᐋᑖᔨᐦᑎᒥᐦᐄᑯᔨᒡᐦ ᐋᔑ ᓈᓂᑑᒋᔅᒑᔨᐦᑖᑯᓂᔨᒡ ᒑᒀᔨᐤ ᐅᑖᐦ
ᐅᐦᒋ ᒋᔖᐐᒑᐱᑎᓰᒥᑐᐎᓂᐦᒡ᙮ ᓃᔥᑎᒻ ᑳ ᐐᐦᑖᑯᐦᒡ ᐊᓂᑖᐦ ᒑ
ᐃᐦᑐᑖᑭᓂᐎᒡ ᐊᓐ ᐋᐦ ᓈᓂᑑᒋᔅᒑᔨᐦᑖᑯᐦᒡ ᓂᓈᐦᑭᐤ ᒑᒀᓐ, ᐋᑯᑎᐦ ᑳᐦ

ᒨᔅᒋᐱᔨᒡ ᐋᑳ ᓂᐦᐋᔨᐦᑎᒥᐦᐄᐙᒡ ᒑᒀᓐ ᐱᑯᓂᒑ ᐊᓂᔮ ᐋᑳ
ᓂᐦᐋᔨᐦᑎᒥᐦᐄᑯᒡ ᐊᒥᔅᑯᒋᒫᐅᒡ, ᐄᔨᐦᒡ ᐋᐦ ᐐᐦ ᐄᑎᒧᐦᑖᑭᓂᐎᒡᐦ
ᒫᔅᑭᓂᐤᐦ, ᐋᐦ ᒋᔥᒋᐱᔨᐦᑖᑭᓂᐎᒡ ᐋᐱᑎᓰᐎᓐ ᑭᔮᐦ ᒫᒃ ᐋᔑ
ᓂᑎᐙᔨᐦᑖᑯᐦᒡ ᐅᑖᐹᓂᒫᔅᑭᓂᐤ᙮ ᐊᓂᔮ ᑳ ᐄᑖᔨᒫᑭᓂᐎᑦ
ᒋᔖᐐᒑᐱᑎᓰᒥᑐᐎᓐ ᐋᑳ ᒥᓯᐙ ᒑᒀᔨᐤ ᐅᐦᒋ ᒋᔅᒑᔨᐦᑎᔨᐙᑦ ᐅᐦᒋ
“ᑎᐹᔨᐦᒋᒑᓯᐤᐦ” ᐋᔪᐎᒄ ᐊᓂᔮᐦ ᑭᔮᐦ ᑳ ᒥᓯᓂᐦᐄᑭᓂᐎᐎᔨᒡ᙮ ᒦᓐ ᒫᒃ, 
ᓂᒧᐃ ᐅᐦᒋ ᐄᒑᓂᒧᒡ ᐄᔨᔨᐅᒡ ᒑᒀᔨᐤ, ᒥᒄ ᓂᑎᐙᔨᐦᑎᒧᒡ “ᒥᓯᐙ” 
ᐊᐙᔨᐤᐦ ᑯᐃᔅᒄ ᒑ ᒋᔅᒑᔨᐦᑎᔮᑭᓂᐎᐎᔨᒡᐦ᙮

ᐋᐦ ᐐᐦ ᒥᒋᒥᓂᑭᓂᐎᒡ ᐄᔨᔨᐅᐃᔨᐦᑎᐎᓐ ᑭᔮᐦ ᐄᔨᔨᐅᐱᒫᑎᓰᐎᓐ

ᑯᔅᐱᓈᒋᔥᑖᔨᐤᐦ ᐄᔨᔨᐅᒡ ᐅᑭᔅᒋᐦᐅᐎᓂᐙᐤᐦ ᐅᐦᒋ ᐊᓂᔮ ᓈᔥᒡ ᒥᔥᑏᐦ ᒑ
ᐋᐱᑎᓰᓈᓂᐎᐎᔨᒡ ᐋᐦ ᐅᔑᐦᑖᑭᓂᐎᐎᔨᒡ ᐊᓂᔮ ᒑᒀᔨᐤ ᒑ
ᓂᑎᐙᔨᐦᑖᑯᓂᔨᒡ ᐊᓂᔮ ᑭᔨᑆ ᑳ ᐄᔑ ᐱᑯᓵᔨᐦᑖᑯᓂᔨᒡ᙮ ᐋᔮᓂᔅᒑ ᐋᐦ
ᐐᐦ ᐋᔓᐎᒥᔮᑭᓂᐅᐎᒡ ᐅᔅᒋᓃᒋᓯᐅᒡ ᐄᔨᔨᐤ ᒋᔅᒑᔨᐦᑎᒧᐎᓂᔨᐤ ᐋᑯᑖᐦ
ᐋᔑ ᒥᒥᔒᓈᓂᐎᒡ ᐊᔥᐱᔑ ᐋᔨᒋᔥᑖᒡ ᑭᔮᐦ ᐊᔥᐱᔑ ᒥᔥᑭᐙᒡ ᐋᐦ
ᒥᔪᐱᒫᑎᓰᒥᑭᐦᒡ ᐊᔅᒌ᙮ ᐊᓐ ᒫᒃ ᐋᔥᐱᔑ ᒋᔥᑎᒫᐎᐦᒡ ᒑ ᒌᐦ ᑭᓂᐙᔨᐦᑖᑯᐦᒡ
ᐄᔨᔨᐅᐃᔨᐦᑎᐎᓐ, ᒑ ᒌᐦ ᐱᑳᔅᒋᐦᐅᓈᓂᐎᒡ ᑭᔮᐦ ᓈᔥᑖᑆᐦ ᒋᔥᑎᒫᐎᓐ᙮
ᐋᔑ ᒋᔅᑎᒫᐙᔨᐦᑖᑯᐦᒡ ᐊᓐ ᐋᔮᓂᔅᒑ ᑳ ᐄᔑ ᒥᓂᐦᐅᓈᓂᐎᒡ ᑭᔮᐦ ᑳ ᐄᔑ
ᐙᐐᒋᐦᐄᑐᓈᓂᐎᒡ, ᐱᑯᓂᒑ, ᐊᓅᐦᒡ ᐋᐅᒄ ᐋᔥᒋᐱᔨᒡ ᐋᐦ
ᐅᔅᒋᐦᑖᑭᓂᐎᒡ ᐋᐱᑎᓰᐎᓐ ᑭᔮᐦ ᓂᓈᐦᑭᐤ ᐄᔨᐦᒡ ᐋᐦ ᐄᔑᓈᑯᐦᒡ ᒑ ᒌᐦ
ᐅᐦᒋ ᐱᑳᔅᒋᐦᐅᓈᓂᐎᒡ᙮

ᐐ ᐦ ᑎ ᒫ ᒑ ᐎ ᓐ ᑎ ᐹ ᒋ ᒨ ᓯ ᓂ ᐦ ᐄ ᑭ ᓐ

ᒥᒋᓐ ᐋᐦ ᐐᐦᑖᑯᐦᒡ ᑳ ᐄᔑᓂᒋᔥᑳᑐᓈᓂᐎᒡ

ᐆ ᒫᒃ ᐄᔥᐱᒥᐦᒡ ᓅᑯᐦᒡ ᐋᔑᓈᑯᐦᒡ ᐊᓐ 123 ᒑ ᐋᐱᑎᐦᒡ ᐋᐦ
ᑭᓂᐙᐱᐦᑖᑭᓂᐎᒡ ᒑᒀᓐ ᐋᔑᓈᑯᐦᒡ ᒀᔣᓐ ᐊᓐ ᒫᑯᔅᑳᑖᔨᐦᑎᒥᐦᐄᐙᒡ ᑭᔮᐦ
ᐋᐦ ᑯᒀᒋᔅᒑᒧᓈᓂᐎᒡ ᒑᒀᓐ ᐊᓐ ᐙᐦᒋ ᐐᐦ ᐃᐦᑐᑖᑭᓂᐎᒡ ᑭᔮᐦ ᐊᐙᓐ
“ᑖᐲᐙᐅᓰᑦ” ᒋᔖᐐᒑᐱᑎᓰᒥᑐᐎᓂᔨᐤ, ᑭᔮᐦ ᐊᓂᒌ ᐊᐙᓂᒌ ᐋᐦ
ᓅᑯᐦᑖᒡ ᐋᐦ ᒫᒥᑐᓈᔨᐦᑎᒥᐦᐄᑯᒡ ᐊᓂᑖᐦ ᒫᐅᒡ ᒑ ᒥᔻᔨᒡ ᐊᓂᔮ ᐙᐦ ᐄᔑ
ᐋᐱᑎᓰᓈᓂᐎᐎᔨᒡ ᑭᔮᐦ ᒑ ᐄᔑ ᐱᑳᔅᒋᐦᐅᓈᓂᐎᐎᔨᒡ ᐅᐦᒋ ᐅᔮ
ᐃᐦᑐᑎᑭᓂᐎᐎᔨᒑ ᐅᑖᐦ ᐄᔨᔨᐅᔅᒌᐦᒡ᙮ ᐅᑖᐦ ᓂᒥᐦᒌᐦᐎᓂᐦᒡ ᐋᐦ ᐱᒋᔅᑭᓈᒡ
ᐋᑯᑎᐦ ᓅᑯᓂᔨᒡ ᐊᓂᔮ ᐋᑳ ᐅᐦᒋ ᐊᔥᒋᐱᔨᐦᐋᑭᓂᐅᐎᒡ

ᐊᐙᓂᒌ ᐋᐦ ᐊᔨᒥᐦᐄᑐᓈᓂᐎᐎᔨᒡ ᒫᒀᒡ ᑳ ᓈᓂᑑᒋᔅᒑᔨᐦᑖᑯᓂᔨᒡ᙮
ᐋᑯᑖᐦ ᐋᔑᓈᑯᐦᒡ, ᐋᔪᐎᒄ ᓈᔥᑎᔨᒡ ᐅᔥᑭᒡ ᑳ ᒋᔅᒑᔨᐦᑎᐦᒡ ᐋᔑ
ᐱᒥᐱᔨᐦᑖᑭᓂᐎᐎᔨᒡ ᒋᔖᐐᒑᐱᑎᓰᒥᑐᐎᓂᔨᐤ, ᐊᓂᑎᐦ ᑳ ᐅᐦᒋᐱᔨᒡ
ᐋᑳ ᒋᔥᒋᐙ ᒑ ᒌᐦ ᑖᑆᐅᒑᔨᐦᑖᑯᐦᒡ; ᐋᐦ ᒌᐦ ᐄᑖᔨᐦᑎᑭᓂᐎᒡ ᐋᑳ ᒥᓯᐙ
ᒑᒀᓐ ᐐᐦᑎᑭᓂᐎᒡ᙮

ᐅᑖᐦ ᒦᓐ ᒀᔥᑖᐦ, ᐊᓂᑎᐦ ᐋᔑ ᓅᑯᐦᒡ ᐊᓂᑎᐦ ᐋᐦ ᐱᒋᔅᑭᓈᒡ, ᐊᓐ ᑳ
ᐄᔑ ᓂᒋᔥᑳᑐᓈᓂᐎᒡ ᐅᓵ ᐋᐅᒄ ᑳ ᐋᔨᒸᐦᐄᐙᒡ ᑖᓂᐦᑖᐦ ᒫᐅᒡ ᒑ ᒌᐦ
ᐅᐦᒋ ᑭᓂᐙᔨᐦᑖᑯᐦᒡ ᐊᔅᒌ ᑭᔮᐦ ᐊᓐ ᒑ ᐄᔑ ᐋᐱᑎᓰᓈᓂᐎᒡ ᐊᓂᑎᐦ
ᐊᑎᑎᐤ ᒑ ᒌᐦ ᐅᐦᒋ ᓈᑎᐦᐅᑐᒡ ᐊᐙᓂᒌ ᐄᔨᔨᐤ ᐃᐦᑖᐎᓂᐦ (ᑭᔮᐦ ᒑ ᒌᐦ
ᐅᐦᒋ ᐱᑳᔅᒋᐦᐅᓈᓂᐎᒡ) ᓈᑎᐙᔨᐦᑖᑯᐦᒡ ᐅᑖᐦ ᓂᓈᐦᑭᐤ ᐃᐦᑖᐎᓂᐦᒡ᙮
ᐋᐅᒄ ᐊᓐ ᒫᐅᒡ ᓃᔥᑖᒥᐦᒡ ᐋᐦ ᐃᐦᑎᑯᐦᒡ ᐋᐦ ᐋᔨᒫᔨᐦᑎᒥᐦᐄᐙᒡ ᐊᓐ ᒑ
ᐅᔑᐦᑖᑭᓂᐎᒡ ᑭᔮᐦ ᐎᔨᑳᐳᐎᐦᑖᑭᓂᐎᒡ ᐊᓐ ᒑ ᓂᑎᐙᔨᐦᑖᑯᐦᒡ
ᐋᐱᑎᓰᓈᓂᐎᐎᒑ, ᑭᔮᐦ ᐊᓐ ᐹᑯᓵᔨᐦᑖᑯᐦᒡ᙮ ᐅᑖᐦ ᐄᔨᔨᐅᒡ ᐄᔨᔨᐤ
ᐃᐦᑖᐎᓂᐦᒡ ᐋᑯᑖᐦ ᐋᑖᔨᐦᑎᒥᐦᐄᑯᒡ ᒫᔅᑭᓂᐤᐦ ᐅᔑᐦᑖᑭᓂᐎᐎᔨᒋᐦᐋ, 

ᒑ ᐐᒋᐦᐄᐙᔨᒡᐦ ᐊᑎᑎᐤ ᒑ ᑖᑆᐅᒑᔨᐦᑖᑯᓂᔨᒡᐦ ᑭᔮᐦ ᐊᑎᑎᐤ ᒑ
ᐙᐦᒋᔨᐙᔨᒡ ᐋᐦ ᓈᓂᑎᐦᐄᑭᓂᐎᐎᔨᒡᐦ ᓂᑑᐦᐆᔅᒌᐦ ᑭᔮᐦ
ᐅᓂᑑᐦᐆᑭᒥᑯᐙᐤᐦ ᐋᐦ ᓰᑯᓂᔨᒡ ᑭᔮᐦ ᐋᐦ ᐱᐳᓂᔨᒡ᙮ ᐊᓐ ᒫᒃ ᐐ ᐊᑎᑎᐤ
ᐋᐦ ᐐᐦ ᓅᔅᒋᐦᑖᑭᓂᐎᒡᐦ ᒫᔅᑭᓂᐤᐦ ᑭᔮᐦ ᐊᓂᑖᐦ ᐱᑐᑖ ᐋᐦ ᐄᑎᒧᒡᐦ
ᒫᔅᑭᓂᐤᐦ, ᓂᒧᐃ ᐹᔨᑯᓂᐦᒡ ᐄᑖᔨᐦᑎᒥᐦᐄᐙᐤᐦ᙮ ᐊᑎᑎᐤ ᒑ ᐙᐦᒋᔨᑯᑦ
ᐊᐙᓐ ᐋᐦ ᐐᐦ ᒋᒧᑎᒃ ᐊᓂᑖᐦ ᐋᑎ ᐅᐐᒋᓈᓂᐎᐎᔨᒡ, 

ᐊᑎᑎᐤ ᒑ ᐱᓂᔥᑖᒡᐦ ᐙᐱᓂᒑᐎᓐᐦ (ᒑ ᐅᐦᑆᐦᐄᑭᓂᐎᒡ ᔮᑳᐤ, ᒑ ᒌᐦ
ᐄᔥᒀᑖᒡ), ᐋᐦ ᔮᔮᐦᑎᐦᐄᑭᓂᐎᒡ ᐊᔅᒌ ᐋᐦ ᐎᓈᒋᐦᐄᐙᒡ ᐋᐦ
ᓂᑑᐦᐅᓈᓂᐎᒡ ᑭᔮᐦ ᐋᐦ ᓅᑎᒫᓵᓂᐎᒡ, ᐋᑳ ᐄᔑᓈᑯᓂᔨᒡ ᐊᓂᑖᐦ ᐊᐙᓐ
ᒑ ᒌᐦ ᐃᐦᑖᑦ ᑭᔮᐦ ᐋᐦ ᓂᐱᐦᑖᑦ ᓂᑑᐦᐅᐎᓂᔨᐤ, ᑭᔮ ᒫᒃ ᐄᔨᐦᒡ ᒑᒀᔨᐤ ᒑ ᒌᐦ
ᐎᓈᒋᔥᑖᑭᓂᐎᐎᔨᒡ ᐊᐙᓂᒌ ᐅᓂᑑᐦᐅᔅᒌᐙᐦᒡ᙮ ᐋᑯᑖᐦ ᑭᔮᐦ
ᐋᔑᓈᑯᓂᔨᒡ ᒑᒀᔨᐤ ᐋᑳ ᓂᐦᐋᔨᐦᑎᒥᐦᐄᑯᒡ ᐊᓂᒌ ᐃᔮᐱᒋᔥᑖᒡ ᐊᔅᒌᔨᐤ
ᐙᓵ ᐹᔓᒡ ᒑ ᐱᒥᒧᔨᒡ ᒫᔅᑭᓈᔨᐤ ᒥᔥᑏᐦ ᒑ ᐎᓈᒋᐦᐄᑯᒡ ᐋᓂᔨᒡ ᐊᓂᑎᐦ
ᐊᑎᑎᐤ ᐋᐦ ᐋᐱᔖᔑᔨᒡ ᓂᑑᐦᐅᔅᒌᔨᐤ᙮ ᒥᒄ ᒫᒃ, ᒥᐦᒑᑐ ᐊᐙᓂᒌ
ᐃᔮᐱᒋᔥᑖᒡ ᐊᔅᒌᔨᐤ ᓂᒧᐃ ᐐᐦ ᓂᑳᐦᐋᒧᒡ ᐊᑎᑎᐤ ᐋᐦ ᐐᐦ
ᓂᐦᐄᓈᑯᐦᑖᑭᓂᐎᐎᔨᒡ ᐊᓂᑖᐦ ᐋᐦ ᓂᑑᐦᐅᒡ, ᐱᑯᓂᒑ ᐊᓂᔮᐦ ᒫᔅᑭᓂᐤᐦ
ᐋᑎᑯᓂᔨᒡᐦ ᐊᓂᑖᐦ ᐅᓂᑑᐦᐆᔅᒌᐙᐦᒡ ᑭᔮᐦ ᑏᐙᐦᒡ ᔮᔨᑖ ᒑ
ᒥᒥᔪᐦᑭᑭᓂᐎᐎᔨᒡ ᐃᔮᔪᐎᓂᔨᒑ ᐱᒦᔨᐤ ᑭᔮᐦ ᒫᒃ ᐄᔥᒀᑖᔨᒑ, ᑭᔮᐦ ᑯᑎᒋᔨᐤ
ᒑᒀᔨᐤ ᐅᑎᐦᒋᐱᔨᔨᒑ ᐋᐦ ᐎᓈᒋᐦᐄᐙᔨᒡ᙮

ᐋᐦ ᐐᑎᐱᒫᑭᓂᐅᐎᒡ ᐋᑯᑎᐦ ᐙᐦᒋᐱᔨᔨᒡ ᒑ ᒌᐦ ᓂᐦᐋᔨᑎᒥᐦᐄᑯᒡ ᐄᔨᔨᐅᒡ
ᓂᓈᐦᑭᐤ ᒑ ᐄᔑ ᑖᐦᑭᐦᐅᑯᒡ ᐋᑳ ᐎᓂᒋᔅᒋᓰᑎᑎᐦᒡ ᐊᑎᑎᐤ ᒑ ᒌᐦ
ᒥᔪᐱᔨᐦᐄᐙᔨᒡ ᐅᐦᒋ ᐊᓂᔮ ᐋᐦ ᒋᔥᑎᒫᐎᓂᔨᒡ ᐅᑖᐦ ᐄᔨᔨᐅᔅᒌᐦᒡ ᑭᔮᐦ
ᓈᔥᒡ ᓈᑎᐙᔨᐦᑖᑯᓂᔨᒡ ᒑ ᒥᓈᒋᔥᑖᑭᓂᐎᐎᔨᒡ ᐊᓂᑎᐦ ᐋᐦ ᐅᐦᒋ ᐱᒫᑎᓰᒡ
ᐄᔨᔨᐅᒡ᙮ ᐋᐅᒄ ᓈᔥᒡ ᐙᐦ ᒋᔅᒋᓰᑎᑖᑭᓂᐎᒡ ᐊᓂᑎᐦ ᒑ ᐱᒥᒧᒡ
ᐅᑖᐹᓈᔅᑯᒫᔅᑭᓂᐤᐦ ᑭᔮᐦ ᑯᑎᒃᐦ ᒫᔅᑭᓂᐤᐦ, ᐄᔥᐱᔑᐐ ᐊᓂᐦᐄ ᐋᔓᑭᓐᐦ
ᒌᒫᓐᐦ ᐋᐦ ᓵᔅᒋᐱᔨᒡᐦ ᑭᔮᐦ ᐅᑖᐹᓂᒫᔅᑭᓂᐤᐦ᙮
ᔮᔨᑖᐋᐦ ᐐᐦ ᓈᓈᑭᒋᔥᑖᑭᓂᐎᒡᐦ ᓂᑑᐦᐆᔅᒌᐦ

ᐋᐦ ᐐᐦ ᓈᑭᑎᐙᔨᐦᑖᑯᐦᒡ ᐄᔨᔨᐤ ᐱᒫᑎᓰᐎᓐ ᑭᔮᐦ ᐊᓐ ᐊᔅᒌ ᓈᔥᒡ ᐋᐦ
ᒋᔥᑖᔨᐦᑖᑭᓂᐎᒡ (ᒥᔅᒑᒄᐦ, ᐋᑳ ᒑ ᐐᓈᑭᒥᐦᑖᑭᓂᐎᒡ ᓂᐲ) ᒌᐦ ᒋᔅᒑᔨᐦᑖᑯᓐ
ᐊᓐ ᒥᑎᑐᓐ ᒑ ᐄᔑ ᐹᔣᔨᐦᑖᑯᐦᒡ ᐅᑖᐦ ᐊᑎᒫᐲᓯᒻ᙮ ᐊᓂᒌ ᓂᓈᐦᑭᐤ ᒑ
ᐄᔑ ᑖᐦᑭᐦᐅᑯᒡ, ᐊᒥᔅᑯᒋᒫᐅᒡ, ᐎᓂᐦᐄᒑᓯᐅᒡ, ᓂᑑᐦᐅᓯᐅᒡ, ᐃᔅᒀᐅᒡ, 
ᑭᔮᐦ ᐅᔅᒋᓃᒋᓯᐅᒡ, ᒥᑎᑐᓐ ᒋᔅᒑᔨᐦᑎᒧᒡ ᒑ ᒌᐦ ᐄᔅᐱᔨᐦᐄᐙᔨᒡ ᑭᔮᐦ ᒑ ᒌᐦ
ᐄᔑ ᐎᓈᒋᐦᐄᐙᔨᒡ᙮

ᒥᒄ ᒫᒃ, ᐊᓂᒌ ᐊᒥᔅᑯᒋᒫᐅᒡ ᐋᐅᑯᓂᒡ ᒫᐅᒡ ᐙᐦ ᓈᑭᔑᒋᐦᐋᑭᓂᐅᐎᒡ
ᐊᓂᑖᐦ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ ᐅᔑᐦᑖᑭᓂᐎᐎᔨᒑ ᓂᑑᐦᐆᔅᒌᐦᒡ᙮
ᐅᓂᑑᐦᐆᔅᒌᐙᐦᒡ ᐋᑯᑖᐦ ᐧᐋᐦᒋ ᐱᒥᐱᔨᔨᒡ ᐅᑎᔨᐦᑎᐎᓂᐙᐤ ᑭᔮᐦ ᐋᑯᑎᐦ
ᐙᐦᒋ ᐱᑳᔅᒋᐦᐅᒡ᙮ ᐋᔪᐎᒄ ᐙᐦ ᒋᔅᒑᔨᐦᑎᐦᒡ ᐊᒥᔅᑯᒋᒫᐅᒡ ᐄᔨᐦᒡ ᒑ
ᐄᔑᓈᑯᓂᔨᒀ ᐲᐦᒡ ᐅᓂᑑᐦᐆᔅᒌᐙᐤ ᐊᓂᑎᐦ ᐅᐦᒋ ᐅᑎᓂᑭᓂᐎᐎᒑ
ᒑᒀᔨᐤ ᑭᔮᐦ ᐃᔮᔨᒦᐦᑭᑭᓂᐎᐎᒑ, ᐱᑯᓂᒑ ᐋᐦ ᓅᑖᐦᑎᒀᓂᐎᐎᔨᒡ᙮ ᐹᔨᒄ
ᐊᒥᔅᑯᒋᒫᐤ ᒌᐦ ᐐᐦᑎᒻ “ᒋᔥᒋᐙ ᐋᔥᐱᔖᔨᒡ ᐊᐙᓐ ᐅᓂᐦᐆᔅᒌ ᓈᔥᑖᑆᐦ
ᐐᐦᐦᒋᔅᒑᔨᐦᑖᑯᓐ ᒫᔑᐎᐦᐋᑳ ᐊᓂᑖᐦ ᐋᐦ ᓅᑖᐦᑎᒀᓂᐎᒡ ᓂᔮᓂᑯᑑᓐᐦ ᐋᐦ
ᐋᐦᒋᔥᑖᒡ ᐊᓂᔮ ᐋᔥᐱᔖᔨᒡ ᐊᐙᓂᒌ ᒦᔥᑯᒡ ᐋᐦ ᓂᑎᐗᔨᐦᑎᐦᒡ ᒑ
ᒥᔮᑭᓂᐅᐎᒡ ᐋᐦ ᑭᓂᐙᐱᐦᑎᑭᓂᐎᐎᔨᒡ ᐊᓂᔮ ᐊᔥᐱᔖᔨᒡ
ᐅᓂᑑᐦᐆᔅᒌᐙᐤ᙮ ᒦᓐ ᒫᒃ ᐃᐦᑎᑯᓐ ᒑᒀᓐ ᐋᐦ ᒫᒥᑐᓈᔨᐦᑎᒥᐦᐄᐙᒡ ᐅᐦᒋ
ᐊᓐ ᒑ ᐄᔑ ᑖᐦᑭᐦᐄᒑᐱᔨᒡ ᓂᑑᐦᐆᔅᒌᐦᒡ ᐋᐱᑎᓰᓈᓂᐎᐎᒑ, ᐋᐅᒄ ᐊᓂᑎᐦ
ᒑ ᐱᒥᒧᒡᐦ ᒫᔅᑭᓂᐤᐦ ᑭᔮᐦ ᒑ ᐎᔨᐱᔨᐦᑖᑭᓂᐎᒡ ᒑ ᐄᑖᐱᑎᐦᒡ ᐊᔅᒌ᙮ ᒸᐦᒡ ᐋᐦ
ᐋᔨᒥᐦᐄᑐᓈᓂᐎᒡ ᒸᒀᒡ ᐋᐦ ᐱᒥᐱᔨᒡ, ᐋᐅᒄ ᒦᓐ ᑳ ᐋᔨᒸᐅᐦᐄᐙᒡ ᐊᓐ
ᓈᔥᒡ ᓈᓈᓂᒌᒻ ᐄᔨᐦᒡ ᐋᐦ ᐋᑎ ᐃᔨᑖᔨᐦᑖᑯᐦᒡ ᒌᔑᒄ, ᐅᓵ ᐊᒥᔅᑯᒋᒫᐅᒡ ᐋᐦ
ᒌᐦ ᐋᔨᒧᑎᐦᒡ᙮ ᐙᔥ ᐋᐅᑯᓂᒡ ᐊᒥᔅᑯᒋᒫᐅᒡ ᒫᔪᒋᔅᒑᔨᐦᑎᐦᒡ ᐊᓂᔮ ᓈᔥᒡ
ᐄᔨᐦᒡ ᐋᐦ ᐋᑎ ᐃᔨᑖᔨᐦᑖᑯᓂᔨᒡ ᐋᔑ ᑖᐦᑭᐦᐄᒑᐱᔨᔨᒡ, ᐋᐦ ᐄᑖᔨᐦᑎᐦᒡ
ᔮᔨᑖ ᒑ ᐋᔨᒸᐅᐦᐄᐙᔨᒡ ᐃᔮᔨᒧᑖᔨᒡᐦ ᐄᔅᑯᑎᒃ ᐎᔮᔨᐦᑖᑯᓂᔨᒑ ᒑ
ᐋᐱᑎᓰᓈᓂᐎᐎᔨᒡ ᐋᐦ ᐅᔑᐦᑖᑭᓂᐧᐎᐎᔨᒡ ᓂᓈᐦᑭᐤ ᒑᒀᔨᐤ ᒑ
ᐃᔮᐱᑎᓂᔨᒡ᙮

ᐅᑖᐹᓂᒫᔅᑭᓂᐤᐅᔑᐦᑖᑭᓂᐎᐎᒑ

ᐋᔪᐎᒄ ᐃᔮᔨᒫᔨᐦᑎᒥᐦᐄᑯᒡ ᐊᐙᓂᒌ ᐅᑖᐦ ᐄᔨᔨᐅᔅᒌᐦᒡ ᐊᑎᑎᐤ ᒑ ᒌᐦ
ᐎᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ ᓂᐲᔨᐤ ᑳ ᐄᔑ ᒫᔖᑯᒋᔥᑳᑯᒡ ᐅᑖᐦ
ᐄᔑ ᐅᑖᐦᒡ ᑳ ᐄᔑ ᐋᐱᑎᓰᓈᓂᐎᐎᒡ᙮ ᐋᑯᑖᐦ ᐋᑖᔨᐦᑎᐦᒡ ᐙᓵ ᐅᓵᒻ
ᒥᔥᑏᐦ ᒑ ᑖᐦᑭᐦᐄᒑᐱᔨᔨᒡ ᒦᓐ ᐊᑎᑎᐤ ᐎᓈᒋᔥᑖᑭᓂᐎᐎᔨᒑ ᐊᔅᒌᔨᐤ
ᐅᐦᒋ ᐊᓂᔮ ᒑ ᐄᑖᐱᑎᓰᓈᓂᐎᐎᔨᒡ᙮ ᒥᒄ ᒫᒃ ᐊᔮᐱᒡ ᐃᐦᑖᐎᒡ ᐋᐙᓂᒌ
ᐋᐦ ᐃᔮᒡ ᐊᔅᐹᔨᒧᐎᓂᔨᐤ ᒑ ᒌᐦ ᓈᑭᔑᒋᐦᐋᑭᓂᐅᐎᒡ ᐊᐙᓂᒌ ᐊᓂᔮ
ᐋᔑ ᐹᔣᔨᐦᑎᐦᒡ ᑭᔮᐦ ᒑ ᐃᔮᒀᒦᓈᓂᐎᐎᔨᒡ ᐋᑳ ᒑ
ᐎᓈᒋᔥᑖᑭᓂᐎᐎᔨᒡ ᐊᓂᔮ ᓈᔥᒡ ᐙᐦ ᓈᑭᑎᐙᔨᐦᑖᑯᓂᔨᒡ ᐊᔅᒌᔨᐤ ᑭᔮᐦ
ᓂᐲᔨᐤ᙮ ᐋᑯᑎᐦ ᓈᔥᒡ ᐅᔮ ᐋᑖᔨᐦᑎᐦᒡ ᐅᐦᒋ ᐊᓂᔮ ᐅᑖᐹᓂᒫᔅᑭᓈᔨᐤ
ᐊᓂᑎᐦ “ᔖᔥ ᐋᐦ ᒌᐦ ᐎᓈᒋᔖᑖᑭᓂᐎᐎᔨᒡ”, ᑭᔮᐦ ᐋᐦ ᒌᐦ ᐱᑯᓵᔨᐦᑎᐦᒡ
ᐊᓂᒌ ᐃᔮᐱᒋᔥᑖᒡ ᓂᑑᐦᐆᔅᒌᔨᐤ ᐋᑳ ᒑ ᐐᐦ ᐃᔮᔪᐎᓂᔨᒡ ᐋᑳ ᒥᔻᔨᒡ
ᒑᒀᔨᐤ ᐹᔓᒡ ᓵᑭᐦᐄᑭᓐᐦ ᐋᐦ ᐄᐦᑎᑯᓂᔨᒡᐦ ᑭᔮᐦ ᐊᓂᑖᐦ ᐋᐦ ᒥᔅᒑᑯᐎᔨᒡ
ᒫᒀᒡ ᐋᐱᑎᓰᓈᓂᐎᐎᔨᒑ᙮ ᐋᐅᒄ ᒦᓐ ᑳ ᐋᔨᒸᐅᐦᐄᐙᒡ ᐊᓐ ᐋᓘᒥᓂᒻ ᑳ
ᐄᔑᓂᐦᑳᑖᒡ ᐱᔻᐱᔅᒄ ᒑ ᐐᐦ ᐋᐱᑎᐦᒡ ᐄᔥᐱᔑ ᐐ ᐄᔨᐦᒡ ᐋᐦ ᐄᔑᓈᑯᐦᒡ
ᐊᓐ ᐃᔮᐱᑎᐦᒡ ᒑ ᒌᐦ ᔒᐹᔮᔑᑭᐎᒡ ᓂᐲ ᒫᔅᑭᓈᐦᒡ, ᐋᔪᐎᒄ ᒦᓐ ᐹᔨᒄ
ᒑᒀᔨᐤ ᑳ ᐄᔑ ᒋᔅᒑᔨᐦᑎᔮᑭᓂᐅᐎᒡ ᒋᔖᐐᒑᐱᑎᓰᒥᑐᐎᓐ᙮ ᐊᓂᒌ ᒫᒃ
ᐋᑳ ᓈᔥᑎᔨᒡ ᓂᐦᐋᔨᐦᑎᒥᐦᐄᑯᒡ ᒑ ᐋᐱᑎᓰᓈᓂᐎᐎᔨᒡ ᐋᔪᐎᒄ
ᐃᔮᔨᒫᔨᐦᑎᒥᐦᐄᑯᒡ ᐋᑳ ᒥᓯᐙ ᒑᒀᔨᐤ ᒑ ᐐᐦᑖᑯᓂᔨᒡ ᐅᔑᐦᑖᑭᓂᐎᐎᒑ
ᐅᑖᐹᓂᒫᔅᑭᓈᔨᐤ, ᐊᓂᔮ ᐋᔑ ᐙᐱᐦᑎᒥᔨᒡᐦ ᐊᓂᔮᐦ ᐊᐙᔨᐤᐦ ᐋᐦ
ᐃᔮᐦᑎᓂᑭᓂᐎᐎᔨᒡ ᒑᒀᔨᐤ ᒥᒄ ᓂᒧᐃ ᐐ ᐊᐙᔨᐤᐦ ᐋᐦ
ᐴᓯᐦᐋᑭᓂᐎᐎᔨᒡᐦ᙮ ᐃᐦᑖᐎᒡ ᑭᔮᐦ ᐊᐙᓂᒌ ᐋᐦ ᐄᑖᔨᐦᑎᐦᒡ ᐋᑳ ᒑ
ᐎᓈᒋᔥᑖᑭᓂᐎᐎᔨᒡ ᐊᓂᑎᐦ ᓈᔥᒡ ᐙᐦ ᓈᑭᑎᐙᔨᐦᑖᑯᓂᔨᒡ
ᐅᔑᐦᑖᑭᓂᐎᐎᔨᒑ ᐊᓂᔮ ᐅᑖᐹᓂᒫᔅᑭᓈᔨᐤ᙮

ᐊᓂᑖᐦ ᒑ ᒌᐦ ᐄᔑᐐᒋᐦᐄᐙᐱᔨᒡ ᒋᔖᐐᒑᐱᑎᓰᒥᑐᐎᓐ

ᐊᓐ ᐋᔑ ᐹᔣᔨᐦᑖᑯᐦᒡ ᒑ ᒌᐦ ᐄᔑ ᐐᒋᐦᐄᐙᒡ ᐊᑎᑎᐤ ᒑ ᐙᐦᒋᔨᐙᒡ
ᐋᐦ ᓈᓈᑎᐦᐄᑭᓂᐎᒡ ᐊᓂᑖᐦ ᐙᐦ ᐄᔅᐱᔨᓈᓂᐎᒡ ᑭᔮᐦ ᐋᐦ
ᐱᐹᒥᐱᔨᓈᓂᐎᒡ, ᓂᒧᐃ ᐹᔨᑯᓂᐦᒡ ᐄᑖᔨᐦᑎᒥᐦᐄᐙᐤ ᑭᔮᐦ ᓂᓈᐦᑭᐤ
ᐄᔑ ᐹᔣᔨᐦᑖᑯᓐ᙮ ᑯᑎᑭᒡ ᐊᐙᓂᒌ ᓯᒋᔮᐦᐄᑯᐎᒡ ᐊᑎᑎᐤ ᒑ ᒥᔻᔨᒡ
ᑭᔮᐦ ᒑ ᐙᐦᒋᔨᐙᔨᒡ ᒥᔥᑎᐤ ᐃᐦᑎᑯᓂᔨᒋᐦᐋ ᒫᔅᑭᓂᐤᐦ, ᑭᔮᐦ ᐊᑎᑎᐤ ᒑ
ᐙᐦᑖᔨᐦᑎᐦᒡ ᑭᔮᐦ ᐊᑎᑎᐤ ᒑ ᐙᐦᑎᓂᔨᒡ ᐋᐦ ᑎᐱᐦᐄᒑᓂᐎᐎᔨᒡ
(ᐱᑯᓂᒑ; ᑳᐱᐹᒥᐦᔮᒥᑭᐦᒡ ᐋᐦ ᐋᐱᑎᐦᒡ)᙮ ᑯᑎᑭᒡ ᐋᔪᐎᒄ ᒑᔅᒋᓰᑎᑎᐦᒡ
ᐊᑎᑎᐤ ᒑ ᐃᔮᔨᒥᐱᔨᓈᓂᐎᐎᔨᒡ ᑭᔮᐦ ᒑ ᐎᓈᒋᔥᑖᑭᓂᐎᐎᔨᒡ ᑖᓂᑎᐦ
ᐊᓂᑎᐦ ᓈᔥᒡ ᐙᐦ ᓈᑭᑎᐙᔨᐦᑖᑯᓂᔨᒡ ᐋᔅᒌᔨᐤ ᑭᔮᐦ ᐋᐦ
ᒋᔥᑖᔨᐦᑖᑯᓂᔨᒡ, ᑭᔮᐦ ᐋᑳ ᑯᐃᔅᒄ (ᐋᐦ ᐲᑯᓂᑭᓂᐎᐎᔨᒡ
ᐐᔓᐙᐎᓂᔨᐤ) ᒑ ᒌᐦ ᐃᐦᑖᓂᐎᐎᔨᒡ ᐋᑳ ᐄᔨᔨᓈᐦᒡ
ᐄᑎᔅᑳᓈᓯᓈᓂᐎᐎᔨᒡ᙮ ᐅᑖᐦ ᐐᓂᐹᑯᐦᒡ ᐄᑖᐦᒑ ᐄᔨᔨᐅᔅᒌᐦᒡ, ᐊᓂᑎᐦ
ᒑ ᒌᐦ ᐅᐦᒋ ᐱᑳᔅᒋᐦᐅᓈᓂᐎᒡ ᐅᑖᐦ ᒋᔖᐐᒑᐱᑎᓰᒥᑐᐎᓂᐦᒡ ᐋᐦ
ᐅᐦᒋᐱᔨᒡ ᐙᓵ ᒑ ᐄᔅᑯᐱᔨᒡ ᐅᑖᐦ ᐐᓂᐹᑯᐦᒡ ᒑ ᐃᔮᔨᒥᓯᓈᓂᐎᒡ ᑭᔮᐦ
ᐊᑎᑎᐤ ᒑ ᐃᔮᔨᐱᔨᓈᓂᐎᒡ ᐅᑖᐦ ᒫᔅᑭᓈᐦᒡ, ᐋᐦ ᑭᓂᐙᐱᐦᑎᑭᓂᐎᒡ
ᐊᓂᑖᐦ ᐋᑳ ᓈᔥᒡ ᐅᐦᒋ ᒥᔪᔨᐙᒡ ᐋᐦ ᐄᔅᐱᔨᓈᓂᐎᒡ ᐅᑖᐦ ᐄᔨᔨᐅᔅᒌᐦᒡ
ᒫᔅᑭᓂᐤᐦ ᐋᐦ ᐋᐱᑎᐦᒡᐦ (ᐱᑯᓂᒑ, ᐙᐱᒫᑯᔥᑐᐦᒡ)᙮



ᐊᓐ ᓈᔥᒡ ᐙᐦ ᒋᔅᒑᔨᐦᑖᑯᐦᒡ ᐊᐙᓐ ᐹᒥᐱᔨᐦᑖᑦ
ᒋᔖᐐᒑᐱᑎᓰᒥᑐᐎᓂᔨᐤ ᑭᔮᐦ ᐋᐦ ᒋᔅᑎᒫᐎᓂᔨᒡ ᓈᔥᒡ ᒑ
ᒫᒥᑐᓈᔨᐦᑎᒥᐦᐄᑯᑦ ᒑᒀᔨᐤ, ᐊᓂᑖᐦ ᒑ ᐄᔑ ᐎᔮᔨᐦᑖᑯᐦᒡ ᒑᒀᓐ ᐹᔨᒄ
ᐃᐦᑖᐎᓐ “ᔒᑐᔥᑭᐦᑳ ᒋᔖᐐᒑᐱᑎᓰᒥᑐᐎᓂᔨᐤ” ᑭᔮᐦ ᐄᔨᐦᒡ ᐃᐦᑖᐎᓂᐦᒡ
ᐊᑳ ᓈᔥᑎᔨᒡ ᓂᐦᐋᔨᐦᑎᒥᐦᐄᐙᒡ᙮

ᐅᑖᐦ ᒥᓯᐦᑖᔅᑭᒥᒡ ᐄᔨᔨᐅᔅᒌᐦᒡ, ᐋᑯᑖᐦ ᐋᑖᔨᐦᑎᐦᒡ ᐊᓂᒌ ᐹᒥᐱᔨᐦᑖᒡ
ᐋᐦ ᓈᑭᔑᒋᐦᐋᑭᓂᐎᐎᔨᒡᐦ ᒥᓯᐙ ᐊᐙᔨᐤᐦ ᔮᔨᑖ ᒥᓯᐙ ᒑ
ᐊᔥᑎᓈᑭᓂᐎᐎᔨᒡᐦ ᐊᓂᔮᐦ ᐃᔮᐱᒋᔥᑖᔨᒡᐦ ᐊᔅᒌᔨᐤ ᐄᔅᑯᑎᒃ
ᐋᔨᒸᐅᐦᐄᐙᔨᒑ ᑭᔮᐦ ᐎᔮᔨᐦᑖᑯᓂᔨᒑ ᒑᒀᔨᐤ᙮ ᐱᑯᓵᔨᐦᑖᑯᓐ ᑭᔮᐦ ᔮᔨᑖ
ᒑ ᒋᔅᒑᔨᐦᑎᔮᑭᓂᐅᐎᒡ ᐊᐙᓂᒌ ᐊᓂᑎᐦ ᒑ ᐊᔨᒥᐦᐄᑐᓈᓂᐎᐎᔨᒡ᙮
ᐋᑯᑖᐦ ᐋᔑᓈᑯᐦᒡ ᔮᔨᑖ ᐊᑎᑎᐤ ᒥᐦᒑᑣᐤ ᒑ ᐐᑎᐱᒥᑐᓈᓂᐎᒡ ᑭᔮᐦ ᒫᒃ
ᐊᔨᒥᐦᐄᑐᓈᓂᐎᒡ᙮ ᒥᔖᐤ ᒑᒀᓐ ᐋᐦ ᐄᔑᓈᑯᐦᒡ ᒑ ᒌᐦ ᐋᔨᒸᐅᐦᐄᐙᒡ, 
ᐋᑯᑖᐦ ᒑ ᐄᔑᓈᑯᐦᑖᑭᓂᐎᒡ ᔮᔨᑖ ᒥᓯᐙ ᐋᔑᓈᑯᐦᒡ ᐋᑳ ᒑ ᑳᑖᑭᓂᐎᒡ
ᒑᒀᓐ ᑭᔮᐦ ᒧᔖ ᒑ ᐐᐦᑖᑯᐦᒡ ᐊᓐ ᒑ ᒋᔅᒑᔨᐦᑎᔨᐙᓂᐎᑯᐱᓈ᙮

ᐋᑳ ᒑ ᑳᑖᑭᓂᐎᒡ ᑭᔮᐦ ᒑ ᐄᔑᐎᔮᔨᐦᑖᑯᐦᒡ ᓂᓈᐦᑭᐤ ᒑᒀᓐ

ᐊᓐ ᒫᒃ ᒫᐅᒡ ᓈᑎᐙᔨᐦᑖᑯᐦᒡ ᐋᐅᒄ ᐋᑳ ᒑ ᑳᑖᑭᓂᐎᒡ ᒑᒀᓐ ᑭᔮᐦ ᒥᓯᐙ
ᒑᒀᓐ ᒑ ᒋᔅᒑᔨᐦᑎᔨᐙᓂᐎᒡ ᐄᔅᑯᑎᒃ ᐊᔨᒥᐦᐄᑐᓈᓂᐎᐎᒑ ᐊᓐ ᒑ ᐄᔑ
ᒥᓯᓂᐦᐄᑭᓂᐎᒡ ᒑ ᑭᓂᐙᔨᐦᑖᑯᐦᒡ᙮ ᐊᓐ ᒫᒃ ᔮᔨᑖ ᒥᓯᐙ ᒑ ᐐᐦᑎᑭᓂᐎᒡ
ᒑᒀᓐ ᐋᑯᑎᐦ ᒫᓯᓈᑖᒡ ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ
ᓂᔅᑯᒧᐎᓂᐦᒡ ᒑ ᐄᔑ ᑭᓂᐙᐱᐦᑎᑭᓂᐎᐎᔨᒡᐦ ᐄᔨᔨᐅᒡ
ᐅᑭᔅᒋᐦᐅᐎᓂᐙᐤᐦ ᑭᔮᐦ ᐊᓂᔮ ᐋᔑ ᐱᑯᓵᔨᐦᑎᐦᒡ᙮ ᐋᔪᐎᒄ ᐙᐦ
ᒋᔅᒑᔨᐦᑎᐦᒡ ᐊᐙᓂᒌ ᐊᓂᔮ ᒋᔖᐐᒑᐱᑎᓰᒥᑐᐎᓂᔨᐤ ᐋᑳ ᐊᓂᑎᐦ ᒑ
ᐅᐦᒋ ᐎᔮᔨᐦᑖᑯᓂᔨᒡ ᐊᓂᔮ ᒑ ᐐᒋᐦᐄᑯᔨᑯᐱᓈᓂᐦᐄ ᐊᐙᔨᐤᐦ ᐅᐦᒋ
ᐊᓂᔮ ᐅᑎᔅᒌᔨᐤ ᐋᐦ ᐋᐱᑎᓂᔨᒡ᙮ ᐊᓐ ᒦᓐ ᒑᒀᓐ ᐙᐦ ᐐᐦᑖᑯᐦᒡ ᐋᐦ ᐐᐦ
ᒋᔅᒑᔨᐦᑖᑯᐦᒡ ᐊᐙᓐ ᑖᐲᐙᐅᓰᑦ, ᐊᓐ ᒫᒀᒡ ᐋᐦ ᐃᐦᑎᓈᓂᐎᒡ ᑭᔮᐦ
ᑖᐃᔅᑉ ᒑ ᐃᐦᑐᑎᑭᓂᐎᒡ ᒑᒀᓐ᙮ ᐅᔅᒌᓃᒋᓯᐅᒡ ᐅᑖᐦ ᐄᔨᔨᐅᔅᒌᐦᒡ, 
ᐱᑯᓂᒑ, ᐋᔪᐎᒄ ᓈᔥᒡ ᑳ ᐐᐦ ᒋᔅᒑᔨᐦᑎᐦᒡ ᒑ ᐄᔑ ᐋᐱᑎᓂᔨᒡ ᐊᔅᒌᔨᐤ᙮
ᐋᑯᑖᐦ ᒑᑳᑦ ᓂᐦᐋᐤ ᐊᒀᔑᓈᑯᐦᒡ ᐅᑖᐦ ᒥᓯᐦᑖᔅᑭᒥᒡ ᐄᔨᔨᐅᔅᒌᐦᒡ, ᐊᓐ ᑳ
ᐄᔑ ᑯᒀᒋᔅᒑᒧᓈᓂᐎᐎᒡ “ᐊᐙᓐ ᐹᒥᐱᔨᐦᑖᑦ ᐊᓂᔮ
ᒋᔖᐐᒑᐱᑎᓰᒥᑐᐎᓂᔨᐤ” ᑭᔮᐦ ᑯᒀᒋᔅᒑᒧᓈᓂᐆ “ᒑ ᐄᔅᒀᐹᑭᓂᔨᒡ” 
ᐊᓂᔮ ᐙᐦ ᐄᔑ ᐃᐦᑐᑎᐦᒃ ᒋᔖᐐᒑᐱᑎᓰᒥᑐᐎᓐ᙮

ᐊᑎᑎᐤ ᒑ ᒌᐦ ᒋᔅᒑᔨᐦᑖᑯᐦᒡ ᐊᓂᑎᐦ ᒑ ᒌᐦ ᐅᐦᒋ ᒥᔪᐱᔨᒡ

ᐊᓐ ᐋᐦ ᐋᔨᒧᑖᒡ ᑖᑆᐦ ᒥᓯᐙ ᒑ ᒌᐦ ᐃᐦᑐᑖᑭᓂᐎᒀ ᐊᓐ ᑳ ᐄᔑ
ᐐᐦᑎᑭᓂᐎᒡ ᒑ ᐄᔑ ᑭᓂᐙᐱᐦᑎᑭᓂᐎᒡᐦ ᑭᔅᒋᐦᐅᐎᓐᐦ ᑭᔮᐦ ᐋᔑ
ᐹᔣᔨᐦᑖᑯᐦᒡ ᓂᒧᐃ ᒥᒋᓐ ᐅᐦᒋ ᐐᐦᑎᑭᓂᐆ, ᐊᓐ ᐋᐦ ᐊᔨᒥᐦᐄᑐᓈᓂᐎᒡ
ᐋᑯᑎᐦ ᐙᐦᒋ ᒋᔅᒑᔨᐦᑖᑯᐦᒡ ᑖᑆᐦ ᐋᓐ ᓈᑎᐙᔨᐦᑖᑯᐦᒡ ᑖᓐ ᓂᐦᐋᐤ
ᐋᔅᐱᔨᒡ ᑖᑆᐦ ᒑ ᒌᐦ ᐃᐦᑐᑎᑭᓂᐎᒀ ᐊᓐ ᑳ ᐄᔑ ᐹᔣᔨᐦᑖᑯᐦᒡ ᓂᒥᔮᐤ
ᐅᐦᒋ ᐊᓐ ᐊᑎᑎᐤ ᒑ ᐃᐦᑎᑖᑭᓂᐎᒡ ᐋᐱᑎᓰᐎᓐ, ᐊᓐ ᐙᐦᒋᔅᒑᔨᐦᑖᑯᐦᒡ
ᒑ ᐄᔅᐱᔨᐦᑖᑭᓂᐎᒡ ᒑ ᐄᔑ ᐋᐱᑎᐦᒡ ᐊᔅᒌ (ᐹᔨᒄ ᑳ ᐄᒋᔥᑖᒡ ᐊᔅᒌ)᙮ ᐋᐦ
ᒋᔅᒑᔨᐦᑖᑯᐦᒡ ᐊᓐ ᒋᔖᐐᒑᐱᑎᓰᒥᑐᐎᓐ ᒑ ᑖᐦᑭᐦᐄᒑᐱᔨᒡ ᐊᓐ ᐊᔅᒌ
ᐅᑖᐦ ᐃᐦᑖᐎᓂᐦᒡ, ᐱᑯᓂᒑ, ᐋᐦ ᐐᓯᓂᐦᐄᑭᓂᐎᒡ ᒑ
ᐄᔑᑭᓂᐙᐱᐦᑎᑭᓂᐎᒡ ᒑ ᐄᑖᐱᑎᐦᒡ, ᒥᔑᓂᐦᐄᑭᓂᔥᐦ ᐋᐦ ᐐᐦᑖᑯᐦᒡ ᒑ
ᒌᐦ ᐅᔑᐦᑖᑭᓂᐎᒡ ᐊᓂᑎᐦ ᒑᒀᓐ, ᑭᔮᐦ ᑯᑎᒡ ᒑᒀᓐ, ᐋᑯᑎᐦ ᒑ ᐅᐦᒋ
ᒋᔅᒑᔨᐦᑖᑯᐦᒡ ᑖᑆᐦ ᒑ ᒌᐦ ᐃᐦᑐᑎᑭᓂᐎᒀ ᐋᐦ ᑭᓂᐙᐱᐦᑎᑭᓂᐎᒡᐦ
ᑭᔅᒋᐦᐅᐎᓐᐦ ᑭᔮᐦ ᐊᓐ ᐋᔑ ᐹᔣᔨᐦᑖᑯᐦᒡ᙮

ᒫᐦᒋᒡ ᐐᐦᑎᒫᒑᐎᓐ: ᓂᑎᐙᔨᐦᑖᑯᓐ ᐅᑖᐦ ᐃᐦᑖᐎᓂᐦᒡ ᐊᑎᑎᐤ ᒑ
ᐋᔨᒥᐦᐄᑐᓈᓂᐎᒡ
ᐅᑖᐦ ᐄᔑ ᐅᑖᐦᒡ ᑳ ᐄᔑ ᐋᐱᑎᓰᓈᓂᐎᒡ ᐋᑯᑎᐦ ᐙᐦᒋ ᐐᐦᑖᑯᐦᒡ ᐋᑳ
ᑖᑆᐅᒑᔨᐦᑖᑯᐦᒡ ᑖᑆᐦ ᒥᓯᐙ ᒑᒀᓐ ᒑ ᒥᔪᐱᔨᒡ᙮ ᐊᓐ ᒑ ᐄᔑ
ᐐᒋᐦᐄᐙᑯᐱᓈ ᒋᔖᐐᒑᐱᑎᓰᒥᑐᐎᓐ, ᐋᑯᑖᐦ ᐋᔑ
ᒫᒥᑐᓈᔨᐦᑎᒥᐦᐄᐙᒡ, ᐋᐦ ᐙᐦᒋᔨᐙᒡ ᐋᐦ ᓈᓈᑎᐦᐄᑭᓂᐎᒡ ᐊᓂᑖᐦ ᐋᑎ
ᐃᔨᐦᑖᓂᐎᒡ ᑭᔮᐦ ᐊᓂᑖᐦ ᒑ ᒌᐦ ᐱᒥᐱᔨᓈᓂᐎᒡ ᒑ ᐅᐙᔑᐦᑖᑭᓂᐎᒡ, 
ᓂᒧᐃ ᐹᔨᑯᓂᐦᒡ ᐅᐦᒋ ᐃᔨᑖᔨᐦᑎᒥᐦᐄᐙᐤ᙮ ᐋᑯᑖᐦ ᒑ ᒌᐦ ᐄᔑ ᐐᐦᑖᑯᐦᒡ
ᐄᔨᔨᐅᒡ ᐋᑳ ᒑᔥᑎᓈᑖᔮᔨᐦᑎᐦᒡ ᒑ ᒌᐦ ᐐᒑᐦᑐᒥᑭᓂᐎᐎᔨᒡ ᐋᐦ
ᑭᓂᐙᐱᐦᑎᑭᓂᐎᐎᔨᒡ ᒑ ᒌᐦ ᐄᔑ ᐱᑳᔅᒋᐦᐅᓈᓂᐎᐎᔨᒡ ᑭᔮᐦ ᒑ
ᒥᔪᓈᑭᑎᐙᔨᐦᑖᑯᓂᔨᒡ ᐊᔅᒌᔨᐤ ᑭᔮᐦ ᓂᐲᔨᐤ, ᐊᓂᑎᐦ ᓈᔥᒡ
ᒑᔥᑖᔨᐦᑖᑯᓂᔨᒡ ᐊᔅᒌᔨᐤ ᑭᔮᐦ ᒑ ᒌᐦ ᒥᒋᒥᓂᑭᓂᐎᐎᔨᒡ ᐋᔮᓂᔅᒑ ᑳ ᐄᔑ
ᑭᓂᐙᔨᐦᑖᑯᓂᔨᒡ ᐄᔨᔨᐤ ᐱᒫᑎᓰᐎᓂᔨᐤ᙮

ᒥᒄ ᒫᒃ, ᐅᑖᐦ ᐅᐦᒋ ᐃᐦᑖᐎᓂᐦᒡ ᐋᑯᑖᐦ ᓈᑎᐙᔨᐦᑎᑭᓂᐎᒡ ᐊᑎᑎᐤ
ᒥᐦᒑᑣᐤ ᒑ ᐋᔨᒧᑖᒡ ᑭᔮᐦ ᐋᔨᒸᐅᐦᐄᐙᒡ ᐊᓐ ᒑᒀᓐ ᒫᑯᔅᑳᑖᔨᐦᑎᒥᐦᐄᐙᒡ
ᑭᔮᐦ ᔮᔨᑖ ᒑ ᒌᐦ ᒥᓈᒋᔥᑖᑭᓂᐎᒡ ᐊᔅᒌ ᑭᔮᐦ ᓂᐲ᙮ ᐊᓐ ᐋᐦ ᒌᐦ
ᒥᓯᓂᐦᐄᑭᓂᐎᒡ ᑳ ᐄᔑ ᐐᐦᑎᐦᒡᐦ ᐄᔨᔨᐅᒡ ᐊᓂᑖᐦ ᒑ ᒌᐦ ᐊᒋᐎᐱᔨᔨᒡ
ᐋᐦ ᐎᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᒑ ᒌᐦ ᐃᐦᑐᑎᑭᓂᐎᐎᔨᒡ ᐋᐦ
ᒋᔥᑖᔨᐦᑎᑭᓂᐎᐎᔨᒡ ᑭᔮᐦ ᐋᐦ ᐋᐱᑎᓂᔨᒡ ᐄᔨᔨᐤ ᒋᔅᒑᔨᐦᑎᒧᐎᓂᔨᐤ᙮

ᐊᓂᔮ ᓃᑳᓐ ᑳ ᓈᓂᑑᒋᔅᒑᔨᐦᑎᐦᒡ ᒑ ᒌᐦ ᒥᔪᐱᔨᔨᒀ ᐋᐦ
ᓈᓂᑑᒋᔅᒑᔨᐦᑖᑯᓂᔨᒡ ᒑᒀᔨᐤ ᐋᐦ ᐐᑎᐱᒥᑐᓈᓂᐎᐎᔨᒡ ᒌᐦ
ᒥᓯᓂᐦᐄᑭᓂᐎᐎᔨᐤ, ᐋᑯᑖᐦ ᐋᔑᓈᑯᐦᒡ ᐊᓐ ᒋᔖᐐᒑᐱᑎᓰᒥᑐᐎᓐ ᐊᓐ
ᔮᔨᑖ ᓈᑎᐙᔨᐦᑖᑯᐦᒡ ᒑ ᐃᐦᑐᑎᑭᓂᐎᒡ ᑭᔮᐦ ᐊᓐ ᓃᔥᑎᒻ ᑳ
ᐄᑖᔨᐦᑎᒥᐦᐄᐙᒡ ᒑ ᒌᐦ ᐋᐦᒋᐱᔨᒡ᙮ ᐅᑖᐦ ᐅᐦᒋ ᒋᔖᐐᒑᐱᑎᓰᒥᑐᐎᓂᐦᒡ
ᓈᐅᔥ ᒋᑭ ᐱᒥᐱᔨᔨᐤ ᐊᓂᔮ ᐋᔑ ᐙᐱᐦᑎᐦᒡ ᒑ ᐄᔅᐱᔨᐦᑖᑭᓂᐎᐎᔨᒡ
ᒑᒀᔨᐤ ᐅᑖᐦ ᐄᔑ ᓃᔥᑖᒥᐦᒡ, ᒋᔥᑎᒫᐎᓐ ᒫᒃ ᐋᑳ ᒑ ᐴᓂᐱᔨᒡ ᐋᐦ
ᓈᑭᑎᐙᔨᐦᑖᑯᐦᒡ ᑭᔮᐦ ᐋᐦ ᒥᓯᓂᐦᐄᑭᓂᐎᒡ ᐊᓐ ᔮᔨᑖ ᐋᔑ
ᓂᑎᐙᔨᐦᑖᑯᐦᒡ ᐅᑖᐦ ᐅᐦᒋ ᐃᐦᑖᐎᓂᐦᒡ ᑭᔮᐦ ᐊᓐ ᐋᔑ ᐐᐦᑖᑯᐦᒡ
ᐋᑖᔨᐦᑎᒥᐦᐄᐙᒡ᙮

ᐅᑖᐦ ᐄᔑ ᓃᔥᑖᒥᐦᒡ ᐋᐦ ᐄᔅᐱᔨᒡ ᒋᔖᐐᒑᐱᑎᓰᒥᑐᐎᓐ, ᐋᐦ ᐐᐦ
ᓂᐦᐄᐱᔨᐦᑖᒡ ᐊᓂᔮ ᒫᑯᔅᑳᑖᔨᐦᑎᒥᐦᐄᐙᔨᒡ ᑭᔮᐦ ᐋᑳ ᒑ ᐴᓂᐱᔨᒡ ᒥᓯᐙ
ᐊᐙᓐ ᐋᐦ ᐊᔥᑎᓈᑭᓂᐎᑦ, ᔮᔨᑖ ᒥᓯᐙ ᒑᒀᓐ ᒑ ᐐᐦᑖᑯᐦᒡ ᐊᓐ ᒑ ᐋᑎ
ᐎᔨᐱᔨᐦᑖᑭᓂᐎᒡ ᒑ ᐃᐦᑐᑎᑭᓂᐎᒡ᙮

ᐐ ᐦ ᑎ ᒫ ᒑ ᐎ ᓐ ᑎ ᐹ ᒋ ᒨ ᓯ ᓂ ᐦ ᐄ ᑭ ᓐ

ᒥᔥᑎᐤ ᒑ ᓈᓂᑑᒋᔅᒑᔨᐦᑖᑯᐦᒡ
ᐱᓖᑖᐃᒥᓐ ᒫᔅᑭᓂᐤ ᒑ ᓈᓂᑑᒋᔅᒑᔨᐦᑖᑯᐦᒡ

ᐄᔅᑯᑎᒃ ᑳ ᐱᒋᔅᑎᓂᑭᓂᐎᒡ ᐊᓐ ᑎᐹᒋᒨᓯᓂᐦᐄᑭᓐ ᐅᐦᒋ ᐊᓐ ᒑᒀᓐ
ᓈᑎᐙᔨᐦᑖᑯᐦᒡ ᐋᐱᑎᓰᓈᓂᐎᐎᒑ, ᒦᓐ ᐄᔨᐦᒡ ᒑ ᓈᓂᑑᒋᔅᒑᔨᐦᑖᑯᐦᒡ ᒌᐦ
ᓈᓂᑖᔑᒧᓈᓂᐆ ᒑ ᐃᐦᑐᑎᑭᓂᐎᒡ ᐅᐦᒋ ᐊᓐ ᒑ ᐄᑎᒋᔥᑖᑯᓂᑯᐱᓈ
ᐋᐦ ᒫᒦᓂᐙᒋᔥᑖᑭᓂᐎᒡ ᐅᑖᐹᓈᔅᑯᒫᔅᑭᓂᐤ ᐱᓖ ᑖᐃᒥᓐ ᑳ
ᐄᔑᓂᐦᑳᑖᒡ ᒦᔥᑯᒡ ᐅᑎᐦ ᒑ ᒌᐦ ᐱᒥᐱᔨᐦᑖᑭᓂᐎᒡ ᐊᓐ ᒑᒀᓐ
ᓈᑎᐙᔨᐦᑖᑯᐦᒡ ᐄᔥᐱᔑᐐ ᐅᑖᐹᓂᒫᔅᑭᓈᐦᒡ᙮ ᓅᔅᒋᐦᑖᑭᓂᐎᒑ ᐆ
ᒫᔅᑭᓂᐤ ᐋᑯᑎᐦ ᒑ ᒌᐦ ᐱᒥᐲᔨᒡ ᐊᑎᑎᐤ ᐋᐦ ᒥᒥᓯᒋᔅᑎᒡ ᑭᔮᐦ ᐋᐦ ᑯᓯᑯᑎᒡ
ᐅᑖᐹᓈᔅᑯᒡ᙮ ᐆ ᓃᔓᔨᒡ ᒑ ᐄᔑ ᓈᓂᑑᒋᔅᒑᔨᐦᑖᑯᐦᒡ ᒑ ᒌᐦ
ᒋᔅᒑᔨᐦᑖᑯᓂᔨᒡ ᒑ ᒌᐦ ᐅᐦᒋ ᓂᐦᐋᔨᐦᑖᑯᓯᒡ ᐅᒌ ᐅᑖᐹᓈᔅᑯᒡ ᒑ ᒌᐦ
ᐋᐱᒋᔥᑖᒡ ᐅᔮ ᒫᔅᑭᓈᔨᐤ ᒨᔥ ᒑ ᒌᐦ ᒥᔻᐱᑎᐦᒡ ᑭᔮᐦ ᒑ ᒋᔅᒑᔨᐦᑖᑯᐦᒡ ᐋᐦ
ᐐᐦ ᓅᔅᒋᔅᑖᑭᓂᐎᒡ ᑭᔮᐦ ᐅᐙᔑᐦᑖᑭᓂᐎᒡ ᑭᔮᐦ ᐊᓐ ᒑ ᐄᑎᒋᔥᑖᑯᐦᒡ ᐆ
ᐃᐦᑐᑎᑭᓂᐎᒑ᙮

ᐊᓐ ᒑ ᑭᓂᐙᐱᑎᑭᓂᐎᒡ ᐊᓐ ᒥᔥᑎᐤ ᒑ ᓈᓂᑑᒋᔅᒑᔨᐦᑎᑭᓂᐎᒡ ᐋᑯᑎᐦ
ᒥᒄ ᐅᑎᐦ ᐅᐦᒋ ᒫᑖᑲᒦ ᐅᑖᐦ ᐄᔑ 257 ᑭᓨᒥᑎᕐᔅ ᐋᐦ ᐄᑎᓯᓈᑖᒡ
ᒫᔅᑭᓂᐤ (ᐋᔓᑭᓐ ᐙᔅᑳᐦᐄᓂᔑᔑᐅᓰᐲᐦᒡ ᑳ ᐋᔓᒧᒡ), ᐊᓂᑎᐦ ᔖᔥ
ᒥᐦᒑᑣᐤ ᐋᐦ ᒌᐦ ᐅᐙᔑᐦᑖᒡ SDBJ, ᒥᒄ ᐋᑳ ᐅᐦᒋ ᑭᓂᐙᐱᐦᑎᐦᒡ ᒑ ᐄᔑ
ᑖᐦᑭᐦᐄᒑᐱᔨᒡ ᐊᓂᑖᐦ ᐄᔑ ᓃᔥᑖᒥᐦᒡ ᒑᒃ ᐊᑎᑎᐤ ᒑ ᐋᐱᑎᓂᔨᒡ ᐅᐦᒋ
ᐋᐦ ᓅᒋᓯᓈᓂᐎᐎᔨᒡ ᐅᑖᐦ ᐄᔨᔨᐅᔅᒌᐦᒡ᙮ ᐋᑯᑖᐦ ᑳ ᐄᔑ
ᒥᔅᑭᐙᐦᑖᑭᓂᐎᒡ ᑳ ᓈᓂᑑᒋᔅᒑᔨᐦᑖᑯᐦᒡ ᐊᑎᑎᐤ ᓈᔥᒡ ᒑ ᓂᑎᐙᔨᐦᑖᑯᒡ
ᒥᐦᒑᑐᔨᒡ ᒑ ᓅᒋᓯᓈᓂᐎᒡ ᐅᑖᐦ ᐊᑎᒫᐲᓯᒻ᙮

ᐆ ᒥᔥᑎᐤ ᒦᓐ ᑳ ᓈᓂᑑᒋᔅᒑᔨᐦᑖᑯᐦᒡ ᐋᑯᑎᐦ ᑳ ᒥᔅᑭᐙᐦᑖᑭᓂᐎᒡ ᐊᓐ
ᓃᔥᑎᒻ ᑳ ᐄᔑ ᐅᐙᔮᔨᐦᑖᑯᐦᒡ ᒑ ᐄᔑ ᐋᐱᑎᔒᔥᑎᑭᓂᐎᒡ ᐊᓐ ᐙᐦ
ᐅᔑᐦᑖᑭᓂᐎᒡ ᐋᑳ ᐅᐦᒋ ᐹᔣᔨᐦᑎᑭᓂᐎᒡ ᒑ ᐄᔑᓈᑯᐦᒡ ᐋᐦ
ᓅᒋᓯᓈᓂᐎᒡ ᑭᔮᐦ ᐊᓐ ᐋᔑᑯᒥᒌᔑᑳᐤᐦ ᒑ ᐄᔥᐱᔥ ᐃᔮᔨᒥᐱᔨᓈᓂᐎᒡ ᑭᔮᐦ
ᐋᔨᒥᓯᓈᓂᐎᒡ ᒫᔅᑭᓈᐦᒡ᙮ ᐊᓐ ᓃᔥᑎᒻ ᑳ ᐅᔑᐦᑖᑭᓂᐎᒡ ᐊᓐ ᒫᔅᑭᓂᐤ
ᓂᒧᐃ ᐅᐦᒋ ᒫᒥᑐᓈᔨᐦᑎᒥᐦᐄᐙᐤ ᒑ ᐄᔅᐱᔨᐦᐄᐙᒡ ᐊᓐ ᐋᔥᐱᔑ ᑎᐦᑳᔮᒡ
ᑭᔮᐦ ᐋᐦ ᐋᐳᐙᔮᒡ ᒑ ᑖᑭᐦᐄᒑᐱᔨᒡ ᐊᓐ ᐋᑎ ᐃᔨᔑᓈᑯᐦᒡ ᐊᓐ ᒫᔅᑭᓂᐤ
ᐋᑳ ᑭᔨᑆ ᓈᔥᒡ ᐅᑖᐦ ᐅᐦᒋ ᐄᔑ ᐃᔮᔨᒥᓯᓈᓂᐎᒡ ᒫᒀᒡ ᑳ ᐎᔮᔨᑖᑯᐦᒡ ᒑ
ᐄᔑᓈᑯᐦᑖᑭᓂᐎᒡ ᐊᓐ ᒫᔅᑭᓂᐤ᙮ ᐊᓐ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ ᐋᑎ
ᐃᔨᑎᒋᔥᑖᑯᐦᒡ ᐅᔑᐦᑖᑭᓂᐎᐎᒑ ᑭᔮᐦ ᐎᔨᑳᐳᐎᐦᑖᑭᓂᐎᐎᒑ ᐋᑯᑎᐦ
ᑭᔮᐦ ᒑ ᒌᐦ ᐅᐦᒋ ᒋᔅᒑᔨᐦᑖᑯᐦᒡ ᑖᑆᐦ ᒑ ᐄᔑ ᐐᒋᐦᐄᐙᐱᔨᒡ ᐅᑖᐦ ᐄᔑ
ᓃᔥᑖᒥᐦᒡ ᐊᓐ ᐹᐦᐹᔨᒄ ᒑᒀᓐ ᐋᐦ ᑭᓂᐙᐱᐦᑎᑭᓂᐎᒡ ᒑ ᐃᐦᑐᑎᑭᓂᐎᒡ᙮

ᐱᐹᒥᐦᔮᐅᒫᔅᑭᓂᐤ ᒥᔅᑎᓯᓃᐦᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ

ᒥᔅᑎᓯᓃᐅᐄᔨᔨᐅᒡ ᒌᐦ ᑯᒀᒋᔅᒑᒧᐎᒡ ᐅᑖᐦ ᑭᕇ ᑏᕓᓕᐱᒥᓐᑦ
ᐧᑳᕐᐴᕃᐃᔑᓐ ᒑ ᒌᐦ ᐄᔑᓈᑯᓂᔨᒀ ᒑ ᒌᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᒌᐦ
ᐅᔑᐦᑖᑭᓂᐎᐎᒀ ᐱᒫᒥᐦᔮᐅᒫᔅᑭᓈᔨᐤ ᐹᔓᒡ ᒥᔅᑎᓯᓃᐦᒡ᙮ ᐹᑎᒫ ᐊᓂᔮ
ᑳ ᐄᔑ ᑯᒀᒋᔅᒑᒧᒡ, ᐊᓂᒌ ᐄᔨᔨᐅᔅᒌᐦᒡ ᓃᔥᑖᒥᐦᒡ ᐋᐦ ᐄᔑ ᑭᓂᐙᐱᐦᑎᐦᒡ
ᓂᓈᐦᑭᐤ ᒑᒀᔨᐤ ᒌᐦ ᓈᓂᑑᒋᔅᒑᔨᐦᑎᒧᒡ ᑖᑆᐦ ᒑ ᒌ ᐄᔑᓈᑯᓂᔨᒀ ᑭᔮᐦ ᒑ
ᐄᔑᓈᑯᓂᔨᒡ ᐅᔑᐦᑖᑭᓂᐎᐎᒑ ᐊᓂᑎᐦ ᒑ ᒌᐦ ᑣᐦᐅᒥᑭᓂᔨᒡᐦ
ᑳᐱᐹᒥᐦᔮᑭᓂᔨᒡᐦ ᐱᐹᒥᐦᔮᐅᒫᔅᑭᓈᔨᐤ ᑭᔮᐦ ᑖᓂᑎᐦ ᐊᓂᑎᐦ ᒑ ᒌᐦ
ᐅᔑᐦᑖᑭᓂᐎᒡ᙮

ᐙᔂᓂᐲᑖᔅᒋᐳᒋᒑᐅᑭᒥᑯᐦᒡ ᒑ ᐄᑎᒧᒡ ᐅᑖᐹᓂᒫᔅᑭᓂᐤ

ᐊᓂᑖᐦ ᐙᔂᓂᐲᐦᒡ ᑳ ᐃᐦᑎᑯᐦᒡ ᑖᔅᒋᐳᒋᒑᐅᑭᒥᒄ ᐋᑯᑎᐦ ᑳ ᐅᐦᒋ
ᓂᑎᐙᔨᐦᑖᑯᐦᒡ ᐅᑖᐦ ᒑ ᐄᔑ ᐱᒥᒧᒡ ᐅᑖᐹᓂᒫᔅᑭᓂᐤ ᐅᑖᐦ ᐙᔂᓂᐲᐦᒡ
ᑖᔅᒋᐳᒋᒑᐅᑭᒥᑯᒡ ᐊᓂᑖᐦ ᒑ ᐃᔑ ᐐᒋᐦᐄᐙᐱᔨᒡ ᑭᕃᕓᐃ-ᔖᐯᐃ ᒑ
ᐱᒥᒧᒡ ᐅᑖᐹᓂᒫᔅᑭᓂᐤ᙮ ᓂᔥᑐᔨᒡ ᒫᒃ ᒌᐦ ᐄᔑᓈᑯᓐ ᐊᓐ ᒑ ᒌᐦ
ᐃᐦᑎᓈᓂᐎᒡ:

ᒑ ᒌᐦ ᐃᐦᑐᑎᑭᓂᐎᒡ 1a: ᒑ ᐋᐦᒋᔥᑖᑭᓂᐎᒡ ᐊᓂᑎᐦ ᒑ ᐄᑎᒧᒡ
ᐅᑖᐹᓂᒫᔅᑭᓂᐤ ᑭᕃᕓᐃ-ᔖᐯᐃ ᐊᓂᑖᐦ ᐄᔑ ᐊᑎᑎᐤ ᐹᔓᒡ
ᑖᔅᒋᐳᒋᒑᐅᑭᒥᑯᐦᒡ

ᒑ ᒌᐦ ᐃᐦᑐᑎᑭᓂᐎᒡ 1b: ᐊᓂᑖᐦ ᒑ ᐄᑎᒧᒡ ᑖᔅᒋᐳᒋᒑᐅᑭᒥᑯᒡ
ᐅᑖᐦ ᐄᔑ ᑎᕃᕓᐃ-ᔖᐯᐃ ᐅᑖᐹᓂᒫᔅᑭᓈᐦᒡ

ᒑ ᒌᐦ ᐃᐦᑐᑎᑭᓂᐎᒡ 2: ᒑ ᐅᔑᐦᑖᑭᓂᐎᒡ ᐊᓂᑎᐦ ᒑ ᒌᐦ ᐅᐦᒋ
ᐃᔮᐦᑎᑭᓂᐎᒡ ᒑᒀᓐ ᐊᓂᑖᐦ ᐅᐦᒋ ᑖᔅᒋᐳᒋᒑᐅᑭᒥᑯᐦᒡ 113 ᑳ
ᐄᑎᓯᓈᑖᒡ ᒫᔅᑭᓂᐤ ᐅᑖᐦ ᔖᐯᐃ ᐋᐦ ᐅᐦᒋ ᐴᓯᐦᑖᓱᓈᓂᐎᒡ (ᔖᔥ ᒌᐦ
ᐎᔮᔨᐦᑖᑭᓂᐆ) ᑭᔮᐦ ᐋᐦ ᐅᐦᒋ ᐴᓯᐦᑖᓱᓈᓂᐎᒡ ᐊᓂᑖᐦ ᑌᒣᕆᕕᓪ

ᐊᓐ ᓂᔥᑐᔨᒡ ᐊᑎᑎᐤ ᐋᐦ ᓈᓂᑑᒋᔅᒑᔨᐦᑎᑭᓂᐎᒡ ᐊᓂᑎᐦ
ᓂᑐᐙᐱᐦᒋᑭᓂᐦᒡ ᐋᑯᑎᐦ ᒑ ᒥᔅᑭᑭᓂᐎᒡ᙮

ᐋᔪᐎᒄ ᑳ ᐄᔑ ᐐᐦᑎᐦᒡ ᐊᓂᒌ ᑳ ᓅᓯᓈᒡ ᑳᒻᐱᓃᒡ 
ᐊᑎᑎᐤ ᐊᓂᑖᐦ ᐄᔑ ᓃᔣᐤ ᑭᔮᐦ ᒫᒃ ᓂᔥᑣᐤ ᒑ 
ᐲᐦᑎᐎᓰᒡ ᐋᑯᐦ ᐊᓂᒌ ᓃᔣᐤ ᒑ ᐲᐦᑎᐎᓰᒡ 

85 ᑕᓐᔅ ᐋᐦ ᐄᔅᐱᐦᑎᓂᑯᓂᔨᒡ ᒑ ᒌᐦ ᐄᔥᐱᔑ 
ᐴᓯᐦᑖᒡ ᐋᑯᐦ ᐊᓂᒌ ᓂᔥᑣᐤ ᑳ ᐲᐦᑎᐎᓰᒡ 

120 ᑕᓐᔅ ᐋᐦ ᐄᔅᐱᐦᑎᑯᓂᔨᒡ ᒑ ᒌ ᐄᔥᐱᔑ 
ᐴᓯᐦᑖᒡ᙮ 

ᐊᓐ ᐋᔑᐹᔣᔨᐦᑖᑯᐦᒡ 2᙮4 ᒥᓕᔨᓐ ᑕᓐᔅ 
ᐹᔨᑯᐱᐳᓐᐦ, 

ᐊᓂᑎᐦ ᓈᔥᒡ ᒑ ᐃᔮᔨᒥᐱᔨᒡ ᐅᑖᐹᓈᔅᑯᒡ 

(40᙮5% ᒑ ᐄᔥᐱᔑ ᐃᔅᑯᐱᔨᒡ 
ᐹᔨᑯᒌᔑᑳᐤᐦ ᐹᔨᑯᐱᐳᓐᐦ) ᐅᑎᐦ ᒫᔅᑭᓈᐦᒡ᙮ 

ᐊᔅᒌᔨᐤ ᐃᔮᐱᒋᔥᑖᒡ
ᑳ ᐐᑎᐱᒫᑭᓂᐅᐎᒡ



ᐅᒉᐳᑯᒨ ᐊᔅᒌᔨᐤ ᐃᔮᐱᒋᔥᑖᒡ ᑳ ᐐᑎᐱᒫᑭᓂᐅᐎᒡ

ᑳᐱᔒᔑᑦ ᓂᐹᐅᑭᒥᒄ, ᐅᒉᐳᑯᒨ |  ᒋᓵᐲᓯᒻ 6 ᑭᔮᐦ 7, 2024

47 ᐊᐙᓂᒌ ᒌᐦ ᐐᒋᐦᐄᐙᐅᐎᒡ
• 32 ᐊᔅᒌᔨᐤ ᐃᔮᐱᒋᔥᑖᒡ ᑭᔮᐦ ᑯᑎᑭᒡ ᐊᐙᓂᒌ

ᐅᑎᐦ ᐃᐦᑖᐎᓂᐦᒡ ᐙᒋᒡ
• 3 ᐃᐦᑖᐎᓂᐦᒡ ᑎᐹᒋᒧᓯᐅᒡ
• 3 ᐃᐦᑖᐎᓂᐦᒡ ᐋᐦ ᓂᐦᐄᐱᔨᐦᑖᒡ ᒑ ᒌᐦ

ᒥᔪᐐᒑᐱᑎᓰᒥᑐᓈᓂᐎᐎᔨᒡ
• 9 ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑᒀᔨᐤ ᒑ ᒌᐦ

ᐐᒋᐦᐄᐙᒡ

ᒌᐦ ᐋᔨᒧᑖᑭᓂᐆ ᐊᓐ ᒑ ᐅᔑᐦᑖᑭᓂᐎᒡ ᒑ 
ᐋᐱᑎᐦᒡ
• ᑭᕃᕓᐃ-ᔖᐯᐃ
• 167 ᑳ ᐄᑎᓯᓈᑖᒡ ᒫᔅᑭᓂᐤ
• ᐅᑖᐹᓂᒫᔅᑭᓂᐤ ᐙᐦ ᐅᔑᐦᑖᑭᓂᐎᒡ 1 -

ᒫᑖᑲᒦ ᐲᐦᐄᒻ ᐙᔅᑳᐦᐄᑭᓂᔑᔑᐦᒡ ᒑ ᐄᑎᒧᒡ

ᓅᒻ ᐋᐦ ᐐᐦᑖᑯᐦᒡ ᑳ ᐄᔑ ᐋᔨᒧᑖᒡ (80% ᐙᒥᔥᑎᑯᔒᐅᔨᒧᐎᓐ 
ᒌᐦ ᐋᐱᑎᓐ/20% ᐄᔨᔨᐅᔨᒧᐎᓐ ᒌᐦ ᐋᐱᑎᓐ)

ᐊᓂᒌ ᐙᓂᒌ ᒑ ᑖᐦᑭᐦᐅᑯᒡ ᐅᔮ ᐙᐦᐱᒦᐦᑭᑭᓂᐎᐎᔨᒡ ᓂᓈᐦᑭᐤ ᒑᒀᔨᐤ ᒌᐦ
ᑯᒀᒋᔅᒑᒧᐎᒡ ᑭᔮᐦ ᒌᐦ ᐐᐦᑎᒧᒡ ᒑᒀᔨᐤ ᒫᑯᔅᑳᑖᔨᐦᑎᒥᐦᐄᑯᒡ ᒫᒀᒡ ᐅᑎᐦ ᑳ
ᐋᔨᒥᐦᐄᑐᓈᓂᐎᐎᔨᒡ᙮ ᒌᐦ ᐐᐦ ᒋᔅᒑᔨᐦᑎᒧᒡ ᒑᒀᔨᐤ ᐙᐦᒋ ᐋᑳ ᐃᐦᑖᔨᒡᐦ
ᐊᐙᔨᐤᐦ ᐅᑖᐦ ᐅᐦᒋ ᐄᔨᔨᐤ ᑎᐹᔨᐦᒋᒑᓰᓈᐦᒡ ᑭᔮᐦ ᐊᓂᔮ ᒌᐦ ᐐᐦ
ᒋᔅᒑᔨᐦᑎᒧᒡ ᑖᓐ ᒑ ᐄᔑ ᐐᒋᐦᐄᐙᔨᒡᐦ ᐄᔨᔨᓈᐦᒡ ᓂᓈᐦᑭᐤ ᐋᐦ ᐅᐦᒋ
ᐋᐱᑎᔒᔥᑎᑭᓂᐎᐎᔨᒡ ᒑᒀᔨᐤ ᑭᔮᐦ ᒑ ᐄᔑ ᑎᐹᔨᐦᑖᑯᓂᔨᒡ ᐅᔮ

ᐅᑖᐹᓂᒫᔅᑭᓈᔨᐤ᙮ ᓂᓈᐦᑭᐤ ᒑᒀᔨᐤ ᒌᐦ ᐐᐦᑎᒧᒡ ᐋᐦᑖᔨᐦᑎᒥᐦᐄᑯᒡ
ᐅᑖᐹᓂᒫᔅᑭᓈᔨᐤ ᐙᐦ ᐅᔑᐦᑖᑭᓂᐎᐎᔨᒡ, ᐊᓂᔮ ᐐᔨᐙᐤ ᑳ ᐄᔑ
ᓂᒋᔥᑭᐦᒡ ᑭᔮᐦ ᑳ ᐄᔅᐱᔨᐦᐄᑯᒡ. ᐱᔥᒡ ᒌᐦ ᐐᐦᑎᒧᒡ ᑳ ᐄᔑ ᑖᐦᑭᐦᐅᑯᒡ
ᐅᑖᐹᓂᒫᔅᑭᓈᔨᐤ ᐅᑖᐦ ᐄᔨᔨᐤ ᓂᑑᐦᐅᔅᒌᐦᒡ ᐅᐦᒋ ᐋᐦ ᐎᓂᐦᐄᒑᒡ, ᑭᔮᐦ
ᑯᑎᑭᒡ ᐋᔪᐎᒄ ᑳ ᐄᔑ ᐋᔨᒸᐅᐦᐄᑯᒡ ᐊᑎᑎᐤ ᒑ ᒌᐦ ᒋᔅᒑᔨᐦᑎᔮᑭᓂᐅᐎᒡ
ᐋᐦᒸᔮᐦ ᒋᔥᒋᐙ ᐎᔮᔨᐦᑖᑯᓂᔨᒡ ᐐᔨᐙᐤ ᑭᔮᐦ ᒑ ᒌᐦ ᐊᔥᒋᐱᔨᐦᐋᑭᓂᐅᐎᒡ
ᐊᓂᑖᐦ ᓂᐦᐋᐤ ᒑ ᐄᔑᓈᑯᐦᑖᑭᓂᐎᐎᔨᒡ ᐅᔮ ᐋᐱᑎᓰᐎᓂᔨᐤ ᐅᐦᒋ
ᐅᑖᐹᓂᒫᔅᑭᓈᔨᐤ᙮ ᐋᔪᐎᒄ ᒦᓐ ᑳ ᐋᔨᒸᐅᐦᐄᑯᒡ ᒑ ᒌᐦ ᐄᔑ
ᐎᔥᑖᐱᔨᐦᐄᐙᔨᒡ ᓈᓈᓂᒌᒻ ᐋᐦ ᐹᒋ ᐋᔮᔨᒥᓯᓈᓂᐎᐎᔨᒡ ᐅᐦᒋ ᐊᓂᔮ
ᒑ ᐋᐱᑎᓰᓈᓂᐎᐎᔨᒡ ᐅᑖᐦ ᐅᓂᑑᐦᐅᔅᒌᐙᐦᒡ ᑭᔮᐦ ᑯᑎᒋᔨᐤ ᒑᒀᔨᐤ ᒑ
ᒌᐦ ᐹᒋ ᐲᐦᑎᑖᐱᔨᔨᒡ ᐊᓂᑎᐦ ᐅᐦᒋ ᒑ ᒌᐦ ᐎᔥᑖᐱᔨᐦᐄᐙᔨᒡ
ᐱᒫᑎᓰᐎᓂᐦᒡ᙮

ᒫᒀᒡ ᒫᒃ ᐆ ᑳ ᓂᔥᑎᐐᓈᓂᐎᒡ ᐋᑯᑎᐦ ᒦᓐ ᐊᑎᑎᐤ ᑳ ᐊᔨᒸᐅᐦᐄᐙᒡ
ᑭᔮᐦ ᑳ ᑯᒀᒋᔅᒑᒧᓈᓂᐎᒡ ᐅᐦᒋ ᐆ ᒑ ᐄᔑ ᐋᐱᑎᓰᓈᓂᐎᒡ ᐅᒌ ᑭᔨᑆ
ᐊᐙᓂᒌ ᓂᓈᐦᑭᐤ ᒑ ᐄᔑ ᑖᐦᑭᐦᐅᑯᒡ᙮ ᐱᔥᒡ ᐊᓂᔮ ᑳ ᐋᔨᒸᐦᐄᑯᒡ
ᐋᔪᐎᒄ ᐊᓂᔮ ᒑ ᐄᔑ ᐅᔑᐦᑖᑭᓂᐎᐎᔨᒡ ᐊᓂᔮ ᒑ ᐃᔮᐱᑎᓂᔨᒡ
ᐋᐱᑎᓰᓈᓂᐎᐎᔨᒡ, ᐊᓂᔮᐦ ᒫᔅᑭᓂᐤᐦ ᐃᔮᐱᒋᔥᑖᔨᒡᐦ ᐎᓂᐦᐄᒑᓯᐤᐦ᙮
ᐊᓂᔮ ᒦᓐ ᑳ ᐐᐦ ᒋᔅᒑᔨᐦᑎᐦᒡ ᐊᐙᔨᐤᐦ ᒑ ᓈᓈᑭᒋᔥᑖᔨᒡᐦ ᑭᔮᐦ ᒑ
ᑭᓂᐙᐱᐦᑎᒥᔨᒡᐦ ᒨᔥ ᒑ ᒥᔻᔨᒡᐦ ᑭᔮᐦ ᔮᔨᑖ ᒑ ᒥᓈᒋᔥᑖᑭᓂᐎᐎᔨᒡ
ᐊᔅᒌᔨᐤ ᑭᔮᐦ ᓂᐲᔨᐤ ᐊᓂᔮ ᒑ ᐋᑎ ᐃᔨᐦᑎᓈᓂᐎᐎᔨᒡ ᐋᑳ ᒑ
ᐎᓈᒋᔥᑖᑭᓂᐎᐎᔨᒡ, ᐱᑯᓂᒑ ᐊᓂᔮ ᐋᐦ ᓅᑖᐦᑎᒀᓂᐎᐎᔨᒡ, ᐊᓐ ᒑᒀᓐ
ᐃᔮᐱᑎᐦᒡ ᓈᐅᔥ ᒑ ᒌᐦ ᐋᐱᑎᐦᒡ ᒥᔥᑎᒄ ᑭᔮᐦ ᐋᑳ ᒑ ᒌᐦ ᐎᔮᔑᐦᒡ᙮



ᐙᔅᑳᐦᐄᑭᓂᔑᐦᒡ ᐊᔅᒌᔨᐤ ᐃᔮᐱᒋᔥᑖᒡ ᑳ ᐐᑎᐱᒫᑭᓂᐅᐎᒡ

ᑳᓈᔮᐅᑳᔒᓂᐹᐅᑭᒥᒄ, ᐙᔅᑳᐦᐄᑭᓂᔥ |  ᒋᓵᐲᓯᒻ 20 ᐱᐦᐃᒻ 21, 2024

68 ᐊᐙᓂᒌ ᒌᐦ ᐐᒋᐦᐄᐙᐅᐎᒡ
• 55 ᐊᔅᒌᔨᐤ ᐃᔮᐱᒋᔥᑖᒡ ᑭᔮᐦ ᑯᑎᑭᒡ ᐊᐙᓂᒌ ᐅᑎᐦ

ᐃᐦᑖᐎᓂᐦᒡ ᐙᒋᒡ
• 5 ᐃᐦᑖᐎᓂᐦᒡ ᑎᐹᒋᒧᓯᐅᒡ
• 2 ᐃᐦᑖᐎᓂᐦᒡ ᐋᐦ ᓂᐦᐄᐱᔨᐦᑖᒡ ᒑ ᒌᐦ

ᒥᔪᐐᒑᐱᑎᓰᒥᑐᓈᓂᐎᐎᔨᒡ
• 6 ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑᒀᔨᐤ ᒑ ᒌᐦ ᐐᒋᐦᐄᐙᒡ

ᒌᐦ ᐋᔨᒧᑖᑭᓂᐆ ᐊᓐ ᒑ ᐅᔑᐦᑖᑭᓂᐎᒡ ᒑ ᐋᐱᑎᐦᒡ
• ᐅᑖᐹᓂᒫᔅᑭᓂᐤ 1 - ᒫᑖᑲᒦ ᐅᑖᐦ ᐄᔥ

ᐙᔥᑳᐦᐄᑭᓂᔑᔑᐦᒡ
• ᕉᑦ-ᑐ-ᓍᕐ ᐅᑖᐦ ᐅᐦᒋ ᐙᔅᑳᐦᐄᑭᓂᔑᔑᐅᓰᐲᐦᒡ ᐋᔓᑭᓐ

ᑭᔮᐦ ᐱᓖ ᑖᐃᒥᓐ ᐅᑖᐹᓈᔅᑯᒫᔅᑭᓂᐤ
• ᐄᓯᓂᐦᒡ, ᐙᔅᑳᐦᐄᑭᓂᔑᔑᐦᒡ ᑭᔮᐦ ᓀᒥᔅᑳᐦᒡ ᑳ ᐄᑎᒧᒡᐦ

ᒫᔅᑭᓂᐤᐦ

21

ᐐ ᐦ ᑎ ᒫ ᒑ ᐎ ᓐ ᑎ ᐹ ᒋ ᒨ ᓯ ᓂ ᐦ ᐄ ᑭ ᓐ

ᓅᒻ ᐋᐦ ᐐᐦᑖᑯᐦᒡ ᑳ ᐄᔑ ᐋᔨᒧᑖᒡ (50% ᐙᒥᔥᑎᑯᔒᐅᔨᒧᐎᓐ ᒌᐦ
ᐋᐱᑎᓐ/50% ᐄᔨᔨᐅᔨᒧᐎᓐ ᒌᐦ ᐋᐱᑎᓐ)
ᐊᐙᓂᒌ ᐅᑎᐦ ᐃᐦᑖᐎᓂᐦᒡ ᐋᔪᐎᒄ ᑳ ᐄᔑ ᐐᐦᑎᐦᒡ ᐋᑳ ᓈᔥᒡ ᐐᐦ
ᑖᑆᐅᒑᔨᐦᑎᐦᒡ ᒑ ᐄᔑ ᐐᒋᐦᐄᐙᔨᒡ ᐅᔮ ᐋᐱᑎᓰᓈᓂᐎᐐᔨᒑ, ᐊᑎᑎᐤ ᒑ
ᐐᒋᐦᐄᐙᔨᒡ ᐊᓂᔮ ᐅᑖᐹᓂᒫᔅᑭᓈᔨᐤ ᐋᐦ ᓅᒋᓯᓈᓂᐎᐎᔨᒡ ᐄᔥᐱᔑᐐ
ᐄᔨᔨᐤᐦ ᒑ ᐐᒋᐦᐄᑯᔨᒡᐦ᙮ ᐋᑯᑎᐦ ᒦᓐ ᑳ ᐐᐦᑖᑯᐦᒡ ᐊᓐ ᑳ ᐄᔑ
ᓂᔅᑯᑎᒫᓂᐎᒡ ᐅᑖᐦ ᐄᔑ ᐅᑖᐦᒡ ᑭᔮᐦ ᐊᓐ ᒑ ᐄᔑ ᑖᐦᑭᐦᐄᒑᐱᔨᒡᐦ
ᐊᓂᐦᐄ ᐋᐦ ᐄᔑ ᐱᔅᒑᒧᒡᐦ ᒫᔅᑭᓂᐤᐦ, ᒑ

ᐄᔑ ᐊᔮᔨᒥᐱᔨᓈᓂᐎᒡ, ᑭᔮᐦ ᒑ ᐎᓈᒋᔥᑖᑭᓂᐎᒡ ᐄᔨᔨᐅᒡ ᐋᔑ
ᐋᐱᒋᔥᑖᒡ ᐊᔅᒌᔨᐤ, ᐱᑯᓂᒑ ᐅᔖᑭᐦᐄᓂᒥᔑᐙᐤᐦ ᐃᔮᐱᒋᔥᑖᒡ ᐋᐦ
ᓂᑑᐱᔮᓯᐙᒡ ᑭᔮᐦ ᐋᐦ ᓂᑑᐦᐆᒡ᙮ ᒌᐦ ᐋᔨᒸᐦᐄᐙᐎᒡ ᑭᔮᐦ ᐋᑳ
ᐄᔨᔨᐦᒡ ᐄᑎᔅᑳᓈᓯᒡ ᐊᐙᓂᒌ ᑭᔮᐦ ᐊᓐ ᐊᔅᒌᐦ ᐄᔨᔨᐅᒡ ᐋᔑ
ᒥᔻᐱᒋᔥᑖᒡ ᑭᔮᐦ ᐋᔑ ᒋᔥᑖᔨᐦᑎᐦᒡ ᐅᑎᔅᒌᔨᐤ᙮

ᒦᓐ ᒫᒃ, ᐋᑯᑎᐦ ᑳ ᐊᔨᒧᑖᒡ ᐅᑖᐦ ᐄᔑ ᓃᔥᑖᒥᐦᒡ ᐋᐦ ᐄᔑ
ᒋᔅᒋᓰᑎᑎᑭᓂᐎᒡ ᒑ ᐄᔑ ᓈᑭᑎᐙᔨᐦᑖᑯᐦᒡ ᐊᔅᒌ, ᐊᑎᑎᐤ ᒑ ᒌᐦ
ᐐᒋᐦᐄᐙᒡ ᐅᔅᒋᓃᒋᓯᐅᒡ ᐋᐦ ᐎᔮᔨᐦᑎᑭᓂᐎᐎᔨᒡ ᒑ
ᐄᔅᐱᔨᐦᑖᑭᓂᐎᐎᔨᒡ ᒑᒀᔨᐤ᙮ ᐋᐅᒄ ᒦᓐ ᑳ ᐋᔨᒸᐦᐄᐙᒡ ᐅᑖᐦ
ᐹᑎᒫᐦ ᒑ ᐄᔑ ᑖᐦᑭᐦᐄᒑᐱᔨᒡ ᐊᓐ ᐙᐦ ᐋᔨᐦᑎᓈᓂᐎᒡ, ᒑ ᐄᔑ
ᓈᓈᑭᒋᔥᑖᑭᓂᐎᒡ ᐊᓐ ᑳ ᐅᔑᐦᑖᑭᓂᐎᒡ ᒨᔥ ᒑ ᒥᔪᐱᔨᐦᐄᐙᒡ, ᑭᔮᐦ
ᐊᓂᔮ ᑳ ᐄᔑ ᐐᐦᑎᐦᒡ ᔮᔨᑖ ᒑ ᐃᐦᑐᑎᐦᒡ ᐎᔨᐐᑎᒫ ᐋᐦ ᐅᐦᒌᒡ
ᐊᐙᓂᒌ , ᐱᑯᓂᒑ ᑯᐯᒃ ᐅᔅᑯᑎᒥᐦᒑᓯᐤ᙮ ᐋᐅᒄ ᓈᔥᒡ ᑳ ᐐᐦ
ᒌᐦᑳᔮᔨᐦᑎᒥᐦᐄᐙᒡ ᐅᔅᒋᓃᒋᓯᐅᒡ ᔮᔨᑖ ᒑ ᐋᔥᒋᐱᔨᐦᐋᑭᓂᐅᐎᒡ ᐋᐦ
ᐐᐦ ᑭᓂᐙᔨᐦᑖᑯᓂᔨᒡ ᐄᔨᔨᐤ ᐱᒫᑎᓰᐎᓂᔨᐤ ᑭᔮᐦ ᒑ ᐐᐦ
ᔮᔨᑎᓂᑭᓂᐎᐎᔨᒡ ᐊᓂᔮ ᐋᔑ ᐃᐦᑎᑯᓂᔨᒡ ᐅᑖᐦ ᐄᔨᔨᐅᔅᒌᐦᒡ ᐅᑖᐦ
ᐄᔑ ᓃᔥᑖᒥᐦᒡ ᐋᔮᓂᔅᒑ ᒑ ᐐᒋᐦᐄᐙᔨᒡ, ᑯᐃᔅᒄ ᒑ ᐐᐦ
ᓂᓯᑐᐦᑎᑭᓂᐎᒡ ᐋᔑᓈᑯᐦᒡ ᐋᐦ ᒥᔖᒡ ᐋᐱᑎᓰᐎᓐ, ᒑ ᐄᔑ
ᒥᓈᒋᔥᑖᑭᓂᐎᒡ ᐊᔅᒌ ᑭᔮᐦ ᓂᐲ, ᑭᔮᐦ ᐄᔨᔨᐤ ᐱᒫᑎᓰᐎᓐ ᐋᑳ ᒑ
ᐎᓈᒋᔥᑖᑭᓂᐎᒡ᙮



ᒋᓵᓰᐲ ᐊᔅᒌᔨᐤ ᐃᔮᐱᒋᔥᑖᒡ ᑳ ᐐᑎᐱᒫᑭᓂᐅᐎᒡ

ᒦᒋᐙᐦᑉ ᐋᐦ ᓂᔥᑎᐐᓈᓂᐎᒡ, ᒋᓵᓰᐲᐦᒡ |  ᒋᓵᐲᓯᒻ 27 ᑭᔮᐦ 28, 2024

96 ᐊᐙᓂᒌ ᒌᐦ ᑎᑯᔑᓂᒡ
• 81 ᐊᔅᒌᔨᐤ ᐃᔮᐱᒋᔥᑖᒡ ᑭᔮᐦ ᑯᑎᑭᒡ ᐊᐙᓂᒌ ᐅᑎᐦ ᐃᐦᑖᐎᓂᐦᒡ

ᐙᒋᒡ
• 6 ᐃᐦᑖᐎᓂᐦᒡ ᑎᐹᒋᒧᓯᐅᒡ
• 1 ᐃᐦᑖᐎᓂᐦᒡ ᐋᐦ ᓂᐦᐄᐱᔨᐦᑖᑦ ᒑ ᒌᐦ ᒥᔪᐐᒑᐱᑎᓰᒥᑐᓈᓂᐎᐎᔨᒡ
• 8 ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑᒀᔨᐤ ᒑ ᒌᐦ ᐐᒋᐦᐄᐙᒡ

ᒌᐦ ᐋᔨᒧᑖᑭᓂᐆ ᐊᓐ ᒑ ᐅᔑᐦᑖᑭᓂᐎᒡ ᒑ ᐋᐱᑎᐦᒡ
• ᐐᒥᓂᒌᐦᒡ ᑳ ᐄᔑ ᐱᔅᒑᒧᒡ ᒫᔅᑭᓂᐤ
• ᐙᐱᒫᑯᔥᑐᐦᒡ ᒑ ᐄᑎᒧᒡ ᒫᔅᑭᓂᐤ
• ᐅᑖᐹᓂᒫᔅᑭᓂᐤ ᒑ ᐅᔑᐦᑖᑭᓂᐎᒡ 2 - ᐙᔅᑳᐦᐄᑭᓂᔑᔒᐅᓰᐲᐦᒡ

ᐅᑖᐦ ᐄᔑ ᒋᓵᓰᐲᔥᑎᑯᐦᒡ
• ᐋᔓᑭᓐ ᒌᒫᓐᐦ ᒑ ᒌᐦ ᓵᔅᒋᐱᔨᒡᐦ ᐙᐱᒫᑯᔥᑐᐦᒡ
• ᐅᑖᐹᓂᒫᔅᑭᓂᐤ ᒑ ᐅᔑᐦᑖᑭᓂᐎᒡ 3 - ᒋᓵᓰᐲᔥᑎᑯᐦᒡ ᐅᑖᐦ ᐄᔑ

ᐙᐲᒫᑯᔥᑐᐦᒡ

ᓅᒻ ᐋᐦ ᐐᐦᑖᑯᐦᒡ ᑳ ᐄᔑ ᐋᔨᒧᑖᒡ (100% ᐄᔨᔨᐅᔨᒧᐎᓐ ᒌᐦ ᐋᐱᑎᓐ)

ᐊᓐ ᑳ ᐋᔨᒧᑎᑭᓂᐎᒡ ᑳ ᓂᔥᑎᐐᓈᓂᐎᒡ ᐋᐅᒄ ᐊᓐ ᒑ ᐄᔑᓈᑯᐦᒡ
ᐋᐱᑎᓰᐎᓐ ᑭᔮᐦ ᒑ ᐄᔑ ᑖᐦᑭᐦᐅᑯᒡ ᐊᐙᓂᒌ ᐅᑖᐦ ᐄᔨᔨᐅᔅᒌᐦᒡ ᑭᔮᐦ
ᐊᓂᔮ ᐋᔑ ᐱᒫᒋᐦᐅᒡ ᐅᓂᑑᐦᐅᔅᒌᐙᐦᒡ᙮ ᒌᐦ ᐐᐦᑎᑭᓂᐤ ᐙᔖ ᐋᑳ
ᐱᑎᒫ ᓂᑐᐦᑎᐙᑭᓂᐅᐎᒡ ᐋᑖᔨᐦᑎᒥᐦᐄᑯᒡ ᐊᐙᓂᒌ ᐊᓂᔮ ᐙᐦ ᐄᔑ
ᐋᐱᑎᓰᓈᓂᐎᐎᔨᒡ ᑭᔮᐦ ᒑ ᐙᐐᐦᑎᑭᓂᐎᒡ ᐅᐦᒋ ᒋᔖᐐᒑᐱᑎᓰᒥᑐᐎᓐ, 
ᐋᐦ ᓂᑎᐙᔨᐦᑖᑯᐦᒡ ᐊᑎᑎᐤ ᒑ ᐋᔥᑎᓈᑭᓂᐅᐎᒡ ᐅᒌ ᐅᑖᐦ
ᐃᐦᑖᐎᓂᐎᒡ ᐊᐙᓂᒌ ᒑ ᒌᐦ ᐐᐦᑎᐦᒡ ᐊᓂᔮ ᑭᔮᐦ ᐐᔨᐙᐤ
ᐋᑖᔨᐦᑎᒥᐦᐄᑯᒡ ᑭᔮᐦ ᐊᓂᔮ ᒑᒀᔨᐤ ᒫᑯᔅᑳᑖᔨᐦᑎᒥᐦᐄᑯᒡ ᐋᐦᒸᔮᐦ
ᐎᔮᔨᐦᑎᑭᓂᐎᐎᔨᒡ ᐊᓂᔮ ᒑ ᐄᔑ ᐋᐱᑎᓰᓈᓂᐎᐎᔨᒡ᙮ ᒌᐦ
ᑯᒀᒋᔅᒑᒧᓈᓂᐆ ᑖᓂᑖᐦ ᑳ ᐅᐦᒋ ᒋᔥᒋᐱᔨᐦᑖᑭᓂᐎᒡ ᐊᓐ
ᒋᔖᐐᒑᐱᑎᓰᒥᑐᐎᓐ, ᐊᓂᑎᐦ ᐙᐦᒋᐱᔨᑦ ᔓᐎᔮᓐ ᒑ ᒌᐦ
ᐱᒥᐱᔨᐦᑖᑭᓂᐎᒡ, ᑭᔮᐦ ᑖᓐ ᒑ ᐄᔥᐱᔑ ᐋᐱᑎᓂᔨᒡ ᐊᓂᔮ ᐄᔨᔨᐅᒡ ᐋᔑ
ᐱᑯᓵᔨᒧᒡ ᔮᔨᑖ ᒑ ᑭᓂᐙᐱᐦᑎᑭᓂᐎᐎᔨᒡ ᑭᔮᐦ ᒑ ᐃᐦᑐᑎᑭᓂᐎᐎᔨᒡ᙮

ᐋᐅᒄ ᓈᔥᒡ ᑳ ᒌᐦᒀᐙᐅᐦᐄᐙᒡ ᐊᔅᒌ ᑭᔮᐦ ᓂᐲ ᐋᐦ ᐐᐦ
ᒥᓈᒋᔥᑖᑭᓂᐎᒡ, ᐃᔮᔨᒸᐅᐦᐄᐙᒡᐦ ᐊᓐ ᐅᑖᐹᓂᒫᔅᑭᓂᐤ ᑭᔮᐦ
ᐊᓂᐦᐄ ᒫᔅᑭᓂᐤᐦ ᐙᐦ ᓅᔅᒋᐦᑖᑭᓂᐎᒡᐦ᙮ ᐊᓂᒌ ᑳ ᐐᒋᐦᐄᐙᒡ ᑳ
ᓂᔥᑎᐐᓈᓂᐎᐎᔨᒡ ᐋᔪᐎᒄ ᒦᓐ ᒫᑯᔅᑳᑖᔨᐦᑎᒥᐦᐄᑯᒡ ᒌᐦ ᐅᐦᒋᐱᔨᔨᒡ
ᒑᒀᔨᐤ ᐋᑳ ᒥᔻᔨᒡ ᑭᔮᐦ ᒥᔪᑐᑖᑖᔨᒡ, ᒑ ᒌᐦ ᐃᔮᔪᐎᐦᑖᑭᓂᐎᐎᔨᒡ
ᐊᓂᑎᐦ ᐋᑎ ᐃᔨᐦᑖᒡ ᐋᐙᓰᓯᒡ, ᓂᐲ ᒑ ᒥᒑᑭᒥᐦᑖᑭᓂᐎᒡ, ᐋᑳ ᓈᔥᒡ
ᒑ ᐱᔅᑳᑎᑭᓂᐎᐎᔨᒡ ᐊᓂᔮ ᐐᔨᐙᐤ ᐄᔨᔨᐅᒡ ᐙᐦ ᐄᔑ
ᓈᑭᐎᑖᔨᐦᑎᐦᒡ ᐊᔅᒌᔨᐤ ᑭᔮᐦ ᓂᐲᔨᐤ ᑭᔮᐦ ᐄᐅᑏᔨᔨᐅᐃᔨᐦᑎᐎᓂᐙᐤ
ᐋᔑ ᑭᓂᐙᐱᐦᑎᐦᒡ ᐋᐦ ᓂᑑᐦᐅᒡ ᑭᔮᐦ ᐋᐦ ᓅᑎᒫᓵᒡ᙮ ᒌᐦ ᒌᐦᑳᔮᔨᐦᑖᑯᓐ
ᐊᓂᑎᐦ ᑳ ᓂᔥᑎᐐᓈᓂᐎᐎᒡ ᐋᑳ ᑖᑆᐅᒑᔨᐦᑖᑯᐦᒡ ᐊᓐ ᒑ ᐄᔑ
ᐐᒋᐦᐄᐙᒡ ᐆ ᐋᐱᑎᓰᓈᓂᐎᐎᒑ, ᐋᐦ ᐄᑖᔨᐦᑎᑭᓂᐎᒡ ᐋᑳ ᒑ
ᐐᒋᐦᐄᐙᐱᔨᒡ ᐊᓐ ᒫᒀᒡ ᐋᔑ ᐎᔥᑖᐱᔨᐦᐄᐙᒡ ᑭᔮᐦ ᐋᑳ ᒑ
ᐊᒋᐎᐱᔨᒡ ᐆ ᐋᔑ ᓂᒋᔥᑭᑭᓂᐎᒡ᙮

ᐊᓐ ᑳ ᐄᔑ ᐐᐦᑖᑯᐦᒡ ᐋᔑ ᒥᑯᔅᑳᑖᔨᐦᑎᒥᐦᐄᐙᒡ ᐱᔥᒡ ᒑᒀᓐ, ᐋᐅᒄ
ᓈᔥᒡ ᑳ ᐊᔥᑎᓂᑭᓂᐎᒡ ᔮᔨᑖ ᒑ ᐃᐦᑐᑎᑭᓂᐎᒡ ᐋᐦ
ᐐᑎᐱᒫᑭᓂᐅᐎᒡ ᐊᓂᒌ ᐊᐙᓂᒋ ᓂᓈᐦᑭᐤ ᒑ ᐄᔥ ᑖᐦᑭᐦᐅᑯᒡ ᐅᔮ
ᐋᐱᑎᓰᐎᓂᔨᐤ, ᒋᔖᔨᔨᐅᒡ ᑭᔮᐦ ᐅᔅᒋᓃᒋᓯᐅᒡ, ᒑ ᒌᐦ ᐄᔑᓈᑯᓂᔨᒡ
ᒥᓯᐙ ᐊᐙᓐ ᒑ ᓂᐦᐄᔥᑳᑯᑦ᙮ ᐋᑳ ᒑ ᑳᑖᑭᓂᐎᒡ ᒑᒀᓐ, ᒥᓯᐙ ᐊᐙᓐ
ᐹᔨᑯᓂᐦᒡ ᒑ ᐃᐦᑐᑎᐙᑭᓂᐎᒡ ᑭᔮᐦ ᑭᓂᐙᐱᒫᑭᓂᐎᑦ ᐅᐦᒋ ᐋᐦ ᐐᐦ
ᓂᓯᑐᐦᑎᒥᐦᐄᐙᓂᐎᒡ ᐊᓐ ᐙᐦ ᒋᔅᒑᔨᐦᑖᑯᐦᑖᑭᓂᐎᒡ, ᑭᔮᐦ ᒑ
ᐐᒋᐦᐄᐙᒡ ᐊᓂᒌ ᐙᒋᐦᒡ ᒑ ᐃᐦᑐᑎᐦᒡ ᐊᓂᔮ ᐋᐱᑎᓰᐎᓂᔨᐤ ᑭᔮᐦ ᒑ
ᐱᒥᐱᔨᐦᑖᒡ ᐊᓂᑎᐦ ᒑ ᒌᐦ ᐅᐦᒋᐱᔨᒡ ᑖᑆᐅᒑᔨᒥᑐᐎᓐ ᑭᔮᐦ ᑯᐎᔅᒄ ᒑ
ᐐᒑᐱᑎᓰᒥᑐᓈᓂᐎᒡ᙮ ᓂᒧᐃ ᐴᓂᐱᔨᔨᐤ ᐊᓂᔮ ᐋᐦ
ᐐᒋᑳᐳᐎᔥᑖᑐᒡ ᑭᔮᐦ ᐋᐦ ᐐᐦ ᓲᐦᒑᔨᒧᒡ ᐊᓂᒌ ᐙᒋᐦᐄᐙᒡ ᐋᐦ ᐐᐦ
ᓈᓈᑭᒋᔥᑖᒡ ᐅᑎᔅᒌᐙᐤ, ᐅᑏᔨᑎᐎᓂᐙᐤ, ᑭᔮᐦ ᐅᔮ ᐄᔑ ᓃᔥᑖᒥᐦᒡ
ᐋᔮᓂᔅᒑ ᐋᑳ ᒑ ᐎᔥᑎᐎᔨᑯᔨᒡᐦ ᑭᔮᐦ ᒑ ᐎᓈᒋᐦᐋᑭᓂᐎᐎᔨᒡᐦ ᑭᔮᐦ
ᐎᔥᑖᐱᔨᐦᐋᑭᓂᐎᐎᔨᒡᐦ᙮

ᐋᑯᑖᐦ ᑳ ᐄᔑᓈᑯᐦᒡ ᐊᓐ ᑳ ᐊᔨᒥᓈᓂᐎᒡ ᓈᔥᒡ ᐋᐦ ᒋᔥᑖᔨᐦᑖᑯᐦᒡ
ᐐᔨᐙᐤ ᐄᔨᔨᐅᒡ ᒑ ᒌᐦ ᐎᔮᔨᐦᑎᐦᒡ ᒑ ᐃᐦᑐᑎᑭᓂᐎᐎᔨᒡ ᑭᔮᐦ
ᐱᒥᐱᔨᐦᑖᑭᓂᐎᐎᔨᒡ ᐋᐱᑎᓰᐎᓂᔨᐤ ᐅᑎᔅᒌᐙᐦᒡ ᑭᔮᐦ ᐊᓂᔮ ᒑᒀᔨᐤ
ᐋᐦ ᐃᐦᑎᑯᓂᔨᒡ ᐊᓂᑎᐦ, ᐊᓂᔮ ᒫᐅᒡ ᓃᔥᑖᒥᐦᒡ ᓈᑎᐙᔨᐦᑎᐦᒡ ᒑ ᐐᐦ
ᒋᔅᒋᓯᓈᓂᐎᐎᔨᒡ ᐋᔪᐎᒄ ᒑ ᒥᔪᐲᒫᑎᓯᔨᒡᐦ ᐅᑏᔨᔨᒥᐙᐤᐦ ᑭᔮᐦ ᒑ
ᑖᐱᑎᒫᔨᒦᓱᔨᒡᐦ ᐄᔥᐱᔑᐐ ᐅᑖᐦ ᐎᔨᐐᑎᒫ ᐋᐦ ᐃᐦᑖᒡ ᒑᒀᔨᐤ ᒑ
ᒋᔅᒋᓰᑎᑖᑭᓂᐎᐎᔨᒡ᙮ ᐊᓂᒌ ᑳ ᐐᒋᐦᐄᐙᒡ ᐋᔪᐎᒄ ᑳ ᐐ
ᒋᔅᑎᒫᐙᔨᐦᑎᐦᒡ ᒑ ᒥᔪᐐᒑᐱᑎᓰᒥᑐᓈᓂᐎᐎᔨᒡ, ᐃᔮᔅᑭᐐᓈᓂᐎᐎᔨᒡ, 
ᑭᔮᐦ ᒫᒨ ᒑ ᐱᒦᐦᑭᑭᓂᐎᐎᔨᒡ ᐊᓂᔮ ᒑᒀᔨᐤ ᐙᔥᑎᐎᔨᐙᔨᒡ ᐅᐦᒋ ᐅᔮ
ᐙᐦ ᐃᐦᑐᑎᑭᓂᐎᐎᔨᒡ ᐋᐱᑎᓰᐎᓂᔨᐤ ᑭᔮᐦ ᔮᔨᑖ ᑯᐃᔅᒄ ᒑ
ᑭᓂᐙᔨᐦᑖᑯᓂᔨᒡ ᐄᔨᔨᐤ ᐱᒫᑎᓰᐎᓂᔨᐤ᙮ ᐋᑯᑖᐦ ᒫᒃ ᐋᔑᓈᑯᐦᒡ, ᑳ
ᐊᔨᒥᐦᐄᑐᓈᓂᐎᒡ ᐋᑯᑎᐦ ᑳᐦ ᓅᑯᓂᔨᒡ ᐋᔥᐱᔑ ᐋᑳ ᒑᒀᔨᐤ ᒌᐦ
ᐱᐦᒋᔑᒥᑯᒡ ᑭᔮᐦ ᐋᐦ ᒌᐦ ᒫᒨᑳᐳᐎᔥᑎᐦᒡ ᐄᔨᔨᐅᒡ ᐊᓂᔮ ᒑᒀᔨᐤ ᑳ
ᐅᑎᐦᑎᐦᐅᑯᒡ ᒑ ᐐᐦ ᒦᓄᐱᔨᐦᑖᑭᓂᐎᐎᔨᒡ ᐋᑦ ᓈᔥᒡ ᐹᒋ ᒋᔑᐱᔨᔨᒡ
ᒑᒀᔨᐤ ᐋᐦ ᐅᔥᑳᔨᒡ ᐋᐦ ᑖᐦᑭᐦᐄᒑᐱᔨᒡ ᐊᓂᔮ ᐋᔑ ᐱᒫᑎᓰᒡ᙮

ᒥᔅᑎᓯᓃ ᐊᔅᒌᔨᐤ ᐃᔮᐱᒋᔥᑖᒡ ᑳ ᐐᑎᐱᒫᑭᓂᐅᐎᒡ

ᒥᔅᑎᓯᓃ ᓂᐹᐅᑭᒥᒄ, ᒥᔅᑎᓯᓃᐦᒡ |  ᒥᒋᓯᐅᐲᓯᒻ 19 ᑭᔮᐦ 20, 2024

36 ᐊᐙᓂᒌ ᒌᐦ ᐐᒋᐦᐄᐙᐅᐎᒡ
• 30 ᐊᔅᒌᔨᐤ ᐃᔮᐱᒋᔥᑖᒡ ᑭᔮᐦ ᑯᑎᑭᒡ ᐊᐙᓂᒌ ᐅᑎᐦ ᐃᐦᑖᐎᓂᐦᒡ

ᐙᒋᒡ
• 2 ᐃᐦᑖᐎᓂᐦᒡ ᑎᐹᒋᒧᓯᐅᒡ
• 1 ᐃᐦᑖᐎᓂᐦᒡ ᐋᐦ ᓂᐦᐄᐱᔨᐦᑖᑦ ᒑ ᒌᐦ ᒥᔪᐐᒑᐱᑎᓰᒥᑐᓈᓂᐎᐎᔨᒡ
• 3 ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑᒀᔨᐤ ᒑ ᒌᐦ ᐐᒋᐦᐄᐙᒡ

ᒌᐦ ᐋᔨᒧᑖᑭᓂᐆ ᐊᓐ ᒑ ᐅᔑᐦᑖᑭᓂᐎᒡ ᒑ ᐋᐱᑎᐦᒡ
• ᒫᔅᑭᓂᐤ 167 ᑳ ᐄᑎᓯᓈᑖᒡ
• ᕉᑦ-ᑐ-ᓍᕐ ᒥᔅᑎᓯᓃᐦᒡ ᐅᑖᐦ ᐋᑎᒧᒡ ᐋᔓᑭᓂᐦᒡ

ᐙᔅᑳᐦᐄᑭᓂᔑᔒᐅᓰᐲᐦᒡ
• ᒥᔅᑎᓯᓂᐦᒡ ᒑ ᒌᐦ ᐄᔑ ᐱᔅᒑᒧᒡ ᒫᔅᑭᓂᐤ 2

• ᐱᐹᒥᐦᔮᐅᒫᔅᑭᓂᐤ ᒥᔅᑎᓯᓃᐦᒡ

ᓅᒻ ᐋᐦ ᐐᐦᑖᑯᐦᒡ ᑳ ᐄᔑ ᐋᔨᒧᑖᒡ (75% ᐙᒥᔥᑎᑯᔒᐅᔨᒧᐎᓐ ᒌᐦ
ᐋᐱᑎᓐ/25% ᐄᔨᔨᐅᔨᒧᐎᓐ ᒌᐦ ᐋᐱᑎᓐ)

ᒥᔅᑎᓯᓃᐅᐄᔨᔨᐅᒡ ᑳ ᐐᒋᐦᐄᐙᒡ ᑳ ᓂᔥᑎᐐᓈᓂᐎᐎᔨᒡ ᐅᐦᒋ ᐊᔅᒌ ᐋᐦ
ᐋᐱᒋᔥᑖᑭᓂᐎᒡ ᒌᐦ ᓯᒋᔮᓯᐅᐎᒡ ᐅᔮ ᒑ ᒌᐦ ᐐᒋᐦᐄᐙᒡ ᐋᐦ ᐋᔨᒧᑖᔨᒡ ᑭᔮᐦ
ᑳ ᐐᐦᑎᒫᒑᓂᐎᐎᔨᒡ ᓂᓈᐦᑭᐤ ᒑᒀᔨᐤ ᑭᔮᐦ ᐋᔅᐱᔨᔨᒡ
ᒋᔖᐐᒑᐱᑎᓰᒥᑐᐎᓂᔨᐤ ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᐱᔥᒡ ᐋᑯᑖᐦ ᑳ ᐄᔑ
ᐐᐦᑎᐦᒡ ᐃᔮᒄ ᓈᔥᑎᔨᒡ ᐋᐦ ᐐᒋᐦᐄᐙᒡ ᐅᔮ ᐋᐦ ᐄᔑ
ᓈᓂᑑᒋᔅᒑᔨᐦᑖᑯᓂᔨᒡ ᒑᒀᔨᐤ᙮ ᐊᓐ ᒫᒃ ᒑᒀᓐ ᑳ ᐅᐦᒋᐱᔨᒡ ᐅᑎᐦ ᑳ
ᓂᒋᔥᑳᑐᓈᓂᐎᒡ ᐊᓂᔮ ᑳ ᐄᔑ ᐐᐦᑎᐦᒡ ᐊᒥᔅᑯᒋᒫᐅᒡ ᓈᔥᒡ ᐋᑳ ᒥᔻᔨᒡ
ᑭᔮᐦ ᒥᔥᑏᐦ ᐋᐦ ᐃᔮᔪᐎᐦᑖᒑᐱᔨᔨᒡ ᓈᔥᒡ ᐋᐦ ᑯᓯᑯᑎᔨᒡᐦ ᐅᑖᐹᓈᔅᒄᐦ ᐋᐦ
ᐱᒥᐱᔨᔨᒡᐦ ᑭᔮᐦ ᐋᐦ ᑯᔅᑖᑎᑯᓯᔨᒡᐦ, ᑭᔮᐦ ᐋᐦ ᐄᑖᔨᐦᑎᐦᒡ ᒑ
ᐐᔓᑖᑭᓂᐎᐎᔨᒡ ᐅᐦᒋ ᐅᔮ ᓈᔥᒡ ᐋᐦ ᑯᓯᑯᓂᔨᒡ ᐅᑖᐹᓂᐙᐤᐦ
ᐅᑖᐹᓈᔅᑯᒡ ᐋᐦ ᐋᐱᒋᔥᑖᒡ ᐅᔮᐦ ᒫᔅᑭᓂᐤᐦ, ᐊᑎᑎᐤ ᒑ ᐋᐱᑎᐦᒡ
ᐃᔮᒀᒧᐙᐎᓐ ᑭᔮᐦ ᐋᑳ ᓈᔥᒡ ᒑ ᒌᐦ ᐃᔮᔪᐎᐦᑖᐦᒑᐱᔨᒡ ᐊᓐ ᐋᐦ ᑯᓯᑯᐦᒡ
ᒑᒀᓐ ᐋᐦ ᐱᒥᐱᔨᐦᑖᑭᓂᐎᒡ᙮ ᐋᔪᐎᒄ ᒦᓐ ᑳ ᐋᔨᒸᐅᐦᐄᑯᒡ ᒑ ᐐᒋᐦᐄᐙᒡ
ᐋᐦ ᐎᔮᔨᐦᑖᑯᓂᔨᒡ ᐊᓂᑎᐦ ᒑ ᐱᒥᒧᔨᒡᐦ ᒫᔅᑭᓂᐤᐦ ᐋᑳ ᓈᔥᒡ ᒑ
ᐎᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ ᓂᐲᔨᐤ ᐅᐦᒋ ᐊᓂᔮ ᒑ ᐄᔑ
ᑖᐦᑭᐦᐄᒑᐱᔨᔨᒡ ᐅᑎᐦ ᐃᐦᑖᐎᓂᐦᒡ ᑭᔮᐦ ᐄᔨᔨᐅᔅᒌᐦᒡ᙮

ᐋᑯᑖᐦ ᐋᔑ ᒫᒥᑐᓈᔨᐦᑎᒥᐦᐄᑯᒡ ᐊᔅᒌᔨᐤ ᒑ ᐄᔑ ᐋᐱᑎᓂᔨᒡ ᑭᔮᐦ ᒑ
ᐄᔑ ᑎᐹᔨᐦᑖᑯᓂᔨᒡ (ᐅᔅᑎᔅᑭᒥᒡ ᑭᔮᐦ ᐄᑖᒥᔅᑭᒥᒡ) ᐋᐦ ᒋᔅᒑᔨᐦᑎᐦᒡ
ᐐᔨᐙᐤ ᐋᐦ ᐄᔑᓈᑯᓂᔨᒡ ᒑ ᒌᐦ ᓈᑭᑎᐙᔨᐦᑎᐦᒡ ᐋᑳ ᒑ
ᐎᓈᒋᔥᑖᑭᓂᐎᐎᔨᒡ ᑭᔮᐦ ᐋᔮᓂᔅᒑ ᒑ ᒌᐦ ᓈᑭᑎᐙᔨᐦᑖᑯᓂᔨᒡ᙮ ᒥᒄ ᒫᒃ, 
ᐹᔨᒄ ᐊᒥᔅᑯᒋᒫᐤ ᒌᐦ ᐐᐦᑎᒻ ᐋᑳ ᓈᔥᒡ ᓵᐹᔨᐦᑎᒥᔨᒡᐦ ᐅᔅᒋᓃᒋᓯᐤᐦ ᒑ ᒌᐦ
ᓂᑑᐦᐅᐎᔨᒡᐦ ᑳᐦ ᐃᐦᑎᔨᒡᐦ ᐐᔨ ᒫᒀᒡ ᑳ ᐅᔅᒋᓃᒌᑦ ᑭᔮᐦ ᐋᐦ ᐄᑖᔨᐦᑎᐦᒃ
ᐊᓂᔮ ᐙᐦᒋ ᐃᐦᑎᔨᒡᐦ ᓈᔥᒡ ᐋᐦ ᐊᒋᐎᐱᔨᔨᒡ ᒑᒀᔨᐤ ᒑ ᒌᐦ
ᒥᓂᐦᐅᓈᓂᐎᐎᔨᒡ ᒫᒀᒡ ᐊᓅᐦᒡ᙮

ᐋᑳ ᐐᐦ ᐱᔑᒀᐱᒫᑭᓂᐎᑦ ᐊᐙᓐ, ᒋᔖᐐᒑᐱᑎᓰᒥᑐᐎᓐ ᔮᔨᑖᐦ ᒌᐦ ᐐᐦ
ᐊᔨᒥᐦᐋᐎᒡ ᑭᔮᐦ ᒌᐦ ᐐᐦ ᓈᑭᔑᒋᐦᐋᐎᒡ ᐅᔅᒋᓃᒋᓯᐤᐦ ᐅᑖᐦ ᐄᔨᔨᐅᔅᒌᐦᒡ, 
ᐋᑳ ᒨᔥ ᐊᔥᑎᓈᑭᓂᐅᐎᒡ ᓈᔥᑎᐎᓈᓂᐎᔨᒀᐤᐦ ᐊᓂᔮᐦ ᐃᔮᐱᒋᔥᑖᔨᒡᐦ
ᓂᑑᐦᐆᔅᒌᔨᐤ ᐅᐦᒋ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᓂᓈᐦᑭᐤ ᒑᒀᔨᐤ ᑭᔮᐦ ᐋᑳ
ᓈᔥᒡ ᐅᐦᒋ ᐄᑐᐦᑖᒡ ᐋᐦ ᓂᔥᑎᐐᓈᓂᐎᐎᔨᒡ ᐋᐦ ᒋᔖᒫᒨᐐᓈᓂᐎᐎᔨᒡ
ᐋᔑᑯᒥᐱᐳᓐᐦ ᑭᔮᐦ ᑯᑎᒋᔨᐤ ᒑᒀᔨᐤ ᒫᒨ ᐋᐦ ᓂᔥᑎᐐᔥᑖᑭᓂᐎᐎᔨᒡ᙮

ᐋᑯᑖᐦ ᓃᔥᑎᒻ ᑳ ᐄᔅᐲᔨᒡ ᐅᒌ ᒋᔖᐐᒑᐱᑎᓰᒥᑐᐎᓐ ᒑ ᓂᒋᔥᑭᐙᒡ
ᒥᔅᑎᓯᓃᐦᒡ ᐅᔅᒋᓃᒋᓯᐤ 4 ᑭᔮᐦ 5 ᑳ ᐃᐦᑖᔨᒡᐦ ᑳ ᐄᔥᐹᔨᒡ
ᒋᔅᑯᑎᒫᑑᑭᒥᑯᐦᒡ ᒥᒋᓯᐅᐲᓯᒻᐦ 2023᙮ ᐋᑯᑎᐦ ᑳ ᐐᐦᑎᒧᐙᑭᓂᐅᐎᒡ
ᐋᔑᓈᑯᓂᔨᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᐋᑖᔨᐦᑎᒥᐦᐄᐙᔨᒡ ᒑᒀᔨᐤ ᑭᔮᐦ
ᒑ ᐄᔑ ᓂᑎᐙᔨᐦᑖᑯᓂᔨᒡ ᐋᐱᑎᓰᐎᓂᔨᐤ ᐅᑖᐦ ᐊᑎᒫᐲᓯᒻ ᐅᐦᒋ
ᐊᓂᔮ ᐙᐦ ᐄᑖᐱᑎᓰᓈᓂᐎᐎᔨᒡ ᑭᔮᐦ ᒫᒃ ᐋᑦ ᐋᑳ ᐊᓂᑎᐦ ᓂᐦᐋᐤ
ᐋᐱᑎᓰᓈᓂᐎᐎᔨᒡ᙮ ᐋᑯᑎᐦ ᑭᔮᐦ ᑳ ᐙᐐᐦᑎᑭᓂᐎᒡ ᒑᒀᓐ ᐊᓂᑎᐦ ᐋᐦ
ᒫᒨᐱᒡ ᐅᔅᒋᓃᒋᓯᐅᒡ ᒥᔅᑎᓯᓃᐦᒡ ᒑᑳᑦ 100 ᐋᐦ ᒌᐦ ᐃᐦᑎᔑᓈᓂᐎᒡ᙮
ᐋᔪᐎᒄ ᐅᓵ ᑳ ᐋᔨᒸᐅᐦᐄᑯᒡ ᐊᓂᔮ ᒑ ᐄᔑ ᓂᑎᐙᔨᐦᑖᑯᓯᔨᒡᐦ
ᐋᐱᑎᓰᓯᐤᐦ ᑭᔮᐦ ᐋᑳ ᓈᔥᑎᔨᒡ ᐅᐦᒋ ᐊᔥᑎᓈᑭᓂᐅᐎᒡ ᑳ
ᐋᔨᒸᐅᐦᐄᐙᔨᒡ ᒑ ᐄᑖᐱᑎᓰᓈᓂᐎᐎᔨᒡ ᐅᑖᐦ ᐅᐦᒋ
ᒋᔖᐐᒑᐱᑎᓰᒥᑐᐎᓂᐦᒡ᙮ ᑭᔨᑆ ᑳ ᑖᑆᒥᑭᐦᒡ ᐆ, ᐋᐦ
ᑭᓂᐙᐱᐦᑎᑭᓂᐎᒡ ᐋᔑ ᐐᐦᑖᑯᐦᒡ ᐅᑖᐦ ᐄᔥᐱᒥᐦᒡ, ᒥᒄ ᒫᒃ ᐋᑯᑖᐦ ᑳ
ᐄᑖᔨᐦᑎᒥᐦᐄᐙᔨᒡ ᐊᓂᒌ ᒋᔖᐐᒑᐱᑎᓰᒥᑐᐎᓐ “ᐋᐦ ᐃᔮᔅᑭᐐᒡ ᒑ
ᐋᐱᑎᓰᓈᓂᐎᐎᔨᒡ”, ᑭᔮᐦ ᐋᐦ ᓂᑎᐙᔨᐦᑖᑯᓂᔨᒡ ᒑ
ᒋᔅᒑᔨᐦᑎᔨᐙᓂᐎᐎᔨᒡ᙮

ᐊᓂᔮ ᑳ ᐄᔑ ᐐᐦᑎᐦᒡ ᐊᐗᓂᒌ ᐋᔪᐎᒄ ᒑ ᐎᓈᒋᐦᐄᐙᔨᒡ ᐊᓂᔮ
ᐅᑖᐹᓂᒫᔅᑭᓈᔨᐤ ᐅᐦᒋ ᐋᐙᓰᔅᐦ, ᐋᑳ ᐅᐦᒋ ᒥᔪᓂᓯᑐᐦᑖᑯᐦᑖᑭᓂᐎᒡ
ᐊᓐ ᐄᔥᒋᔣᓐ ᐃᔮᐱᑎᐦᒡ, ᑭᔮᐦ ᐊᑎᑎᐤ ᒥᒋᓐ ᒑ ᐐᐦᑖᑯᐦᒡ ᐅᐦᒋ ᐊᓐ
ᒋᔖᐐᒑᐱᑎᓰᒥᑐᐎᓐ ᑭᔮᐦ ᐋᑳ ᒑ ᑳᑖᑭᓂᐎᒡ ᒑᒀᓐ᙮ ᐋᔪᐎᒄ ᒦᓐ ᑳ ᐄᔑ
ᐐᐦᑎᐦᒡᐦ ᐋᐦ ᒌᐦ ᒥᓯᓂᐦᐅᓱᒡ ᐋᑳ ᒑ ᓈᓂᑑᒋᔅᒑᔨᐦᑖᑯᓂᔨᒡ ᒑᒀᔨᐤ ᐅᑖᐦ
ᐅᐦᒋ ᒋᔖᐐᒑᐱᑎᓰᒥᑐᐎᓂᐦᒡ ᑭᔮᐦ ᐊᑎᑎᐤ ᒑ ᐋᔨᒧᑎᒫᑐᓈᓂᐎᐎᔨᒡ᙮
ᐁᕆᓪ ᒥᔮᓂᔅᑯᒻ, ᑎᐹᒋᒧᓯᐤ ᐅᑎᐦ ᒥᔅᑎᓯᓃᐦᒡ, ᑯᐃᔅᒄ ᒑ ᐐᐦᑎᑭᓂᐎᐎᔨᒡ
ᐊᓂᔮ ᒑᒀᔨᐤ ᒫᑯᔅᑳᑖᔨᐦᑎᒥᐦᐄᐙᔨᒡ ᑭᔮᐦ ᒌᐦ ᐄᑖᐤ ᒑ ᒌᐦ ᐐᐦᑎᒫᑯᑦ
ᐊᓂᑖᐦ ᐅᒥᓯᓂᐦᐄᒑᐅᑭᒥᑯᐦᒡ᙮

ᑳ ᒌᔑᐦᑖᑭᓂᐎᒡ ᐆ ᑳ ᐃᐦᑐᑎᑭᓂᐎᒡ, ᐊᓂᒌ ᐃᔮᐱᑎᔒᔥᑎᐦᒡ
ᒋᔖᐐᒑᐱᑎᓰᒥᑐᐎᓂᔨᐤ ᐄᔨᐦᒡ ᒌᐦ ᐃᐦᑐᑎᒧᒡ ᐊᓂᔮ ᐋᐦ ᐄᔑ
ᐙᐐᐦᑎᐦᒡ ᒑᒀᔨᐤ ᐊᑎᑎᐤ ᒑ ᒌᐦ ᒥᔪᓂᓯᑐᐦᑖᑭᓂᐎᐎᔨᒡ ᐋᑳ ᓈᔥᒡ ᒑ
ᐐᐦᑖᑯᓂᔨᒡ ᐊᓂᔮ ᒑᒀᔨᐤ ᐙᐦ ᐊᑎ ᐃᔨᐦᑎᓈᓂᐎᐎᔨᒡ ᑭᔮᐦ ᒑ
ᐃᐦᑎᑯᓂᔨᒡ ᐋᐱᑎᓰᐎᓂᔨᐤ ᐊᓂᔮ ᑳ ᐄᔑ ᓂᑎᐙᔨᐦᑎᒥᔨᒡᐦ
ᐅᔅᒋᓃᒋᓯᐤᐦ᙮ ᐊᓐ ᒫᒃ ᒦᓐ ᑏᐙᐦᒡ ᑳᐦ ᐃᐦᑐᑎᑭᓂᐎᒡ ᐋᑯᑖᐦ ᐊᓂᑖᐦ
ᐙᔅᑳᐦᐄᑭᓂᔑᔑᐦᒡ ᓂᔅᒋᐲᓯᒻ ᑳ ᐊᑯᒋᐦᒃ 11, 2023, ᑭᔮᐦ ᐊᓂᔮᐦ 4 ᑭᔮ
5 ᑳ ᐃᐦᑖᔨᒡᐦ ᑳ ᐄᔥᐹᔨᒡ ᒋᔅᑯᑎᒫᒑᐎᓂᔨᐤ ᑳ ᒌᐦ ᓂᒋᔥᑭᐙᐅᐎᒡ᙮
ᐊᑎᑎᐤ ᒌᐦ ᐐᐦ ᒥᔪᓂᓯᑐᐦᑎᒥᐦᐄᐙᐅᐎᒡ ᑭᔮᐦ ᐊᑎᑎᐤ ᒌᐦ ᒥᐦᒑᑎᔨᐤᐦ
ᐅᔅᒋᓃᒋᓯᐤᐦ, ᒥᒄ ᒫᒃ, ᐱᔥᒡ ᒋᔅᑯᑎᒧᐙᑭᓂᒡ ᐊᔮᐱᒡ ᐋᑯᑖᐦ ᑳ ᐄᔑ
ᐐᐦᑎᐦᒡ ᐋᑳ ᓂᐦᐋᔨᐦᑎᒥᐦᐄᑯᒡ ᐊᓂᔮ ᐙᐦ ᐄᔑ ᐃᐦᑐᑎᑭᓂᐎᐎᔨᒡ᙮

ᐐ ᐦ ᑎ ᒫ ᒑ ᐎ ᓐ ᑎ ᐹ ᒋ ᒨ ᓯ ᓂ ᐦ ᐄ ᑭ ᓐ

ᐅᔅᒋᓃᒋᓯᐅᒡ ᐅᑎᔨᒧᐎᓂᐙᐤ

24

ᒋᔅᑯᑎᒫᑑᑭᒥᑯᐦᒡ ᑳ ᐅᐦᒋ
ᐱᒋᔅᑎᓂᑭᓂᐎᒡ ᐋᑖᔨᐦᑎᒥᐦᐄᐙᒡ

ᐄᔨᔨᐅᔅᒌᐦᒡ ᓈᑳᓂᔥᑭᐙᒡ ᐅᔅᒋᓃᒋᓯᐤᐦ ᑳ
ᓂᔥᑎᐐᒡ

ᐊᓂᔮ ᒫᐅᒡ ᓃᔥᑎᒻ ᑳ ᒫᒨᓈᑭᓂᐅᐎᒡ ᐅᔅᒋᓃᒋᓯᐅᒡ ᐅᑖᐦ
ᐄᔨᔨᐅᔅᒌᐦᒡ ᐋᐦ ᐃᐦᑖᒡ, ᐋᑯᑎᐦ ᑳ ᓂᔥᑎᐐᓈᓂᐎᒡ ᐊᓂᑖᐦ ᑯᐯᒃ ᓯᑏ
25 ᑳᐦᑐᒌᓯᐦᒀᓯᑦ ᒋᓵᐲᓯᒻ ᐲᐦᐃᒻ 27, ᐊᓂᒌ ᓈᑳᓂᔥᑭᐙᒡ
ᐅᔅᒋᓃᒋᓯᐤᐦ ᐅᑎᐦᑖᐎᓂᐙᐦᒡ ᑳ ᐅᐙᔮᐱᒫᑭᓂᐅᐎᒡ ᑭᔮᐦ ᑯᑎᑭᒡ
ᐊᐙᓂᒌ ᒌᐦ ᐐᔖᒫᑭᓂᐅᐎᒡ ᐅᑖᐦ ᐅᐦᒋ 10 ᐋᐦ ᐄᑎᐦᑎᐦᒡᐦ ᐄᔨᔨᐤ
ᐃᐦᑖᐎᓐᐦ ᐄᔨᔨᐅᔅᒌᐦᒡ᙮ 73 ᒌᐦ ᐃᐦᑎᔑᐎᒡ ᐅᔅᒋᓃᒋᓯᐅᒡ ᑭᔮᐦ ᐐᓵᐙ
135 ᒫᒨ ᒌᐦ ᐃᐦᑎᔑᐎᒡ ᐊᐙᓂᒌ ᑳ ᐐᒋᐦᐄᐙᒡ᙮ ᐊᓂᒌ ᒫᒃ ᐊᐙᓂᒌ
ᐃᔮᐱᑎᔒᔥᑎᐦᒡ ᓂᓈᐦᑭᐤ ᐋᐱᑎᓰᐎᓂᔨᐤ ᑭᔮᐦ ᐊᓂᒌ ᑳ
ᓂᑐᒫᑭᓂᐅᐎᒡ ᐊᓂᑖᐦ ᑯᐯᒃ ᐋᐦ ᓂᔥᑎᐐᓈᓂᐎᐎᔨᒡ ᐋᑖᐱᑎᓂᔨᒡ
ᐋᐦ ᓂᒋᔥᑳᑐᓈᓂᐎᒡ ᐋᑯᑖᐦ ᑳᐦ ᐃᐦᑖᓂᐎᒡ᙮ ᓃᔣᔖᑉ ᒌᐦ ᐃᑎᐦᑎᓐᐦ
ᐊᓂᑎᐦ ᐋᐦ ᓅᑯᐦᑖᑭᓂᐎᒡ ᓂᓈᐦᑭᐤ ᐋᑎ ᐃᔨᑖᐱᑎᓰᓈᓂᐎᒡ ᑭᔮᐦ
ᓃᔣᒡ ᐋᐦ ᑎᑭᐙᔑᔑᔨᒡᐦ ᒌᐦ ᐐᑎᐱᒫᐎᒡ ᐋᐦ ᐙᐐᐦᑎᒧᐙᒡ ᐊᓂᔮ
ᐙᐦ ᒋᔅᒑᔨᐦᑎᒥᔨᒡᐦ᙮ ᒋᔖᐐᒑᐱᑎᓰᒥᑐᐎᓐ ᒌᐦ ᑖᑭᔑᐦᑖᐎᒡ ᐊᓂᔮ
ᑎᐦᑐ ᒌᔑᑳᐤᐦ ᑳ ᓂᔥᑎᐐᓈᓂᐎᐎᔨᒡ ᑭᔮᐦ ᐱᐦᑳᓐ ᒌᐦ ᓅᑯᐦᑖᐎᒡ ᐊᓂᔮ
ᐙᐦᒋᔅᒑᔨᐦᑎᔮᒡ ᐅᔅᒋᓃᒋᓯᐤᐦ, ᑭᔮᐦ ᐋᐦ ᑎᑭᐙᔑᔑᔨᒡᐦ ᐋᐦ ᐐᑎᐱᒫᒡ
ᐊᓂᔮ ᐐᔨᐙᐤ ᑳ ᐄᔑ ᑭᒑᔅᒑᔨᐦᑎᔨᐙᒡ ᐅᐦᒋ
ᒋᔖᐐᒑᐱᑎᓰᒥᑐᐎᓂᔨᐤ ᐋᐦ ᒥᓯᓂᐦᐋᒸᒡ ᐊᓂᔮ ᐋᔑ ᐐᐦᑎᒥᔨᒡᐦ ᑭᔮᐦ
ᔮᔨᑖ ᐋᐦ ᐐᐦ ᓂᓯᑐᐦᑎᒥᐦᐋᒡ ᑭᔮᐦ ᒑ ᐋᔨᒥᐦᐄᑐᔨᒡᐦ ᐊᓂᔮ
ᐅᔅᒋᓃᒋᓯᐤᐦ ᑳ ᓂᔥᑎᐎᐱᔨᒡᐦ᙮

ᐊᓐ ᓃᔥᑎᒻ ᑳᔑᑳᒡ ᑳ ᓂᔥᑎᐐᓈᓂᐎᒡ, ᒋᔖᐐᒑᐱᑎᓰᒥᑐᐎᓐ ᒥᓯᐙ
ᐊᓂᔮᐦ ᑳ ᐹᒋ ᒫᒨᐎᔨᒡᐦ ᒌᐦ ᐊᔨᒥᐦᐋᐎᒡ ᑭᔮᐦ ᒌᐦ ᐙᐱᐦᑎᔮᐅᐎᒡ
ᐊᓂᔮ ᐋᑖᐱᑎᓰᒡ, ᑭᔮᐦ ᒑ ᒌᐦ ᐄᔑ ᑖᐦᑭᐦᐅᑯᔨᒡᐦ ᐅᔅᒋᓃᒋᓯᐤᐦ᙮
ᐋᑯᑎᐦ ᒥᒋᓐ ᑳ ᐐᐦᑎᑭᓂᐎᒡ ᒑᒀᓐ ᐆ ᐙᐦ ᒋᔅᒑᔨᐦᑖᑯᐦᑖᑭᓂᐎᒡ ᐆ
ᐙᐦᒋ ᓂᔥᑎᐐᓈᓂᐎᒡ, ᐋᐦ ᐐᐦᑎᑭᓂᐎᒡ ᑳ ᐹᒋ ᐃᔨᔅᐱᔨᒡ ᒑᒀᓐ ᐅᑖᐦ
ᐄᔑ ᐅᑖᐦᒡ ᑭᔮᐦ ᔖᔥ ᐙᑎᐦᒋᐱᔨᒡ ᒑ ᒋᔥᒋᐱᔨᐦᑖᑭᓂᐎᒡ
ᒋᔖᐎᒑᐱᑎᓰᒥᑐᐎᓐ ᐋᔑ ᒥᓯᓈᑖᒡ ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ
ᐊᑎᒫᐲᓯᒻ ᑯᐯᒃ ᓂᔅᑯᒧᐎᓂᐦᒡ᙮



ᒌᐦ ᐐᐦᑎᑭᓂᐆ ᑖᓐ ᓂᐦᐋᐤ ᐋᔑᓈᑯᐦᒡ ᐊᓐ ᐋᐱᑎᓰᐎᓐ ᐅᑎᐦ
ᒋᔖᐐᒑᐱᑎᓰᒥᑐᐎᓂᐦᒡ ᑯᐃᔅᒄ ᒑ ᒌᐦ ᓂᓯᑐᐦᑖᑯᐦᒡ ᑭᔮᐦ ᑖᓐ ᓂᐦᐋᐤ ᒑ
ᐄᔑ ᐐᒋᐦᐄᐙᐱᔨᒡ ᓈᓂᑑᒋᔅᒑᔨᐦᑖᑯᐦᒑ ᑖᑆᐦ ᒑ ᒌᐦ ᐃᐦᑐᑎᑭᓂᐎᒀ
ᐆ ᐋᐱᑎᓰᐎᓐ᙮ ᒌᐦ ᐐᐦᑎᑭᓂᐆ ᑭᔮᐦ ᐊᓐ ᒑᒀᓐ ᐙᔑᐦᑖᑭᓂᐎᒡ ᒑ
ᓂᑎᐙᔨᐦᑖᑯᐦᒡ ᐋᐱᑎᓰᓈᓂᐎᐎᒑ ᑭᔮᐦ ᒑ ᐄᔑ ᓈᓂᑑᒋᔅᒑᔨᐦᑖᑯᐦᒡ
ᐅᐦᒋ ᐅᐦᐄ ᐋᔑᓈᑯᐦᒡᐦ, ᐊᓂᑖᐦ ᐋᐦ ᐃᐦᑐᑎᑭᓂᐎᒡᐦ ᐋᐦ
ᐅᔑᐦᑖᑭᓂᐎᒡᐦ ᑭᔮᐦ ᐅᑖᐦ ᐄᔑ ᓃᔥᑖᒥᐦᒡ ᐋᐦ ᐄᔑ ᑭᓂᐙᐱᐦᑎᑭᓂᐎᒡ
ᒑ ᒌᐦ ᐄᔑ ᐋᐱᑎᐦᒡᐦ ᐊᓐ ᒑ ᐄᑖᐱᑎᓰᓈᓂᐐᒡ᙮ ᐋᐅᒄ ᓈᔥᒡ ᐙᐦ
ᒌᐦᑳᔮᐱᐦᑎᑭᓂᐎᒡ ᓈᔥᒡ ᐋᐦ ᓂᑎᐙᔨᐦᑖᑯᓯᒡ ᐅᔅᒋᓃᒋᓯᐅᒡ ᒑ ᐐᒋᐦᐄᐙᒡ
ᑭᔮᐦ ᔮᔨᑖ ᑭᔮᐦ ᐐᔨᐙᐤ ᒑ ᐐᐦᑎᐦᒡ ᐊᓂᑖᐦ ᒑ ᒌᐦ ᐄᔑ ᐎᔮᔨᐦᑖᑯᓂᔨᒡ
ᒑᒀᔨᐤ ᑭᔮᐦ ᔮᔨᑖ ᒑ ᐃᐦᑐᑎᐦᒡ᙮ “ᐹᔨᒀᐤ ᐋᐦ ᒌᔑᑳᒡ ᒌᔨ ᐙᔥ ᑭᔮᐦ
ᒋᔖᔨᔨᐦᒡ ᒋᑭ ᐄᑎᒋᒥᑭᐎᓐ, ᐊᑳᐐ ᐎᓂᒋᔅᒋᔅ ᐋᐦ ᐃᔮᔨᓐ ᒑ ᒌᐦ
ᐱᒋᔅᑎᓂᒥᓐ ᐊᔥᑎᔨᒧᐎᓐ, ᐋᔨᐦᑎᑯᐦᒡ ᒑᒀᓐ ᒑ ᐃᐦᑐᑎᒥᓐ᙮” ᐋᑯᑎᐦ ᑳ
ᐐᐦᑎᐦᒡ ᑭᔮᐦ ᒋᔖᐐᒑᐱᑎᓰᒥᑐᐎᓐ ᐱᐦᑳᓐ ᒑ ᒌᐦ ᐐᑎᐱᒥᑐᔨᒡᐦ ᐊᓂᔮ
ᐊᐙᔨᐤᐦ ᐊᑎᑎᐤ ᐋᐦ ᐐᐦ ᒋᔅᒑᔨᐦᑎᒥᔨᒡᐦ ᒑᒀᔨᐤ, ᒑ ᐐᐦ ᒋᔅᒑᔨᐦᑎᒥᐦᐄᑯᒡ
ᒑ ᐐᒋᐦᐄᐙᒡ ᑭᔮᐦ ᔮᔨᑖ ᒑ ᐐᒋᐦᐄᐙᒡ ᐋᐦ ᐋᔨᒥᓈᓂᐎᐎᔨᒡ᙮

ᓃᔓᔨᒡ ᒑᒀᔨᐤ ᒌᐦ ᐋᔨᒧᑎᒧᒡ ᐋᐦ ᑎᑭᐙᔑᔑᔨᒡᐦ ᐋᐦ ᐱᐦᑳᓂᐱᔨᒡᐦ
ᐊᐙᔨᐤᐦ ᐋᐦ ᓂᔥᑎᐎᓈᐅᐎᒡ ᒋᔖᐐᒑᐱᑎᓰᒥᑐᐎᓐ᙮ ᐊᓐ ᐹᔨᑯᔨᒡ ᑳ
ᒫᒨᐱᔥᑎᑭᓂᐎᒡ ᐋᐅᒄ ᑖᓐ ᑳ ᐹᒋ ᐃᔨᔅᐱᔨᒡ ᐋᐱᑎᓰᐎᓐ ᐋᐦ ᒥᔖᒡ
ᐅᑖᐦ ᐄᔨᔨᐅᔅᒌᐦᒡ, ᐊᓐ ᓃᔥᑎᒻ ᑳ ᓂᔥᑎᐐᓈᓂᐎᐎᒡ ᑳ
ᐄᔥᒀᐱᐦᑖᒌᔑᑳᒡ ᑭᔮᐦ ᐊᓐ ᒦᓐ ᑏᐙᐦᒡ ᑳᔑᑳᒡ ᑳ ᒑᒋᔖᐹᔮᒡ᙮ ᓃᔣᔖᑉ
ᒫᒨ ᒌᐦ ᐃᐦᑎᔓᐎᒡ ᐅᔅᒋᓃᒋᓯᐅᒡ ᐅᔮ ᑳ ᐱᐦᑳᓂᐱᓈᓂᐎᐎᔨᒡ ᐊᓂᔮ
ᓃᔓᒌᔑᑳᐤᐦ᙮ ᓂᓈᐦᑭᐤ ᒌᐦ ᐄᔑᓈᑯᐦᑖᐎᒡ ᐱᕐᑯᓛᑉ ᓅᒻ ᐊᓂᔮ ᑳ ᐄᔑ
ᐐᐦᑎᒫᒑᓂᐎᐎᔨᒡ ᑭᔮᐦ ᑳ ᒋᔅᒑᔨᐦᑎᔨᐙᓂᐎᐎᔨᒡ ᑭᔮᐦ ᑳ ᐄᔑ
ᐊᔨᒥᓈᓂᐎᐎᔨᒡ ᐋᐦ ᒫᒨᓯᓂᐦᐋᒡ ᒫᒀᒡ ᐅᔮ ᑳ ᓂᔥᑎᐐᓈᓂᐎᐎᔨᒡ᙮
ᐋᑯᑎᐦ ᑳᐦ ᓅᑯᓂᔨᒡ ᐊᓂᔮ ᑳ ᐄᔑ ᐙᐱᐦᑎᔨᐙᒡ ᐊᓂᑖᐦ ᒑ ᒌᐦ
ᐃᐦᑎᓈᓂᐎᐎᔨᒡ ᐊᑎᑎᐤ ᒑ ᒌᐦ ᒥᔪᓂᓯᑐᐦᑎᒥᐦᐋᑭᓂᐎᐎᔨᒡᐦ ᐊᓂᔮᐦ ᑳ
ᐐᒋᐦᐄᐙᔨᒡᐦ ᐊᓂᑖᐦ ᐱᐱᐦᑳᓐ ᐋᐦ ᐊᔨᒥᐦᐋᑭᓂᐎᐎᔨᒡᐦ ᐙᑎᐦᒋᐱᔨᔨᒡᐦ
ᒦᓐ ᒑ ᒫᒨᐱᓈᓂᐎᐎᔨᒡ᙮

ᐊᓐ ᓃᔥᑎᒻ ᑳ ᐋᔨᒧᑖᒡ ᐋᐅᒄ ᐋᔑᓈᑯᐦᒡ ᐋᐦ ᒥᔖᒡ ᐋᐱᑎᓰᐎᓐ ᐋᐦ ᐐᐦ
ᐃᐦᑐᑖᑭᓂᐎᒡ, ᑭᔮᐦ ᑖᓐ ᑳ ᐹᒋ ᐃᔑᓈᑯᐦᒡ ᐅᑖᐦ ᐄᔑ ᐅᑖᐦᒡ ᐲᐦᐃᒻ
ᐊᓅᐦᒡ ᑭᔮᐦ ᐊᓐ ᓈᑎᐙᔨᐦᑖᑯᐦᒡ ᓈᐅᔥ ᒑ ᒌᐦ ᐱᒥᐱᔨᐦᑖᑭᓂᐎᒡ ᐊᓐ ᑳ
ᐄᔑ ᐅᔑᐦᑖᑭᓂᐎᒡ᙮ ᐋᑯᑖᐦ ᒫᒃ ᒑ ᐄᔑᓈᑯᓂᔨᒡ ᐅᑖᐱᑎᓰᐎᓂᐙᐤ
ᑭᔮᐦ ᒑ ᐄᔑ ᐱᒥᐱᔨᐦᑖᑭᓂᐎᒡ ᐊᓐ ᒋᔖᐐᒑᐱᑎᓰᒥᑐᐎᓐ, ᐊᓂᑖᐦ ᐋᔑ
ᐃᐦᑐᑎᑭᓂᐎᒡ ᑭᔮᐦ ᒑᒀᓐ ᐙᐦᒋ ᓂᑎᐙᔨᐦᑖᑯᐦᒡ ᐊᑎᑎᐤ ᒌᐦ ᐐᐦ
ᓂᓯᑐᐦᑎᒥᐦᐄᐙᓂᐆ ᐅᑎᐦ ᑳ ᓂᔥᑎᐐᓈᓂᐎᒡ ᐊᓂᑎᐦ ᓃᔓᔨᒡ ᐋᐦ ᒌᐦ
ᐱᒥᐱᔨᐦᑖᑭᓂᐎᒡ᙮ ᒌᐦ ᑯᒀᒌᒫᑭᓂᐅᐎᒡ ᐊᓂᒌ ᑳ ᐐᒋᐦᐄᐙᒡ ᐊᓂᑖᐦ
ᐋᔑ ᐐᒋᐦᐄᐙᔨᒡ ᐊᓂᔮ ᒨᔥ ᑳ ᐹᒋ ᐃᔑᓈᑯᓂᔨᒡ ᐄᔨᔨᐤ ᐱᒫᑎᓰᐎᓂᔨᐤ
ᑭᔮᐦ ᐅᔮ ᒫᒀᒡ ᓈᔥᒡ ᔖᔥ ᐄᔨᐦᒡ ᐋᐦ ᐄᔑᓈᑯᓂᔨᒡ ᐋᐦ ᐐᐦ
ᐱᑳᔅᒋᐦᐅᓈᓂᐎᐎᔨᒡ᙮

ᐊᓂᔮ ᑳ ᐄᔑ ᐋᔨᒸᐅᐦᐄᑯᒡ ᐅᒌ ᑳ ᐐᒋᐦᐄᐙᒡ ᐋᔪᐎᒄ ᒑ ᐄᔑ
ᑖᐦᑭᐦᐄᒑᐱᔨᔨᒡ, ᐋᐦ ᓂᑑᐦᐅᓈᓂᐎᐎᔨᒡ, ᓂᓈᐦᑭᐤ ᐋᐦ ᐄᔑ
ᒥᓂᐦᐅᓈᓂᐎᐎᔨᒡ; ᑭᔮᐦ ᐋᐦ ᐅᔑᐦᑖᑭᓂᐎᐎᔨᒡ ᒑᒀᔨᐤ ᓂᐦᐋᐤ ᐋᐦ
ᐃᐦᑐᑎᑭᓂᐎᐎᔨᒡ᙮ ᐊᓐ ᒫᒃ ᒦᓐ ᒑᒀᓐ ᑳ ᐋᔨᒸᐅᐦᐄᐙᒡ ᐅᐦᒋ
ᐄᔨᔨᐅᐃᔨᐦᑎᐎᓐ ᑭᔮᐦ ᐊᓐ ᐋᔮᓂᔅᒑ ᑳ ᐄᔑ ᐋᔔᒥᔨᐙᓂᐎᒡ
ᐄᔨᔨᐅᐃᔨᐦᑎᐎᓐ ᐋᐦ ᐅᐦᒋ ᓂᑐᐦᑯᐦᐄᓱᓈᓂᐎᒡ, ᐋᔮᓂᔅᒑ ᐋᐦ
ᒋᔅᑯᑎᒫᒑᓂᐎᒡ ᐄᔨᔨᐅᐃᔨᐦᑎᐎᓐ ᑭᔮᐦ ᐄᔨᔨᐅᔨᒧᐎᓐ; ᒑ ᒌᐦ
ᐹᔣᐱᒥᑐᓈᓂᐎᒡ ᐋᐦ ᐹᐦᐹᔨᑯᑖᐅᓰᓈᓂᐎᒡ᙮ ᐆ ᒫᒃ ᐐ ᐊᓅᐦᒡ
ᐋᔑᓈᑯᐦᒡ ᐋᐱᑎᓰᐎᓐ, ᒥᐦᒑᑐᔨᒡ ᐄᔨᐦᒡ ᐋᐦ ᐄᔑᓈᑯᐦᒡ, ᐋᔑ
ᒋᔅᑯᑎᒫᓱᓈᓂᐎᒡ ᑭᔮᐦ ᐋᐦ ᐅᔥᑳᒡ ᒑᒀᓐ ᒨᔥ ᐋᐦ ᐹᐱᔨᒡ ᒑ ᒌᐦ ᐋᐱᑎᐦᒡ
ᑭᔮᐦ ᐊᓐ ᒑᒀᓐ ᐊᔅᒌᐦᒡ ᐙᐦᑎᓂᑭᓂᐎᒡ ᐊᐅᒄ ᒦᓐ ᒥᔥᑏᐦ ᑳᐦ

ᐋᔨᒸᐅᐦᐄᐙᒡ᙮ ᐋᑯᑎᐦ ᑳ ᑯᒀᒋᒫᑭᓂᐅᐎᒡ ᒑ ᐐᐦᑎᐦᒡ ᒑᒀᔨᐤ ᐊᓂᔮ ᒑ
ᐐᒋᐦᐄᐙᐱᔨᔨᒡ ᑭᔮᐦ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᓈᓂᐎᐎᔨᒑ ᐅᑖᐦ
ᐄᔨᔨᐅᔅᒌᐦᒡ᙮

ᐋᐅᒄ ᓈᔥᒡ ᒫᑯᔅᑳᑖᔨᐦᑎᒥᐦᐄᐙᒡ ᒑ ᐄᔑ ᐋᑳ ᒥᔪᑖᐦᑭᐦᐄᒑᐱᔨᒡ ᐊᔅᒌᐦᒡ
ᑭᔮᐦ ᓂᐲᐦᒡ ᓈᔥᒡ ᑭᔨᑆ ᐋᐦ ᓵᒋᔅᑖᑭᓂᐎᒡ ᑭᔮᐦ ᐋᐦ ᐐᐦ
ᑭᓂᐙᔨᐦᑎᑭᓂᐎᒡ ᐅᑖᐦ ᐅᐦᒋ ᐄᔨᔨᐤ ᐱᒫᑎᓰᐎᓂᐦᒡ᙮ ᐅᑖᐦ ᒌᔑᑯᐦᒡ ᐋᐦ
ᐱᐹᒥᐱᔨᒡ ᒑᒀᓐ ᐋᑳ ᒥᔻᒡ, ᒑ ᐎᓈᒋᔥᑖᑭᓂᐎᒡ ᐊᔅᒌ, ᒫᔅᑭᓈᐦᒡ ᒑ ᒌᐦ
ᐄᔅᐱᔨᒡ ᒑᒀᓐ ᐋᑳ ᐄᔑ ᐹᔣᔨᐦᑖᑯᐦᒡ ᑭᔮᐦ ᒫᒃ ᑯᑎᒡ ᒑᒀᓐ᙮ ᐊᓂᐦᐄ ᒫᒃ
ᒫᔅᑭᓂᐤᐦ ᐃᔮᔨᒸᐅᐦᐄᐙᒡᐦ ᐋᑯᑎᐦ ᐊᑎᑎᐤ ᒥᐦᒑᑐ ᐊᐙᓂᒌ ᒑ ᒌᐦ ᐹᒋ
ᐲᐦᑎᑖᐱᔨᔨᒡ ᐅᑖᐦ ᐄᔨᔨᐅᔅᒌᐦᒡ ᐊᓂᒌ ᑭᔨᑆ ᓈᐦᐋᔨᐦᑖᑯᓯᒡ ᑭᔮᐦ
ᑯᑎᑭᒡ ᐊᐙᓂᒌ ᐋᑳ ᐄᔑᓈᑯᓂᔨᒡ ᐅᑖᐦ ᒑ ᒌᐦ ᐄᔑ ᐹᒋ ᐋᔨᒥᓯᒡ ᐋᑳ
ᓂᐦᐋᒋᐦᐄᐙᔨᒡ ᒑᒀᔨᐤ ᐋᐦ ᐐᐦ ᐃᐦᑐᑎᐦᒡᐦ᙮ ᑯᑎᒡ ᒫᒃ ᒑᒀᓐ ᒋᑭ ᒌᐦ
ᐐᒋᐦᐄᐙᐱᔨᐤ ᑭᔮᐦ ᐐᒋᐦᐄᑯᐎᒡ ᐊᐙᓂᒌ ᐊᑎᑎᐤ ᒑ ᐙᐦᑎᐦᒡ ᑭᔮᐦ
ᐊᑎᑎᐤ ᐐᐱᒡ ᒑ ᒌᐦ ᐹᑎᐦᐅᑖᑭᓂᐎᒡ ᒑᒀᓐ ᓈᑎᐙᔨᐦᑖᑯᐦᒡ ᑭᔮᐦ ᒑ
ᐙᐦᒋᔨᐙᒡ ᐋᐦ ᐱᐹᒥᐱᔨᓈᓂᐎᒡ ᑭᔮᐦ ᐊᑎᑎᐤ ᒑ ᐐᒋᐦᐄᑯᒡ ᐊᓂᒌ
ᐊᐙᓂᒌ ᐅᓂᑑᐦᐆᔅᒌᐙᐦᒡ ᐋᐦ ᐐᐦ ᐄᔅᐱᔨᔨᒡ (ᐋᐦ ᐐᐦ ᓂᑑᐦᐅᒡ, ᐋᐦ ᐐᐦ
ᑭᐱᓯᒫᒡ ᐅᑐᑖᒥᐙᐤᐦ ᑭᔮᐦ ᓅᐦᒋᒦᐦᒡ ᐋᐦ ᐐᐦ ᐃᐦᑖᒡ, ᓂᓈᐦᑭᐤ ᒋᑭ ᒌᐦ
ᐐᒋᐦᐄᐙᐤ)᙮ ᐊᓐ ᓃᔥᑎᒻ ᑳ ᐐᑎᐱᒥᑐᓈᓂᐎᒡ ᐋᑯᑎᐦ ᑳ ᓅᑯᓂᔨᒡ
ᐅᔅᒋᓃᒋᓯᐅᒡ ᐋᔑ ᒋᓯᒑᔨᐦᑎᒥᐦᐄᑯᒡ ᐐᔨᐙᐤ ᑭᔮᐦ ᒑ ᒌᐦ ᐐᒋᐦᐄᐙᒡ ᑭᔮᐦ
ᐊᓂᔮ ᐋᔑ ᓂᓯᑐᐦᑎᐦᒡ, ᐋᐦ ᒌᐦ ᐊᔮᒡ ᑯᒀᒋᔅᒑᒧᐎᓐᐦ ᑭᔮᐦ ᐋᐦ ᒌᐦ ᐐᐦᑎᐦᒡ
ᐊᓂᔮ ᐋᑳ ᑯᐃᔅᒄ ᐅᐦᒋ ᓂᓯᑐᐦᑎᒥᐦᐋᑭᓂᐅᐎᒡ ᐅᐦᒋ ᐋᑳ ᑯᐃᔅᒄ
ᐄᑖᔨᐦᑏᒥᐦᐄᑯᒡ ᐱᔥᒡ ᒑᒀᔨᐤ᙮ ᐋᑯᑎᐦ ᒫᒃ ᑳ ᐙᐱᐦᑎᑭᓂᐎᐎᔨᒡ
ᐋᑖᔨᐦᑎᒥᐦᐄᑯᒡ ᑭᔮᐦ ᐋᔑ ᐙᐱᐦᑎᐦᒡᐦ ᐄᔨᔨᐤ ᐅᔅᒋᓃᒋᓯᐅᒡ ᐅᑖᐦ ᐄᔑ
ᓃᔥᑖᒥᐦᒡ ᒑ ᐄᔑ ᓂᒋᔥᑭᑭᓂᐎᐎᔨᒡ ᑭᔮᐦ ᐐᐦ ᐹᔥᑎᔥᑭᑭᓂᐎᐎᔨᒡ ᒑᒀᔨᐤ
ᐋᐦ ᐎᔥᑖᐱᔨᐦᐄᐙᔨᒡ᙮

ᐊᔨᒧᐙᔮᐲᐦᒡ ᐋᐦ ᐹᐦᑖᑯᐦᑖᑭᓂᐎᒡ

ᐊᑎᑎᐤ ᒑ ᒌᐦ ᒋᔅᒑᔨᐦᑎᔨᐙᓂᐎᒡ ᒑᒀᓐ ᐅᑖᐦ ᐄᔨᔨᐅᔅᒌᐦᒡ, ᐅᒌ
ᒥᔮᒧᐋᐱᑎᔒᔥᑎᐦᒡ ᒌᐦ ᐹᐦᑖᑯᐦᑖᐎᒡ ᐅᑖᐦ ᐅᐦᒋ ᐄᔨᔨᐤ
ᐊᔨᒧᐙᔮᐲᐦᒡ ᒥᔅᑎᓯᓃᐦᒡ ᑳ ᐅᐦᒋ ᐹᐦᑖᑯᓂᔨᒡ ᒑ ᒌᐦ ᐹᐦᑎᐦᒡ ᐄᔨᔨᐅᒡ, 
ᐊᓂᔮ ᓃᔥᑎᒻ 3 ᑎᐦᑣᐤ ᐋᐦ ᒌᓂᒀᓂᐦᑖᑦ ᐲᓯᒧᐦᑳᓐ ᐋᐦ ᒌᐦ
ᐄᔅᒀᐹᑭᓂᔨᒡ ᐅᐦᐱᐦᐆᐲᓯᒻᐦ ᑳ ᐊᑯᒋᓂᔨᒡᐦ 2023 ᑭᔮᐦ 11 ᑎᐦᑣᐤ
ᓃᔣᐤ ᐹᔨᑯᑎᐎᔥᑖᐤᐦ ᒌᐦ ᐹᐦᑖᑯᐦᑖᑭᓂᐆ ᐋᐦ ᑎᐹᑎᑖᑭᓂᐎᒡ
ᐋᔑᑯᒥᐱᐳᓐᐦ ᐋᐦ ᒫᒨᓂᔥᑎᐐᓈᓂᐎᒡ, ᒌᐙᑎᓐ ᐅᑖᐹᓐ ᑳ
ᓂᑑᐙᐱᒫᑭᓂᐎᑦ, ᐋᔅᐱᔨᒡ ᐋᐦ ᐱᑳᔅᒋᐦᐅᓈᓂᐎᒡ
ᐄᔨᔨᐅᒡ/ᐋᐱᑎᐲ ᒥᓯᓂᐦᐄᒑᐅᑭᒥᑯᐦᒡ, ᑭᔮᐦ ᑯᑎᒡ ᒑᒀᓐ ᒌᐦ
ᐊᔨᒸᐅᐦᐄᐙᐤ᙮



ᑭᔅᑭᑎᓂᐲᓯᒻ 2023 ᑳ ᐊᑯᒋᐦᒃ, ᐊᑎᑎᐤ ᐋᐦ ᒌᐦ ᐐᐦ ᐙᐱᐦᑎᑭᓂᐎᒡ
ᐋᔑ ᐐᒋᐦᐄᐙᒡ ᐊᓐ ᐅᑖᐹᓂᒫᔅᑭᓂᐤ ᑭᔮᐦ ᐋᔑ ᑖᐦᑭᐦᐄᒑᐱᔨᒡ ᒑ ᒌᐦ
ᐄᔑᓈᑯᐦᒡ ᑭᔮᐦ ᐅᑖᐦ ᐄᔨᔨᐅᔅᒌᐦᒡ, ᒉᐃᒥᔅ ᐯᐃᐦ ᐄᔨᔨᐅᒡ ᐅᑖᐦ ᒌᐦ
ᐄᔅᐱᔪᐎᒡ ᔐᕕᕐᕕᓪ ᑭᔮᐦ ᓭᑦ-ᐄᓪ ᒑ ᒌᐦ ᐙᐙᐱᐦᑎᐦᒡ ᐋᑖᐱᑎᓂᔨᒡ ᐊᓂᔮ
ᒌᐙᑎᓐ ᐅᑖᐹᓂᒫᔅᑭᓈᔨᐤ Tshiuetin Rail Transport Inc. ᑳ
ᐄᔑᓂᐦᑳᑖᔨᒡ᙮ ᐅᒌ ᒫᒃ ᑳ ᐐᒋᐦᐄᐙᒡ ᒑᑳᑦ 70 ᒌᐦ ᐃᐦᑎᔑᐎᒡ, ᐋᑯᑎᐦ ᑳ
ᐐᒋᐦᐄᐙᒡ ᐊᓂᒌ ᑎᐹᒋᒧᓯᐅᒡ ᐅᑖᐦ ᐅᐦᒋ ᒋᔖᐐᒑᐱᑎᓰᒧᑐᐎᓂᐦᒡ, 
ᐎᓂᐦᐄᒑᓯᐅᒡ, ᒋᔅᑯᑎᒧᐙᑭᓂᒡ, ᐎᓂᐦᐄᒑᓯᐅᒡ ᐋᐦ ᒫᒨᐱᒡ, 
ᐅᒋᒫᐦᑳᓈᐱᑎᓰᓯᐅᒡ, ᐋᐱᑎᓰᐎᓂᔨᐤ ᐹᒦᐦᑭᐦᒡ ᐅᒋᒫᐅᒡ, 
ᐋᐱᑎᓰᐎᓂᔨᐤ ᐹᒥᐱᔨᐦᑣᓱᒡ, ᑭᔮᐦ ᐊᓂᒌ ᐃᔮᐱᒋᔥᑖᒡ

ᓂᑑᐦᐆᔅᒋᔨᐤ ᐅᑖᐦ ᐅᐦᒋ ᐹᐦᐹᔨᒄ ᐄᔨᔨᐤ ᐃᐦᑖᐎᓐᐦ ᐋᐦ ᒌᐦ ᐅᐦᒌᒡ᙮

ᒌᐙᑎᓐ ᐅᑖᐹᓂᒫᔅᑭᓂᐤ ᐋᔪᐎᒄ ᓃᔥᑎᒻ ᒫᐅᒡ ᑖᐲᐙᐅᓰᒡ ᑭᔮᐦ
ᐹᒥᐱᔨᐦᑖᒡ ᐄᔨᔨᓈᐦᒡ ᐋᐦ ᐄᑎᔅᑳᓈᓯᒡ (ᐋᐦ ᐙᔖᒡ, ᒫᓂᔪᐦᑖᓈᒻ, 
ᑳᐙᐙᒋᑭᒫᒡ ᑭᔮᐦ ᒫᑎᒣᑯᔥ-ᓛᒃ ᒞᓐ ᐄᔨᔨᐤ ᐃᐦᑖᐎᓐᐦ) ᐋᑯᑖᐦ ᑳ
ᐄᑖᔨᐦᑎᐦᒡ ᐅᒌ ᒋᔖᐐᒑᐱᑎᓰᒥᑐᐎᓐ ᒑ ᐐᒋᐦᐄᐙᐱᔨᔨᒡ ᐋᐦ
ᐙᐙᐱᐦᑎᑭᓂᐎᐎᔨᒡ ᐋᔑᓈᑯᓂᔨᒡ ᐋᐦ ᐱᒥᐱᔨᐦᑖᑭᓂᐎᐎᔨᒡ
ᐅᑖᐹᓂᒫᔅᑭᓈᔨᐤ᙮ ᐋᔪᐎᒄ ᑳ ᐐᐦᑎᒧᐙᑭᓂᐅᐎᒡ ᐋᑎ
ᐃᔨᔅᐱᔨᐦᑖᑭᓂᐎᐎᔨᒡ ᐋᐦ ᐱᒥᐱᔨᐦᑖᑭᓂᐎᐎᔨᒡ, ᐋᔑ ᑎᐹᔨᐦᑖᑯᓂᔨᒡ, 
ᐋᐦ ᓈᓈᑭᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ ᐋᔅᐱᔨᔨᒡ ᑭᔮᐦ ᐋᔑ
ᑖᐦᑭᐦᐄᒑᐱᔨᔨᒡ ᐋᐱᑎᓰᐎᓂᔨᐤ, ᑭᔮᐦ ᐊᓂᔮ ᐙᔥᑎᐎᐎᔨᐙᔨᒡ ᑭᔮᐦ
ᐊᓂᔮ ᒑ ᒌᐦ ᐃᐦᑐᑎᑭᓂᐎᐎᔨᒡ᙮. 

26

ᒌᐙᑎᓐ ᐅᑖᐹᓐ ᐋᐦ ᐙᐙᐱᒫᑭᓂᐎᑦ

Schefferville

Kawawachikamach

Emeril Junction 

Wabush

Sept-Îles

Part One

Part Two

Part Three

Tshiuetin Train

ᐊᓂᑎᐦ ᓃᔥᑎᒻ ᑳ ᐃᐦᑖᓂᐎᒡ ᔐᕕᕐᕕᓪ, ᐋᑯᑎᐦ ᑳᐦ
ᓂᒋᔥᑭᐙᑭᓂᐅᐎᒡ ᐅᒋᒫᐦᑳᓈᐱᑎᓰᓯᐅᒡ ᐅᑖᐦ ᐅᐦᒋ ᐄᓅ
ᒫᑎᒣᑯᔥ-ᓛᒃ ᒞᓐ, ᑭᔮᐦ ᓈᔅᑳᐲᐅᐄᔨᔨᐅᒡ ᐅᑖᐦ ᐅᐦᒋ
ᑳᐙᐙᒋᑭᒫᒡ, ᐊᓂᑎᐦ ᑳ ᐎᔨᐱᔨᐦᑖᑭᓂᐎᒡ ᐊᓐ ᒑᒀᓐ ᒑ
ᐙᐙᐱᐦᑎᑭᓂᐎᒡ᙮ ᐋᑯᑖᐦ ᑳ ᐄᑐᐦᑖᓂᐎᒡ
ᒋᔅᑯᑎᒫᑑᑭᒥᑯᐦᒡ, ᐄᔨᔨᐤ ᒥᓯᓂᐦᐄᒑᐅᑭᒥᒄ, ᐋᐦ ᒫᒨᐐᓈᓂᐎᒡ
ᐙᔅᑳᐦᐄᑭᓐ, ᑭᔮᐦ ᐱᐹᒥᔅᑯᐱᔪᑭᒥᒄ ᐋᐦ ᐐᒋᐦᐄᐙᒡ ᐊᓂᒌ
ᐅᑖᐦ ᐋᑎ ᐅᐎᐦᒌᒡ, ᐋᑯᑎᐦ ᑳ ᐙᐱᐦᑎᑭᓂᐎᒡ ᒥᐦᒑᑐ ᒑᒀᓐ
ᐋᐦ ᒌᐦᑳᓈᑯᐦᒡ ᐄᔨᔨᐅᐃᔨᐦᑎᐎᓐ ᑭᔮᐦ ᐄᔨᔨᐅᔨᒧᐎᓐ ᐊᓂᑎᐦ
ᐙᐦᒋ ᐅᑖᒥᑐᒡ ᓈᔅᑳᐲ ᑭᔮᐦ ᐄᔨᔨᐅᒡ᙮

ᐊᓐ ᒦᓐ ᑏᐙᐦᒡ ᑳ ᐃᐦᑎᓈᓂᐎᒡ, ᒌᐙᑎᓐ ᐅᑖᐹᓐ ᐋᐦ ᒌᐦ
ᐴᓯᓈᓂᐎᒡ ᐅᑎᐦ ᐅᐦᒋ ᔐᕕᕐᕕᓪ ᐐᓵᐙ 200 ᑭᓨᒥᑎᕐᔅ ᒌᐦ
ᐱᒥᐱᔨᓈᓂᐆ ᐊᓂᑖᐦ ᐄᔑ ᐁᒥᕆᓪ ᐋᐦ ᒋᐱᐦᒋᐱᔨᑦ
ᐅᑖᐹᓐ ᐊᓂᑖᐦ ᓛᐱᕆᑣᕐ, ᐋᐦ ᒋᐱᐦᒋᐱᔨᓈᓂᐎᒡ ᑭᔮᐦ ᐋᐦ
ᐱᓱᐱᔨᓈᓂᐎᒡ ᒑ ᒌᐦ ᐙᐙᐱᐦᑎᑭᓂᐎᒡᐦ ᓂᑑᐦᐆᑭᒥᒄᐦ
ᐊᓂᑖᐦ ᔮᔮᐤ ᐋᐦ ᐋᑎ ᐱᒥᐱᔨᓈᓂᐎᒡ᙮ ᐋᑯᑎᐦ ᑳ ᑭᐹᒡ
ᐊᓂᒌ ᑳ ᐴᓯᒡ ᐸᔅ ᑳ ᐋᐱᒋᐦᐋᒡ ᐊᓂᑖᐦ ᐙᐴᔥ ᑳ ᐄᔅᐲᔨᒡ
ᑭᔮᐦ ᐊᓂᑖᐦ ᐅᐦᒋ ᐙᐴᔥ ᑳ ᐅᐦᒋ ᐅᐦᐱᐦᐅᒡ ᓭᑦ-ᐄᓪ ᑳ
ᐄᔅᐱᐦᔮᒡ᙮

ᒫᐦᒋᒡ ᒫᒃ, ᐊᓂᔮ ᓂᔥᑐᔨᒡ ᑭᔮᐦ ᒫᐦᒋᒡ ᑳ ᐃᔨᐦᑎᒡ, ᐊᓂᒌ ᑳ
ᐐᒋᐦᐄᐙᒡ, ᑳ ᐄᔥᒀᐱᐦᑖᒌᔑᑳᔨᒡ, ᒌᐦ ᒫᒨᐐᐅᐎᒡ ᐊᓂᑖᐦ
ᓭᑦ-ᐄᓪ ᐋᐦ ᐃᔮᔨᒧᑎᐦᒡ ᐊᓂᔮ ᑳ ᐄᔑ ᐙᐱᐦᑎᐦᒡ ᐙᔨᐱᔥᒌᔥ
ᑳ ᒫᓂᑖᐅᐎᒡ᙮

ᒑ ᐄᔑᐱᐹᒥᐱᔨᓈᓂᐎᒡ 

01 

02 

03 

ᐐ ᐦ ᑎ ᒫ ᒑ ᐎ ᓐ ᑎ ᐹ ᒋ ᒨ ᓯ ᓂ ᐦ ᐄ ᑭ ᓐ

ᐅᑎᐦ ᓃᐦᑖᐦᒡ ᐋᑯᑎᐦ ᒫᓯᓈᑖᔨᒡ ᐊᓂᔮ ᑳ ᐄᑖᔨᐦᑎᒥᐦᐄᑯᒡ ᐅᒌ ᑳ ᐐᒋᐦᐄᐙᒡ ᑳ ᑭᐱᓯᓈᓂᐎᐎᔨᒡ:

ᒫᐅᒡ ᑳ ᒋᔅᑯᑎᒫᓱᓈᓂᐎᒡ ᑳ ᐱᐹᒥᐱᔨᓈᓂᐎᒡ ᑳ ᑭᐱᓯᒡ ᑳ ᐄᔑᑎᐹᒋᒧᒡ

• ᐋᐦ ᒌᐦ ᓂᒋᔥᑭᐙᒡ ᑭᔮᐦ ᐋᐦ ᒌᐦ ᒋᔅᑯᑎᒫᓱᒡ ᐅᐦᒋ ᑯᑎᒃᐦ
ᐄᔨᔨᐤᐦ

• ᐋᐦ ᒌᐦ ᐙᐱᐦᑎᐦᒡ ᐋᑎ ᐃᔨᑎᔅᑭᒥᑳᔨᒡ ᐊᓂᑎᐦ ᑳ ᐋᑎ
ᐱᒥᐲᔨᒡ

• 100% ᐄᔨᔨᐤᐦ ᐋᐦ ᒌᐦ ᐱᒥᐱᔨᐦᑣᓱᔨᒡ ᒌᐙᑎᓐ
ᐅᑖᐹᓂᒫᔅᑭᓈᔨᐤ

• ᐋᐦ ᒌᐦ ᐐᒋᐦᐄᑯᒡ ᑎᐹᒋᒧᐎᓐᐦ/ᒋᔅᒑᔨᐦᑎᒧᐎᓂᔨᐤ -ᐋᐦ ᒌᐦ
ᐙᐐᐦᑎᒫᑐᒡ ᒋᔖᔨᔨᐤᐦ ᐋᐦ ᒌᐦ ᐊᔨᒥᐦᐋᒡ

• ᓈᔥᒡ ᐋᐦ ᑭᓂᐙᐱᐦᑎᑭᓂᐎᒡ ᐃᔮᒀᒥᓰᐎᓐ ᐅᑖᐹᓂᐦᒡ
• ᐋᐦ ᒌᐦ ᐙᐐᐦᑎᒫᑐᒡ ᐐᔨᐙᐤ ᐅᑎᑖᔨᐦᑎᒧᐎᓂᐙᐤ ᑭᔮᐦ

ᐊᓂᔮ ᒫᑯᔅᑳᑖᔨᐦᑎᒥᐦᐄᑯᒡ ᐅᐦᒋ ᐊᓂᔮᐦ ᐅᑖᐹᓐᐦ ᑯᑎᒃᐦ
ᐄᔨᔨᐤ ᐋᐦ ᐋᔨᒥᐦᐋᒡ

• ᐋᐦ ᒌᐦ ᒋᔅᑯᑎᒫᓱᒡ ᐐᔨᐙᐤ ᑎᐱᔨᐙᐤ ᐋᐦ ᐙᐱᐦᑎᐦᒡ
ᐋᔑᓈᑯᓂᔨᒡ ᐋᐦ ᐱᒥᐱᔨᐦᑖᑭᓂᐎᐎᔨᒡ
ᐅᑖᐹᓂᒫᔅᑭᓈᔨᐤ

• ᒑᑳᑦ ᓂᐦᐋᐤ ᐊᒀᑎᔨᑎᔅᑭᒥᑳᒡ ᐅᑖᐦ ᐋᔑᓈᑯᐦᒡ
ᐄᔨᔨᐅᔅᒌᐦᒡ

• ᐊᔮᐱᒡ ᑭᔮᐦ ᒋᑭ ᒌᐦ ᐃᐦᑐᑎᒧᒡ ᐄᔨᔨᐅᒡ ᐊᓂᔮ ᑳᐦ
ᐃᐦᑐᑎᒥᔨᒡᐦ ᓈᔅᑳᐲ ᐄᔨᔨᐤ

• ᒋᑭ ᒌᐦ ᐄᔑᓈᑯᓐ ᑖᐱᔥᑯᓐ ᒑ ᒌᐦ ᐐᒋᐦᐄᐙᒡ ᒫᒨ
ᐋᐱᑎᔒᔥᑎᒥᐦᒀ

• ᑳ ᐄᑖᔨᐦᑎᒥᐦᐄᐙᒡ ᓈᐦᐄᔨᐤ ᐋᐦ ᒌᐦ ᐙᐱᐦᑎᑭᓂᐎᒡ
ᐅᑖᐹᓂᒫᔅᑭᓂᐤ (ᐊᓐ ᐋᑖᔨᐦᑎᒥᐦᐄᐙᒡ ᑭᔮᐦ ᐊᓐ
ᐙᒋᐦᒡ ᐋᔑ ᓂᒋᔥᑭᑭᓂᐎᒡ)

• ᐊᑎᑎᐤ ᒋᔅᒑᔨᐦᑖᑯᓐ ᐋᑖᐱᑎᓰᑦ ᒋᔖᐐᒑᐱᑎᓰᒥᑐᐎᓐ
• ᐊᑎᑎᐤ ᒑ ᐳᐎᔮᔨᐦᑖᑯᐦᒡ ᐅᐦᒋ ᐅᑖᐹᓐ (ᐋᔑ

ᐱᒥᐱᔨᐦᐋᑭᓂᐎᑦ, ᐋᔑᑖᐦᑭᐦᐄᒑᐱᔨᑦ, ᐋᑎᒋᔥᑖᑯᐦᒡ)
• ᐊᑎᑎᐤ ᐋᔨᒥᒋᔥᑖᑯᓐ ᒦᒋᒻ ᑭᔮᐦ ᑯᑎᒡ ᒑᒀᓐ ᐅᑖᐦ ᐋᐦ

ᐄᐦᑖᓂᐎᒡ

ᒑ ᐐᒋᐦᐄᐙᒡ ᐅᐦᒋ ᐅᑖᐹᓂᒫᑭᔅᑭᓂᐤ ᒑ ᐎᔥᑎᐎᔨᐙᒡ ᐅᐦᒋ ᐅᑖᐹᓂᒫᔅᑭᓂᐤ

• ᐋᐦᐙᐦᒋᔨᐙᒡ ᓂᑑᐦᐆᔅᒌᐦᒡ ᐋᐦ ᐄᔅᐱᔨᓈᓂᐎᒡ
• ᒌᐦ ᐃᔅᑯᐱᔨᐤ ᐋᐱᑎᓰᐎᓐ (89% ᐄᔨᔨᐅᒡ

ᐋᐱᑎᔒᔥᑎᒧᒡ)
• ᐊᑎᑎᐤ ᒥᔪᔨᐙᐤ ᐋᐦ ᐱᐹᒥᐱᔨᓈᓂᐎᒡ
• ᒫᒨ ᐐᒑᐱᑎᓰᒥᑐᓈᓂᐆ ᐅᐦᒋ ᐆ ᐋᐱᑎᓰᐎᓐ
• ᐊᑎᑎᐤ ᐃᐦᑎᑯᓐ ᐋᐱᑎᓰᐎᓐ, ᒋᔅᑯᑎᒫᒑᐎᓐ, ᑭᔮᐦ ᑯᑎᒡ

ᒑᒀᓐ ᒑ ᒌᐦ ᒋᔅᒋᐱᔨᐦᑖᑭᓂᐎᒡ
• ᐋᐦ ᐋᑐᔅᑭᑭᓂᐎᒡ ᐋᐦ ᓅᒋᒫᓂᑖᐙᓂᐎᒡ ᑭᔮᐦ ᐋᐦ

ᐱᒥᐱᔨᐦᑖᑭᓂᐎᒡᐦ ᓂᑑᐦᐆᑭᒥᒄᐦ ᑭᔮᐦ ᐅᒋᒀᒋᒑᐅᑭᒥᒄᐦ

• ᒑ ᒌᐦ ᐋᐱᐦᐋᔥᑖᒡ ᐋᐦ ᓅᒋᓯᓈᓂᐎᒡ
• ᒥᑯᔅᑳᑖᔨᐦᑎᒥᐦᐄᐙᐤ ᓂᑑᐦᐅᐎᓐ
• ᒥᑯᔅᑳᑖᔨᐦᑎᒥᐦᐄᐙᐤ ᐊᓂᑖᐦ ᒑ ᐄᑎᒧᒡ ᕌᑎᔂᓐ

ᐄᔥᐱᔑᐐ ᒋᓵᓰᐲ
• ᒑ ᐄᔑ ᑖᐦᑭᐦᐄᒑᐱᔨᒡ ᐊᔅᒌ ᐋᐦ ᐐᐦ ᒥᓈᒋᔥᑖᑭᓂᐎᒡ
• ᒑ ᐄᔑ ᓂᒋᔥᑭᑭᓂᐎᒡ ᐅᐦᒋ ᐋᐦ ᐱᒥᐱᔨᐦᑖᑭᓂᐎᒡ

ᐋᐱᑎᓰᐎᓐ
• ᐋᐦ ᓈᓈᑭᒋᔥᑖᑭᓂᐎᒡ ᐊᐙᓐ ᒑ ᓂᐦᐋᔨᐦᑖᑯᓯᑦ ᒑ ᒌᐦ

ᐹᒋ ᐲᐦᑎᑖᐱᔨᑦ

ᐊᓂᒌ ᐊᓂᑖᐦ ᑳ ᐄᔑ ᒫᓂᑖᐅᐎᒡ ᒥᔥᑏᐦ ᒌᐦ ᐐᒋᐦᐄᐙᐱᔨᔨᐤ ᐊᓂᔮ ᑳ ᐄᔑ ᐋᔨᒧᑎᐦᒡ ᑭᔮᐦ 
ᑳ ᐄᔅᐲᔨᔨᒡ ᐊᓂᔮ ᒫᒀᒡ ᑳ ᐙᐙᐱᐦᑎᔮᑭᓂᐅᐎᒡ ᓂᓈᐦᑭᐤ ᒑᒀᔨᐤ ᐊᓂᑖᐦ ᐄᓅ ᑭᔮᐦ ᓈᔅᑳᐲ 

ᐊᔅᒌᐦᒡ᙮ ᐊᓐ ᒫᒃ ᑳ ᐄᔑ ᐙᐐᐦᑎᑭᓂᐎᒡ ᐋᑯᑎᐦ ᒑ ᒌᐦ ᐅᐦᒋᐱᔨᒡ ᐊᑎᑎᐤ ᒑ ᒌᐦ 
ᓂᓯᑐᐦᑎᑭᓂᐎᒡ ᑭᔮᐦ ᑯᐃᔅᒄ ᒑ ᒌᐦ ᐄᔑ ᐎᔮᔨᐦᑖᑯᐦᒡ ᐅᑖᐦ ᐄᔨᔨᐅᔅᒌᐦᒡ ᐅᐦᒋ ᐊᓐ ᐋᐦ 
ᐃᔮᒥᐱᔨᓈᓂᐎᒡ ᒑ ᐐᒋᐦᐄᐙᒡ ᒑ ᐅᔑᐦᑖᑭᓂᐎᒡ ᐅᑖᐦ ᐄᔑ ᓃᔥᑖᒥᐦᒡ᙮

ᐋᐅᒄ ᒦᓐ ᑳᐦ ᐃᐦᑐᑖᑭᓂᐎᒡ ᐋᐦ ᒌᐦ ᐐᒋᐦᐄᐙᒡ ᐊᐙᓂᒌ ᒑ ᒥᓯᓈᐱᔅᑭᐦᐄᒑᒡ ᑳᑎᑳᔥᑖᐲᔨᔨᒡ 
ᒫᒀᒡ ᐊᓂᑖᐦ ᑳ ᐃᐦᑖᓂᐎᐎᔨᒡ, ᒨᔥ ᒑ ᒌᐦ ᐃᐦᑎᑯᓂᔨᒡ ᐊᓂᔮ ᑳ ᐊᔨᐦᑎᓈᓂᐎᐎᔨᒡ ᑭᔮᐦ ᐊᓂᔮ 
ᑳ ᐄᔑ ᒋᔅᑯᑎᒫᓱᒡ ᐊᓂᒌ ᐄᔨᔨᐅᒡ ᑳ ᐐᒋᐦᐄᐙᒡ᙮



ᐊᓐ ᑳ ᐄᔑ ᐐᐦᑖᑯᐦᒡ, ᐋᐦ ᒫᒨᓈᑭᓂᐅᐎᒡ ᑭᔮᐦ ᐋᐦ ᐊᔨᒥᐦᐋᑭᓂᐅᐎᒡ
ᐊᐙᓂᒌ ᐋᑯᑎᐦ ᐙᐦ ᒋᔅᒑᔨᐦᑎᔮᑭᓂᐅᐎᒡ ᐊᐙᓂᒌ ᑭᔮᐦ ᐃᐦᑖᐎᓐᐦ ᑖᓐ
ᑳ ᐄᔅᐱᔨᒡ ᐊᓐ ᑳ ᓈᓂᑐᒋᔅᒑᔨᐦᑖᑯᐦᒡ ᑖᑆᐦ ᒑ ᐃᐦᑐᑎᑭᓂᐎᒀ ᐆ
ᐋᐱᑎᓰᐎᓐ᙮ ᐋᑯᑖᐦ ᑳ ᐄᔑ ᒋᔥᒋᐱᔨᐦᑖᑭᓂᐎᒡ ᒑ ᒋᔅᒑᔨᐦᑎᔮᑭᓂᐅᐎᒡ
ᐊᐙᓂᒌ ᑖᑆᐦ ᐋᐦ ᓂᑎᐙᔨᐦᑖᑯᐦᒡ ᐱᑎᒫ ᒑ ᓈᑭᔑᒋᐦᐋᑭᓂᐅᐎᒡ
ᐊᐙᓂᒌ ᐋᑖᔨᐦᑎᒥᐦᐄᑯᒡ ᐅᔮ ᒑ ᐄᔑ ᓈᓂᑑᒋᔅᒑᔨᐦᑖᑯᓂᔨᒡ, ᒦᓐ ᒑ
ᒫᒥᑐᓈᔨᐦᑎᒥᐦᐄᐙᒡ ᒑ ᐄᔑᓈᑯᐦᒡ ᐋᐦ ᐃᔮᔨᒥᐱᔨᓈᓂᐎᒡ ᐅᑖᐦ
ᐊᑎᒫᐲᓯᒻ ᐊᑎᑎᐤ ᒑ ᒌᐦ ᒥᔪᐱᔨᐦᐄᑯᒡ ᐊᐙᓂᒌ ᐅᑖᐦ ᐊᑎᒫᐲᓯᒻ ᐋᐦ
ᐃᐦᑎᑯᐦᒡᐦ ᐃᐦᑖᐎᓐᐦ᙮

ᐋᑳ ᐊᔥᑎᒋᔥᑖᑭᓂᐎᒡ ᐅᑖᐦ ᐲᓯᒸᐦᑖᐦᒡ ᐄᑖᐦᒑ, ᐊᓂᐦᐄ ᓃᔥᑎᒻ ᑳ
ᐅᔑᐦᑖᑭᓂᐎᒡᐦ ᒫᔅᑭᓂᐤᐦ ᐅᑖᐦ ᐄᔨᔨᐅᔅᒌᐦᒡ ᒫᒀᒡ ᑳ ᐅᔅᑯᑎᒥᐦᒑᓂᐎᒡ
ᐅᑖᐦ ᒋᓵᓰᐲᔥᑎᑯᒡ, ᒫᔑᐅᐦᐋᑳ ᐊᓐ ᐱᓖ ᑖᐃᒥᓐ ᐅᑖᐹᓈᔅᑯᒫᔅᑭᓂᐤ᙮
ᐋᐦ ᒌᐦ ᑭᓂᐙᐱᐦᑎᑭᓂᐎᒡ ᐋᑎᓯᓈᑖᒡ ᐊᓂᑎᐦ 8᙮1᙮1 ᒉᐃᒥᔅ ᐯᐃᐦ
ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐎᓂᐦᒡ:

ᐊᓂᔮᐦ ᒫᔅᑭᓂᐤᐦ ᑳ ᐅᔑᐦᑖᒡ La Societe d'energie de la Baie 

James ᑭᔮᐦ/ᑭᔮᐦ ᒫᒃ La Societe de developpement de la Baie 

James ᑳ ᐋᐱᑎᓰᓈᓂᐎᒡ Le Complexe La Grande (1975) ᐅᑖᐦ
ᒋᓵᓰᐲᔥᑎᑯᐦᒡ ᐄᔨᔨᐅᒡ ᑭᔮᐦ ᐋᐦ ᐋᐱᒋᔥᑖᒡ […] ᒌᐦ ᒌᔑᐦᑖᑭᓂᐎᒀᐙ
ᐅᐦᐄ ᒫᔅᑭᓂᐤᐦ ᑭᔮᐦ ᒥᔻᒀᐙ, ᐋᔅᑭᐤ ᐋᐦ ᑭᓂᐙᐱᐦᑎᑭᓂᐎᒡᐦ ᐊᓂᐦᐄ
ᐄᑎᔓᐙᐎᓐᐦ ᔮᔨᑖ ᒑ ᐋᐱᑎᐦᒡᐦ᙮

ᒦᓐ ᐋᐦ ᑭᓂᐙᐱᐦᑎᑭᓂᐎᒡ ᒑ ᐄᔑᓈᑯᐦᒡ ᐊᓂᑖᐦ ᒑ ᐄᔑ
ᐃᔮᐦᑎᓂᑭᓂᐎᒡ ᐊᓐ ᒑ ᐃᔮᐱᑎᐦᒡ ᓂᒥᔮᐤ ᒥᒄ ᐊᓐ ᒑ ᑭᓂᐙᐱᐦᑎᑭᓂᐎᒡ
ᒑ ᐄᔑᓈᑯᐦᑖᑭᓂᐎᒡ ᐊᑎᑎᐤ ᒑ ᒌᐦ ᒥᔻᐱᒋᔥᑖᒡ ᐄᔨᔨᐅᒡ ᑭᔮᐦ ᐋᑳ ᒑ
ᐎᓂᒋᔅᒋᓰᓈᓂᐎᐎᔨᒡ ᐊᓂᔮ ᒑᒀᔨᐤ ᒫᑯᔅᑳᑖᔨᐦᑎᒥᐦᐄᑯᒡ᙮ ᐊᔮᐱᒡ ᓂᒧᐃ
ᓈᔥᒡ ᐅᐦᒋ ᐄᔑ ᐹᔣᔨᐦᑎᒧᒡ ᐱᔥᒡ ᐊᐙᓂᒌ ᐅᑖᐦ ᐃᐦᑖᐎᓂᐦᒡ, ᑭᔮᐦ
ᐋᔅᑭᐤ ᐋᐦ ᐄᑖᔨᐦᑎᑭᓂᐎᒡ ᐋᑳ ᒑ ᐐᒋᐦᐄᐙᒡ ᑭᔮᐦ ᐋᑳ
ᑖᑆᐅᒑᔨᐦᑖᑯᐦᒡ᙮

ᓈᓂᑑᒋᔅᒑᔨᐦᑎᑭᓂᐎᒡ ᒑᒃ ᒑ ᐱᒥᐱᔨᐦᑖᑭᓂᐎᒀ ᐋᐦ ᓅᒋᓯᓈᓂᐎᒡ᙮
ᐋᑯᑖᐦ ᒫᒃ ᐋᔑᓈᑯᐦᒡ ᐅᑖᐦ ᐄᔨᔨᓈᐦᒡ ᒨᔥ ᐋᐦ ᒋᔅᒋᓰᑎᑖᑭᓂᐎᒡ ᐋᐦ ᐐᐦ
ᑭᓂᐙᔨᐦᑖᑯᐦᒡ ᐊᔅᒌ ᑭᔮᐦ ᐋᑳ ᒑ ᐎᓈᒋᔥᑖᑭᓂᐎᒡ ᑭᔮᐦ ᒑ ᐄᔅᐱᔨᐦᐄᐙᒡ
ᐱᒫᑎᓰᐎᓂᐦᒡ ᐅᐦᒋ ᐆ ᐋᐱᑎᓰᐎᓐ ᐄᔥᐱᔑᐐ ᐊᓐ ᑖᓐ ᒑ ᒌᐦ ᐅᐦᒋ
ᐄᔥᐱᔑ ᐅᔑᐦᐋᑭᓂᐎᐎᔨᑦ ᔓᐎᔮᓐ ᑭᔮᐦ ᑯᑎᒡ ᒑᒀᓐ ᐋᐦ
ᐄᑖᔨᐦᑎᑭᓂᐎᒡ ᒑ ᐐᒋᐦᐄᐙᒡ᙮ ᐋᑯᑖᐦ ᒫᒃ ᐱᐦᔑᓈᑯᓐ, ᐋᑳ ᒑ
ᑳᑖᑭᓂᐎᒡ ᒑᒀᓐ ᐅᐦᒋ ᐊᓐ ᒑ ᐄᔑ ᒥᔅᑭᐙᐦᑖᑭᓂᐎᒡ ᑭᔮᐦ ᑯᐃᔅᒄ ᒑ
ᒋᔅᒑᔨᐦᑎᔮᑭᓂᐅᐎᒡ ᐊᐙᓂᒌ ᑭᔮᐦ ᒑ ᐄᔑᓈᑯᓂᔨᒡ
ᓈᓂᑑᒋᔅᒑᔨᐦᑖᑯᓂᔨᒑ ᓂᓈᐦᑭᐤ ᒑᒀᔨᐤ ᑭᔮᐦ ᑭᑎ ᓂᑎᐙᔨᐦᑖᑯᓐ
ᐊᓂᑖᐦ ᒑ ᒌ ᐄᔑ ᔖᐳᔥᑭᑭᓂᐎᒡ ᐊᓐ ᒑᒀᓐ ᓈᔥᒡ ᑳ ᐎᔥᑖᐱᔨᐦᐄᐙᒡ
ᔖᔥ ᑳ ᐄᔑ ᓂᒋᔥᑭᑭᓂᐎᒡ ᐅᐦᒋ ᐊᓐ ᐋᐦ ᒌᐦ ᐹᒋ ᐋᐱᑎᓰᓈᓂᐎᒡ ᐋᑳ
ᓈᔥᑎᔨᒡ ᐅᐦᒋ ᐄᔑ ᐹᔣᔨᐦᑖᑯᐦᒡ᙮ ᓈᐅᔥ ᒫᒃ ᒋᑭ ᐱᒥᐱᔨᐤ ᑭᔮᐦ ᓲᐦᒃ ᒋᑭ
ᐐᐦ ᒫᔑᐦᑖᑭᓂᐆ᙮ ᒥᐦᒑᑣᐤ ᒋᑭ ᓂᑎᐙᔨᐦᑖᑯᓐ ᒑ ᐊᔨᒸᐅᐦᐄᐙᒡ
ᐊᓂᑎᐦ ᒑ ᒌᐦ ᐅᐦᒋ ᒫᒥᑐᓈᔨᐦᑎᒥᐦᐄᑯᒡ ᐊᐙᓂᒌ ᐊᓐ ᑳ ᐄᔑ
ᐱᑯᓵᔨᐦᑖᑯᐦᒡ ᒑ ᐃᐦᑐᑎᑭᓂᐎᒡ᙮ ᓂᒧᐃ ᑖᐱᔥᑯᓐ ᒋᑭ ᒌᐦ ᐄᔥᐱᔑ
ᐱᒦᐦᑳᑭᓂᐆ ᐊᓐ ᐙᐦ ᐋᐱᑎᔒᔥᑖᑭᓂᐎᒡ ᐋᐦ ᐃᐦᑎᐦᒡᐦ ᐄᔨᔨᐤ
ᐃᐦᑖᐎᓐᐦ᙮ ᐅᑖᐦ ᒋᓵᓰᐲᐦᒡ, ᐋᑯᑎᐦ ᑳ ᐅᔑᐦᑖᑭᓂᐎᒡᐦ ᓂᔮᓈᓈᐤ
ᓵᑭᐦᐄᑭᓂᐦᑳᓐᐦ, ᐋᐅᒄ ᓈᔥᒡ ᒑᐦᑳᔮᔨᐦᑖᑯᐦᒡ᙮

ᐐ ᐦ ᑎ ᒫ ᒑ ᐎ ᓐ ᑎ ᐹ ᒋ ᒨ ᓯ ᓂ ᐦ ᐄ ᑭ ᓐ

ᓅᒻ ᐋᐦ ᑭᓂᐙᐱᐦᑖᑭᓂᐎᒡ

ᐃᐦᑖᐎᓐᐦ
ᐙᐱᒫᑯᔥᑐᐃ

ᑎᐹᒋᒧᓯᐤ: ᒞᓐ ᔐᒻ

ᐃᐦᑖᐎᓐ ᓂᔥᒀᐅᔑᐦᐄᐙᐎᓐ

ᒋᓵᓰᐲ

ᑎᐹᒋᒧᓯᐤ: ᑭᕆᔅᑎᕕᕐ ᐦᐁᕈᑎᔨᕐ

ᐃᐦᑖᐎᓐ ᓂᔥᒀᐅᔑᐦᐄᐙᐎᓐ

• ᐊᑎᑎᐤ ᓂᑎᐙᔨᐦᑖᑯᓐ ᒑ ᐋᔨᒸᐅᐦᐄᐙᒡ ᑭᔮᐦ ᒑ ᐐᐦᑎᐦᒡ
ᐊᐙᓂᒌ ᐋᑖᔨᐦᑎᒥᐦᐄᑯᒡ

• ᐊᑎᑎᐤ ᒑ ᐐᒋᐦᐄᐙᒡ ᐊᐙᓂᒌ ᑭᔮᐦ ᔮᔨᑖ ᒑ ᐐᒋᐦᐄᐙᒡ
ᐊᐙᓂᒌ

• ᒥᔖᐤ ᐋᑳ ᑖᑆᒥᑭᐦᒡ ᐋᐦ ᐐᐦᑎᑭᓂᐎᒡ ᑭᔮᐦ ᐋᑳ ᓂᐦᐋᒋᐦᐄᐙᒡ
ᐊᓐ ᐅᑖᐦᒡ ᑳ ᐄᔑ ᐊᔅᒋᐳᑖᑭᓂᐎᒡᐦ ᓰᐲᐦ ᓂᒥᔅᒌᐅᔥᑯᑖᐤ ᐋᐦ
ᐅᔑᐦᑖᑭᓂᐎᒡ

ᐐᒥᓂᒌ

ᑎᐹᒋᒧᓯᐤ: ᑌᓂᔅ ᒞᕐᒋᔥᑮᔥ

ᐃᐦᑖᐎᓐ ᓂᔥᒀᐅᔑᐦᐄᐙᐎᓐ
• ᒑᑳᑦ ᒥᓯᐙ ᐊᐙᓐ ᔒᑐᔥᑭᒻ, ᒥᒄ ᐊᑎᑎᐤ ᐐᐦ ᐹᐦᑖᑯᓐ ᐅᑖ ᐄᔑ

ᓃᔥᑖᒥᐦᒡ ᒑᒀᓐ ᒦᓐ ᒑ ᐃᐦᑐᑎᑭᓂᐎᒡ
• ᐊᓂᒌ ᐃᔮᐱᒋᔥᑖᒡ ᐊᔅᒌᔨᐤ ᐋᔪᐎᒄ ᐃᔮᔨᒫᔨᐦᑎᒥᐦᐄᑯᒡ ᒑ ᐄᔑ

ᑖᐦᑭᐦᐄᒑᐱᔨᔨᒡ ᐊᓂᑎᐦ ᓈᔥᒡ ᐙᐦ ᓈᑭᑎᐙᔨᐦᑖᑯᓂᔨᒡ ᐊᔅᒋᔨᐤ
ᑭᔮᐦ ᓂᐲᔨᐤ

• ᐊᑎᑎᐤ ᒑ ᒫᐅᐦᑐᓂᑭᓂᐎᒡ ᐋᔑ ᒋᔅᒑᔨᐦᑎᐦᒡ ᓂᓈᐦᑭᐤ ᒑᒀᔨᐤ
ᐊᓂᒌ ᐃᔮᐱᒋᔥᑖᒡ ᐊᔅᒌᔨᐤ ᑭᔮᐦ ᐊᑎᑎᐤ ᒑ ᒋᔅᒑᔨᐦᑎᔮᑭᓂᐅᐎᒡ

ᐄᔅᑦᒣᐃᓐ

ᑎᐹᒋᒧᓯᐤ: ᓍᕐᒥᓐ ᒌᓲ

ᐃᐦᑖᐎᓐ ᓂᔥᒀᐅᔑᐦᐄᐙᐎᓐ
• ᒥᐦᒑᑐ ᐊᐙᓂᒌ ᒌᐦ ᐐᐦᑎᒧᒡ ᓂᓈᐦᑭᐤ ᒑᒀᔨᐤ ᒥᔮᒥᑐᓈᔨᐦᑎᒥᐦᐄᑯᒡ, 

ᐋᔪᐎᒄ ᓈᔥᒡ ᐊᓂᔮ ᐋᐦ ᐱᔅᒑᒧᔨᒡ ᒫᔅᑭᓈᔨᐤ ᐅᑖᐦ ᐅᐦᒋ
ᐅᑖᐹᓈᔅᑯᒫᔅᑭᓈᐦᒡ᙮

• ᐊᓂᒌ ᐃᔮᐱᒋᔥᑖᒡ ᓂᑑᐦᐆᔅᒌᔨᐤ ᐋᔪᐎᒄ ᒫᑯᔅᑳᑖᔨᐦᑎᒥᐦᐄᑯᒡ ᒑ ᐄᔑ
ᑖᐦᑭᐦᐄᒑᐱᔨᔨᒡ ᐅᑖᐹᓂᒫᔅᑭᓂᔨᐤ ᐊᓂᔮ ᒫᓂᐦᐅᒡ
ᐅᓂᑑᐦᐆᔅᒌᐙᐦᒡ᙮ ᐄᑖᔨᐦᑎᒧᒡ ᒑ ᐐᒋᐦᐄᐙᔨᑯᐱᓈᓂᐦᐄ
ᐅᔅᒋᓃᒋᓯᐤᐦ ᐅᐦᒋ ᐋᔅᒀᐹᑭᓂᔨᒡ ᒋᔖᐐᒑᐱᑎᓰᒥᑐᐎᓂᐦᒡ ᒑ
ᐱᒥᐱᔨᐦᑖᔨᒡᐦ᙮

• ᐋᑯᑖᐦ ᐋᑖᔨᐦᑎᐦᒡ ᐊᐙᓂᒌ ᐋᑳ ᓈᔥᒡ ᑏᐙᐦᒡ ᓂᑎᐙᔨᐦᑖᑯᓂᔨᒡ
ᒋᔖᐐᒑᐱᑎᓰᒥᑐᐎᓂᔨᐤ ᑭᔮᐦ ᓈᓂᑭᓯᒌᐎᒡ ᒑ ᒌᐦ ᐐᒋᐦᐄᐙᒡ ᐊᓂᔮ
ᐋᑎ ᐃᔨᔅᐱᔨᐦᑖᑭᓂᐎᐎᔨᒡ ᒑᒀᔨᐤ᙮ ᐐᐦ ᐙᐱᐦᑎᒧᒡ ᑎᐹᒋᒧᐎᓂᔨᐤ
ᐅᐦᒋ ᐊᓂᔮ ᒑᒀᔨᐤ ᓈᔥᒡ ᓈᑎᐙᔨᐦᑖᑯᓂᔨᒡ ᒑ ᒋᔅᒑᔨᐦᑖᑯᓂᔨᒡ᙮

ᐙᔅᑳᐦᐄᑭᓂᔥ

ᑎᐹᒋᒧᓯᐤ: ᕃᐃᒥᓐ ᐱᓛᑭᓀᑦ

ᐃᐦᑖᐎᓐ ᓂᔥᒀᐅᔑᐦᐄᐙᐎᓐ
• ᒥᐦᒑᑐ ᐊᐙᓂᒌ ᒌᐦ ᑯᔥᑯᐦᐄᑯᐎᒡ ᐋᐦ ᐐᐦ

ᐅᔑᐦᑖᑭᓂᐎᐎᔨᒡ ᐅᑖᐹᓂᒫᔅᑭᓈᔨᐤ
• ᐊᓂᒌ ᐃᔮᐱᒋᔥᑖᒡ ᓂᑑᐦᐆᔅᒌᔨᐤ ᐐᐦ ᒋᔅᒑᔨᐦᑎᒧᒡ

ᑖᐃᔅᑉ ᒑ ᐅᔑᐦᑖᑭᓂᐎᐎᔨᒡᐦ ᒫᔅᑭᓂᐤᐦ
• ᐊᒥᔅᑯᒋᒫᐅᒡ ᔒᑐᔥᑭᒧᒡ ᒥᔥᑎᐤ ᒑ ᒌᐦ

ᐅᔑᐦᑖᑭᓂᐎᐎᔨᒡᐦ ᒫᔅᑭᓂᐤᐦ ᒥᒄ ᓂᒥ ᓈᔥᒡ
ᓵᐹᔨᐦᑎᒥᐦᐄᑯᐎᒡ ᐅᑖᐹᓂᒫᔅᑭᓈᔨᐤ᙮

ᒥᔅᑎᓯᓃ

ᑎᐹᒋᒧᓯᐤ: ᐁᕆᓪ ᒥᔮᓂᔅᑯᒻ

ᐃᐦᑖᐎᓐ ᓂᔥᒀᐅᔑᐦᐄᐙᐎᓐ
• ᒥᐦᒑᑐ ᐊᐙᓂᒌ ᐅᑎᐦ ᐃᐦᑖᐎᓂᐦᒡ ᔒᑐᔥᑭᒧᒡ ᒑ ᒌᐦ

ᓈᓂᑑᒋᔅᒑᔨᐦᑖᑯᓂᔨᒡ ᒑ ᒌᐦ ᐃᐦᑐᑖᑭᓂᐎᐎᔨᒡ
ᐋᐱᑎᓰᐎᓂᔨᐤ᙮ ᐅᔅᒋᓃᒋᓯᐅᒡ ᒌᐦ ᓅᑯᐦᑖᐎᒡ ᓈᔥᒡ ᐋᐦ ᐐᐦ
ᒋᔅᒑᔨᐦᑎᐦᒡ ᒑᒀᔨᐤ ᑭᔮᐦ ᒌᐦ ᑯᒀᒋᔅᒑᒧᐎᒡ ᐊᓂᔮ ᔮᔨᑖ ᒑᒀᔨᐤ
ᐙᐦ ᒋᔅᒑᔨᐦᑎᐦᒡ᙮

• ᒥᐦᒑᑐ ᐊᐙᓂᒌ ᓂᐦᐋᔨᐦᑎᒥᐦᐄᑯᐎᒡ ᐊᓂᔮ 167 ᑳ
ᐄᑎᓯᓈᑖᔨᒡ ᒫᔅᑭᓈᔨᐤ, ᒑ ᒌᐦ ᐃᐦᑎᑯᓂᔨᒡ
ᐱᐹᒥᐦᔮᐅᒫᔅᑭᓈᔨᐤ, ᒥᒄ ᒫᒃ ᐃᐦᑎᑯᓂᔨᐤ ᒑᒀᔨᐤ ᐋᐦ ᐐᐦ
ᑯᒀᒋᔅᒑᒧᒡ᙮

• ᒑ ᐐᒋᐦᐄᐙᔨᒡ ᑭᔮᐦ ᒑ ᐋᐱᑎᓂᔨᒡ ᐊᓂᔮ ᐋᔑ ᐋᔨᒸᐅᐦᐄᑯᒡ ᐊᐙᓂᒌ, ᒋᒡ ᑭᔮᐦ
ᐄᔥᒌᒫᐅᒡ, ᐋᐅᒄ ᒑ ᓃᔥᑖᒥᔥᑖᑭᓂᐎᒡ ᐊᓂᑎᐦ ᒑ ᒌᐦ ᐅᐦᒋ ᐐᒋᐦᐄᐙᒡ ᐊᐙᓂᒌ
ᐅᑎᐦ ᐃᐦᑖᐎᓂᐦᒡ ᐊᓂᔮ ᐙᐦ ᐄᔑ ᐎᔮᔨᐦᑖᑯᓂᔨᒡ

• ᐊᔅᒌ ᑭᔮᐦ ᓂᐲ ᐋᐦ ᒋᔅᒋᓰᑎᑖᑭᓂᐎᒡ, ᐋᑳ ᒑ ᐎᓈᒋᔥᑖᑭᓂᐎᐎᔨᒡ ᐊᓂᑎᐦ ᐋᑎ
ᐃᔨᐦᑖᒡ ᐋᐙᓰᓯᒡ, ᐋᐅᒄ ᒑ ᓃᔥᑖᒥᔥᑖᒡ, ᐋᐦ ᓅᑯᓂᔨᒡ ᑖᐱᔥᑯᓐ ᐋᐦ
ᐄᑖᔨᐦᑎᒥᐦᐄᑯᒡ ᐊᓂᔮ ᒑᔥᑖᔨᐦᑎᐦᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ

• ᒑ ᐋᔨᒧᑖᒡ ᐋᐦ ᐅᐦᒋ ᐱᑳᔅᒋᐦᐅᓈᓂᐎᒡ, ᔮᔨᑖ ᐅᔅᒋᓃᒋᓯᐅᒡ ᐊᓂᔮ ᐋᐱᑎᓰᐎᓂᔨᐤ
ᒑ ᒌᐦ ᐃᐦᑐᑎᐦᒡᐦ, ᒑ ᒌᐦᑳᔮᔨᐦᑖᑭᓂᐎᒡ ᐊᓂᑎᐦ ᒑ ᒌᐦ ᐅᐦᒋ ᐋᑳ ᐴᓂᐱᔨᒡ ᐋᐱᑎᓰᐎᓐ
ᒥᓯᐙ ᐊᐙᓂᒌ ᒑ ᐐᒋᐦᐄᑯᒡ

COMMUNITIES

ᐅᒉᐳᑯᒨ

ᑎᐹᒋᒧᓯᐤ: ᓯᑎᓃ ᑰᓂᔑᔥ

ᐃᐦᑖᐎᓐ ᓂᔥᒀᐅᔑᐦᐄᐙᐎᓐ

ᓀᒥᔅᑳ

ᑎᐹᒋᒧᓯᐤ: ᒞᓐ-ᐦᐁᓐᕇ ᐙᐹᒌ

ᐃᐦᑖᐎᓐ ᓂᔥᒀᐅᔑᐦᐄᐙᐎᓐ
• ᐊᓐ ᒫᑯᔅᑳᑖᔨᐦᑎᒥᐦᐄᐙᒡ ᒑ ᒌᐦ ᐎᓂᐦᑖᒡ ᐊᐙᓂᒌ ᐅᑖᐱᑎᓰᐎᓂᐙᐤᐦ ᒥᔑᐤ ᐋᑳ

ᒥᔪᐱᔨᒑ ᑭᔮᐦ ᒫᒃ ᒌᔑᐦᑖᑭᓂᐎᐎᒑ ᒑᒀᔨᐤ ᑭᔮᐦ ᐊᔅᒌ ᑭᔮᐦ ᓂᐲ ᒑᐎᓈᒋᔥᑖᑭᓂᐎᒡ ᐅᐦᒋ
ᐊᓐ ᐅᑖᐹᓂᒫᔅᑭᓂᐤ ᐙᐦ ᐅᔑᐦᑖᑭᓂᐎᒡ, ᒑ ᐄᔑ ᑖᐦᑭᐦᐄᒑᐱᔨᒡ ᓂᑑᐦᐆᔅᒌᐦᒡ ᑭᔮᐦ ᒑ
ᐃᔮᔨᒥᐱᔨᓈᓂᐎᒡ ᐊᓂᑖᐦ ᕉᑦ-ᑐ-ᓍᕐ ᒫᔅᑭᓈᐦᒡ᙮

• ᐊᓂᒌ ᑳ ᐐᒋᐦᐄᐙᒡ ᑳ ᐊᔨᒥᓈᓂᐎᐎᔨᒡ ᐋᔪᐎᒄ ᑳ ᐐᐦᑎᐦᒡ ᐋᑳ ᓂᐦᐋᒋᐦᐄᑯᒡ ᐙᓵ
ᑆᔥᑎᐤ ᐋᐦ ᐃᔮᔨᒸᐅᐦᐄᐙᔨᒡ ᑳ ᐄᔑ ᐐᐦᑖᑯᓂᔨᒡ ᐅᐦᒋ ᒋᔖᐐᒑᐱᑎᓰᒥᑐᐎᓂᔨᐤ, 
ᐊᑎᑎᐤ ᒑ ᐹᒋ ᐊᔮᔨᒥᓯᔨᒡᐦ ᒥᐦᒑᑐ ᐊᐙᔨᐤᐦ ᑭᔮᐦ ᔮᔨᑖ ᒨᔥ ᒑ ᐃᔮᔅᑭᐎᐱᔨᒡᐦ
ᓂᑐᐦᑯᔨᓂᑖᐹᓈᔅᒄᐦ᙮

• ᐋᐅᒄ ᒦᓐ ᑳ ᐋᔨᒸᐅᐦᐄᐙᒡ ᐊᑎᑎᐤ ᐋᐦ ᓂᑎᐙᔨᐦᑖᑯᐦᒡ ᒑ ᐐᐦᑖᑯᐦᒡ ᒑ ᐄᔅᐱᔨᐦᐄᐙᒡ
ᒋᔖᐐᒑᐱᑎᓰᒥᑐᐎᓐ, ᐊᓂᔮ ᐋᔑ ᐱᒫᒋᐦᐅᒡ ᐊᐙᓂᒌ ᑭᔮᐦ ᐊᓐ ᒑᒀᓐ ᓈᑎᐙᔨᐦᑖᑯᐦᒡ
ᐊᓂᑎᐦ ᐃᐦᑖᐎᓂᐦᒡ, ᐊᑎᑎᐤ ᒑ ᒥᔪᔨᒥᐦᐄᑐᒡ ᑭᔮᐦ ᐙᐐᐦᑎᒫᑐᒡ ᓂᓈᐦᑭᐤ ᒑᒀᔨᐤ ᐅᒌ
ᐹᒥᐱᔨᐦᑖᒡ ᑭᔮᐦ ᐆ ᐃᐦᑖᐎᓐ᙮

ᐙᔂᓂᐲ

ᑎᐹᒋᒧᓯᐤ: ᐁᑎᐎᕐᑦ ᑖᐃᒥᓐ

ᐃᐦᑖᐎᓐ ᓂᔥᒀᐅᔑᐦᐄᐙᐎᓐ

• ᐊᓂᒌ ᐃᔮᐱᒋᔥᑖᒡ ᓂᑑᐦᐆᔅᒌᐦ ᑭᔮᐦ ᐊᒥᔅᑯᒋᒫᐅᒡ ᓂᒧᐃ
ᐎᔮᔥ ᐄᑖᔨᐦᑎᒧᒡ ᐊᑎᑎᐤ ᒑ ᐙᐦᒌᒡ ᐅᓂᑑᐦᐆᔅᒌᐙᐦᒡ ᐋᐦ
ᐄᔅᐲᔨᒡ, ᒥᒄ ᒫᒃ ᐋᔪᐎᒄ ᓂᒥ ᓈᔥᒡ ᒥᔻᔨᐦᑎᒧᒡ ᑯᑎᒃᐦ ᐊᐙᔨᐤᐦ
ᐋᑳ ᐄᔑᓈᑯᓂᔨᒡ ᐅᑖᐦ ᒑ ᒌᐦ ᐹᒋ ᓂᑑᐦᐅᐎᔨᒡᐦ ᒑ ᒌᐦ ᐹᒋ
ᐲᐦᑎᑖᐱᔨᔨᒡᐦ᙮

• ᑭᔨᑆ ᒧᒋᐦᑎᐦᒡ ᒑ ᐃᐦᑎᑯᓂᔨᒡ ᐋᐱᑎᓰᐎᓂᔨᐤ ᐅᑖᐦ ᒥᒄ
ᑯᔅᐱᓈᔨᐦᑎᒧᒡ ᒑ ᐎᓂᐦᑖᒡ ᐊᓂᔮ ᐋᔑ ᐋᐱᒋᐦᑖᒡ ᐊᓂᔮ
ᑭᕃᕓᐃ-ᔖᐯᐃ ᒫᔅᑭᓈᔨᐤ ᑭᔮᐦ ᒫᒃ ᒥᒄ ᐊᓂᑖᐦ ᐄᔨᐦᒡ ᐋᐦ ᐐᐦ
ᐊᑎ ᐃᔨᔅᐲᔨᒡ᙮

• ᐊᓂᔮ ᐋᑳ ᐃᐦᑖᑦ ᐅᑎᐦ ᐃᐦᑖᐎᓂᐦᒡ ᑎᐹᒋᒧᓯᐤ
ᑭᔅᑭᑎᓂᐲᓯᒻ 2021 ᐲᐦᐃᒻ ᒋᓵᔮᔅᑯᓂᐲᓯᒻ 2024 ᐋᑯᑎᐦ
ᓂᒥ ᑏᐙᐦᒡ ᐅᐦᒋ ᒌᐦ ᐊᔨᒥᐦᐋᑭᓂᐅᐎᒡ ᐊᐙᓂᒌ ᑭᔮᐦ ᒑ ᒌᐦ
ᓂᓯᑐᐦᑎᑭᓂᐎᒡ ᒋᔖᐐᒑᐱᑎᓰᒥᑐᐎᓐ, ᐆ ᐋᐱᑎᓰᐎᓐ ᑳ
ᐃᐦᑐᑎᑭᓂᐎᒡ ᐅᑖᐦ ᐄᔑ ᐅᑖᐦᒡ ᓂᔥᑐᐲᓯᒻ ᓈᔥᑖᑆᐦ ᒌᐦ
ᐐᒋᐦᐄᐙᐤ, ᑭᔮᐦ ᐋᑯᑎᐦ ᑳ ᐅᐦᒋ ᓅᑯᐦᒡ ᐊᑎᑎᐤ ᐋᐦ
ᓂᑎᐙᔨᐦᑖᑯᐦᒡ ᒑ ᐋᐱᑎᔒᔥᑎᑭᓂᐎᒡ ᐋᑳ ᒑ ᐴᓂᐱᔨᒡ ᑭᔮᐦ
ᐅᔅᒋᓃᒋᓯᐅᒡ ᑭᔮᐦ ᒑ ᐊᔥᒋᐱᔨᐦᐋᑭᓂᐅᐎᒡ, ᐃᐦᑖᐎᓂᐦᒡ ᐋᐦ
ᐃᐦᑖᒡ ᐎᓂᐦᐄᒑᓯᐅᒡ ᐋᐦ ᒫᒨᐱᒡ ᑭᔮᐦ ᐊᓂᒌ ᐃᔮᐱᒋᔥᑖᒡ
ᓂᑑᐦᐆᔅᒌᔨᐤ᙮

ᐙᔖᐅᓰᐲ

ᑎᐹᒋᒧᓯᐤ: ᐋᓐᑎᕇᔮᓈ ᑎᕌᐱᕐ

ᐃᐦᑖᐎᓐ ᓂᔥᒀᐅᔑᐦᐄᐙᐎᓐ
• ᑭᔨᑆ ᐳᐎᔮᔨᐦᑎᐦᒡ ᐊᐙᓂᒌ ᐊᓐ ᒋᔖᐐᒑᐱᑎᓰᒥᑐᐎᓐ ᐋᑳ

ᐊᓐ ᐙᒋᐦᒡ ᐙᐦ ᐅᐦᒋ ᐱᒥᐱᔨᐦᑖᑭᓂᐎᒡ ᐊᓐ ᐋᐱᑎᓰᐎᓐ ᐙᐦ
ᐃᐦᑐᑖᑭᓂᐎᒡ ᑭᔮᐦ ᒥᒄ ᐋᐦ ᐐᐦ ᒋᔅᒑᔨᐦᑖᑯᐦᒡ
ᐋᑖᔨᐦᑎᒥᐦᐄᐙᒡ ᒫᒀᒡ ᐊᓅᐦᒡ᙮ ᐊᓐ ᒫᒃ ᒑ ᐐᐦᒋᐦᐄᐙᐱᔨᒡ, 
ᐊᓂᑎᐦ ᒑ ᒌᐦ ᐅᐦᒋᐱᔨᒡ ᐋᐱᑎᓰᐎᓐ ᒑ ᐐᒋᐦᐄᑯᒡ ᐊᐙᓂᒌ
ᐅᑎᐦ ᓂᑎᐦᑖᐎᓂᓈᐦᒡ, ᒥᒄ ᒫᒃ ᐃᐦᑎᑯᓐ ᒑᒀᓐ ᐋᐦ
ᐃᔮᔨᒫᔨᐦᑎᒥᐦᐄᑯᔮᐦᒡ ᐅᐦᒋ ᐋᐦ ᐐᐦ ᓈᑭᑎᐙᔨᐦᑎᒫᐦᒡ ᐊᔅᒌ
ᑭᔮᐦ ᓂᐲ, ᒫᔓᐦᐋᑳ ᐊᓂᑖᐦ ᐋᐦ ᐎᓂᐦᐄᒑᓂᐎᒡ ᑭᔮᐦ ᐋᐦ
ᓂᑑᐦᐅᓈᓂᐎᒡ᙮

• ᐊᓐ ᑳ ᐄᔑ ᐱᒥᐱᔨᐦᑖᑭᓂᐎᒡ ᒑ ᒌᐦ ᓂᔥᑎᐐᓈᓂᐎᒡ ᑭᔮᐦ ᑳ
ᐙᐐᐦᑎᒫᒑᓂᐎᒡ ᓂᓈᐦᑭᐤ ᐅᑎᐦ ᐃᐦᑖᐎᓂᐦᒡ ᑳ
ᒫᒨᐐᓈᓂᐎᒡ ᓈᔥᑖᑆᐦ ᒌᐦ ᓯᒋᔮᐦᐄᐙᐤ᙮ ᐊᓂᔮ ᑭᔮᐦ ᑳ ᐄᔑ
ᐊᔥᑎᓈᑭᓂᐅᐎᒡ ᐙᔖᐅᓰᐲᐅᐄᔨᔨᐅᒡ ᒌᐦ ᐐᒋᐦᐄᐙᐱᔨᐤ, 
ᐋᑳ ᓈᔥᒡ ᒥᐦᒑᑣᐤ ᐅᐦᒋ ᒥᔮᑭᓂᐅᐎᒡ ᑭᔮᐦ ᐐᔨᐙᐤ ᒑ ᒌᐦ
ᐐᐦᑎᐦᒡ ᐊᓂᔮ ᒑᒀᔨᐤ ᒫᑯᔅᑳᑖᔨᐦᑎᒥᐦᐄᑯᒡ᙮

• ᐋᑳ ᒑ ᐴᓃᓈᓂᐎᒡ ᐋᐦ ᐊᔨᒥᐦᐄᑐᓈᓂᐎᒡ, ᐊᒥᔅᑯᑎᒫᐅᒡ
ᑭᔮᐦ ᐊᓂᒌ ᐃᔮᐱᒋᔥᑖᒡ ᐊᔅᒌᔨᐤ ᐊᓂᑖᐦ ᐋᐦ ᐎᓂᐦᐄᒑᒡ ᑭᔮᐦ
ᐋᐦ ᓂᑑᐦᐅᒡ ᐊᓂᑎᐦ ᒑ ᑖᐦᑭᐦᐄᒑᐱᔨᔨᒡ
ᐋᐱᑎᓰᓈᓂᐎᐎᔨᒑ, ᑭᔮᐦ ᔮᔨᑖ ᐋᑳ ᒑ
ᐎᓂᒋᔅᒋᓰᑎᑎᐙᑭᓂᐅᐎᒡ ᐅᔅᒋᓃᒋᓯᐅᒡ᙮

• ᒑᑳᑦ ᒥᓯᐙ ᐊᐙᓂᒌ ᐃᔮᔨᒸᐅᐦᐄᐙᔨᒡᐦ ᐅᑖᐹᓂᒫᔅᑭᓈᔨᐤ ᐋᔪᐎᒄ ᑏᐙᐦᒡ 
ᒑᔅᒋᓰᑎᑎᐦᒡ ᐋᐦ ᓅᒋᓯᓈᓂᐎᐎᔨᒡ, ᓂᒥᔮᔨᐤ ᐊᓂᔮ ᐋᐦ ᐅᔑᐦᑖᑭᓂᐎᐎᔨᒡ ᒑ 
ᐋᑎ ᐃᔨᐦᑎᓈᓂᐎᐎᔨᒡ᙮ ᐋᔪᐎᒄ ᐋᑯᐦ ᐊᓂᔮ ᔖᔥ ᐋᐦ ᒌᐦ ᑎᐹᔨᐦᑎᐦᒡ 
ᐋᔑᓈᑯᓂᔨᒡ ᐋᐦ ᓅᒋᓯᓈᓂᐎᐎᔨᒡ, ᑭᔮᐦ ᓂᑎᐙᔨᐦᑖᑯᓐ ᒑ ᒌᐦ ᐋᔨᒸᐅᐦᐄᐙᒡ 
ᒥᐦᒑᑐᔨᒡ ᒑ ᐋᑎ ᐃᔨᐦᑎᓈᓂᐎᒡ ᐋᐦᒸᔮᐦ ᑭᓂᐙᐱᐦᑎᑭᓂᐎᒡ ᐋᔑ ᒥᓯᓈᑖᒡ ᐊᓐ 
ᒋᔖᐐᒑᐱᑎᓰᒥᑐᐎᓐ ᒑ ᐄᔅᐱᔨᐦᑖᑭᓂᐎᒡ᙮

• ᓂᑑᐦᐆᔅᒋᔨᐤ ᐃᔮᐱᒋᔥᑖᒡ/ᐊᒥᔅᑯᒋᒫᐅᒡ ᐋᔪᐎᒄ ᐋᔑ ᓂᑎᐙᔨᐦᑎᐦᒡ ᐊᑎᑎᐤ 
ᑯᐃᔅᒄ ᒑ ᐋᔨᒸᐦᐄᐙᔨᒡ ᐅᐦᒋ ᐊᓂᔮ ᐋᐦ ᓅᒋᓯᓈᓂᐎᐎᔨᒡ ᑭᔮᐦ ᑯᑎᒋᔨᐤ ᒑᒀᔨᐤ 
ᐋᐦ ᐅᐦᒋ ᐅᐦᑎᓂᑭᓂᐎᐎᔨᒡ ᐅᑖᐦ ᐱᑯᓂᒑ ᐋᐦ ᓅᑖᐦᑎᒀᓂᐎᐎᔨᒡ᙮ ᓈᔥᑖᑆᐦ 
ᐱᑯᓵᔨᐦᑎᒧᒡ ᐊᑎᑎᐤ ᒑ ᓂᑐᐦᑎᐙᑭᓂᐅᐎᒡ ᐊᓂᑖᐦ ᒑ ᐃᐦᑐᑎᑭᓂᐎᐎᔨᒡ ᑭᔮᐦ 
ᑖᓂᑎᐦ ᒑ ᐱᒥᒧᔨᒡ ᐊᓂᔮ ᒫᔅᑭᓈᔨᐤ᙮

• ᐱᔥᒡ ᐅᒌ ᐅᑖᐦ ᐃᐦᑖᐎᓂᐦᒡ ᓂᒧᐃ ᓈᔥᒡ ᐎᔮᔥ ᐄᑖᔨᐦᑎᒧᒡ ᐊᓂᔮ ᒑ 
ᐄᑖᐱᑎᓰᓈᓂᐎᐎᔨᒡ ᒨᔥ ᒑᒀᑦ ᐋᔥᐱᔑ ᐱᒫᑎᓰᒡ ᐋᐦ ᒌᐦ ᐙᐱᐦᑎᐦᒡ, ᒥᒄ ᒫᒃ 
ᐊᓂᒌ ᐅᔅᒋᓃᒋᓯᐅᒡ ᐋᐅᑯᓂᒡ ᑳᓂᐙᐱᐦᑎᐦᒡ ᐊᓂᔮ ᐊᐙᔨᐤᐦ ᑖᐲᐙᐅᓯᔨᒡᐦ 
ᐊᓂᔮ ᐅᑖᐦ ᐙᐦᒋ ᐅᑎᓂᑭᓂᐎᐎᔨᒡ ᒑᒀᔨᐤ ᐄᔨᔨᐅᔅᒌᐦᒡ᙮

ᒉᐃᒥᔅ ᐯᐃᐦ ᐄᑖᐦᒑ ᐋᐦ ᐃᐦᑎᑯᐦᒡᐦ ᐃᐦᑖᐎᓐᐦ 
ᐃᐦᑖᐎᓐ ᓂᔥᒀᐅᔑᐦᐄᐙᐎᓐ

• ᐅᑖᐦ ᐹᔓᒡ ᒉᐃᒥᔅ ᐯᐃᐦ ᑳ ᐃᐦᑎᑯᐦᒡ ᐃᐦᑖᐎᓐᐦ ᐋᑯᑎᐦ ᐋᐦ ᐃᐦᑖᒡ ᐊᐙᓂᒌ ᐋᐦ ᓂᓯᑐᐦᑎᐦᒡ
ᐊᓂᔮ ᐙᐦ ᐃᐦᑐᑎᑭᓂᐎᐎᔨᒡ ᑭᔮᐦ ᐙᐦ ᐄᔑ ᐋᐱᑎᔒᔥᑎᑭᓂᐎᐎᔨᒡ ᑭᔮᐦ ᒦᓐ ᒑ ᒌᐦ
ᒫᒥᑐᓈᔨᐦᑎᒥᐦᐄᑯᒡ ᐋᔑᓈᑯᓂᔨᒡ ᐋᐦ ᒥᔥᑖᐱᑎᓰᓈᓂᐎᐎᔨᒡ ᐅᑖᐦ ᐊᑎᒫᐲᓯᒻ ᐄᑖᐦᒑ᙮ ᒥᒄ
ᒫᒃ, ᐊᓂᔮ ᒫᐅᒡ ᒫᑯᔅᑳᑖᔨᐦᑎᒥᐦᐄᑯᒡ ᒑᒀᔨᐤ ᐋᔪᐎᒄ ᑖᓐ ᒑ ᐄᔥᐱᔑ ᐊᔥᒋᐱᔨᐦᐋᑭᓂᐅᐎᒡ ᐋᐦ
ᐱᒥᐱᔨᐦᑖᑭᓂᐎᐎᔨᒡ ᒋᔖᐐᒑᐱᑎᓰᒥᑐᐎᓂᔨᐤ, ᑭᔮᐦ ᐊᓂᑖᐦ “ᐄᔨᔨᐤ ᐋᐱᑎᓰᐎᓐ ᑳᒻᐱᓃᐦ”:

• ᐊᑎᑎᐤ ᑭᑎ ᐐᐦ ᓂᓯᑐᐦᑎᒥᐦᐄᐙᓂᐆ ᐋᑖᐱᑎᓰᒡ ᐊᓂᒌ ᑎᐹᔨᐦᒋᒑᓯᐅᒡ ᒑ ᐄᔑ
ᓂᑎᐗᔨᐦᑖᑯᓯᒡ ᐋᐦ ᐱᒥᐱᔨᐦᑖᑭᓂᐎᐎᔨᒡ ᒋᔖᐐᒑᐱᑎᓰᒥᑐᐎᓂᔨᐤ ᒫᔔᐦᐋᑳ ᐄᔨᔨᐤ
ᑎᐹᔨᐦᒋᒑᓯᐤ ᐅᑖᐦ ᐄᔨᔨᐅᔅᒌᐦᒡ᙮

• ᒑᒃ ᒫᒃ ᐊᓂᑖᐦ ᐄᔑ ᓃᔥᑖᒥᐦᒡ, ᒋᑭ ᐐᑎᐱᒥᑐᓈᓂᐆᐋᐦ ᓂᔥᑎᐐᓈᐃᐎᒡ ᐅᒌ ᐅᑖᐦ ᒉᐃᒥᔅ
ᐯᐃᐦ ᐄᑖᐦᒑ ᐃᐦᑖᐎᓂᐦᒡ ᐙᒋᒡ ᑭᔮᐦ ᐄᔨᔨᐤ ᐃᐦᑖᐎᓂᐦᒡ ᐙᒋᒡ (ᐋᐦ ᒋᔅᒋᓯᓈᓂᐎᒡ ᐋᑳ
ᐹᔨᑯᓂᐦᒡ ᐄᔑ ᓂᓯᑐᐦᑎᐦᒡ ᐊᐙᓂᒌ ᐅᐦᒋ ᐊᓂᔮ ᐊᔨᒧᐎᓂᔨᐤ ᒑ ᐋᐱᑎᓂᔨᒡ)᙮

30



ᑳ ᐄᔥᐹᒡ ᒋᔅᑯᑎᒫᑑᑭᒥᒄ ᐋᐱᑎᐲ-ᑎᒥᔅᑲᒪᐃᓐᒃ

ᑯᐯᒃ ᑎᐹᔨᐦᒡᒑᓰᓈᐦᒡ
ᐹᐱᐦᑳᓐ ᐋᐦ
ᐱᒥᐱᔨᐦᑖᑭᓂᐎᒡ

ᐊᑎᒫᐲᓯᒻ ᐋᐦ ᐅᐙᔮᔨᐦᑖᑯᐦᒡ ᒑ ᐋᐱᑎᓰᓈᓂᐎᒡ

ᒉᐃᒥᔅ ᐯᐃᐦ ᐋᐱᑎᓯᐎᓐ ᐋᐦ ᒥᔖᒡ

ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ
ᓈᓈᑭᒋᔥᑖᑭᓂᐎᒡᐦ ᒫᔅᑭᓂᐤᐦ

ᐊᔅᒌᐦᒡ ᐋᐦ ᐅᐦᑎᓂᑭᐎᒡ ᒑᒀᓐ ᑭᔮᐦ ᐋᐦ
ᓅᑖᐦᑎᒀᓂᐎᒡ

ᐋᐦ ᐐᒋᐦᐋᑭᓂᐅᐎᒡ ᐊᐙᓂᒌ
ᐅᐦᒋ ᐋᐱᑎᓰᐎᓂᔨᐤ

ᐊᔅᒌ ᐋᐦ ᐐᐦ ᓈᑭᑎᐙᔨᐦᑖᑯᐦᒡ, ᓈᓈᓂᒌᒻ ᐄᔨᐦᒡ
ᐋᐦ ᐄᑖᔨᐦᑖᑯᐦᒡ ᒌᔑᒄ ᒥᓯᐦᑖᔅᑭᒥᒡ, ᐋᐙᓰᓯᒡ ᑭᔮᐦ
ᐊᔅᒌ ᓈᔥᒡ ᐙᐦ ᓈᑭᑎᐙᔨᐦᑖᑯᐦᒡ

ᑯᐯᒃ ᐅᔅᑯᑎᒥᐦᑖᓯᐤ

ᒑ ᒌᐦ ᐅᔑᐦᐅᑦ ᔓᐎᔮᓐ ᑯᐯᒃ ᑎᐹᔨᐦᒋᒑᓰᓈᐦᒡ

ᐋᐦ ᒋᔅᑯᑎᒫᒑᓂᐎᒡ ᐋᐱᑎᓰᐎᓐ ᐅᑖᐦ ᒉᐃᒥᔅ ᐯᐃᐦ

ᑳ ᐄᔥᐹᒡ ᒋᔅᑯᑎᒫᑑᑭᒥᒄ ᔫᓂᕕᕐᓯᑏ
ᐋᐱᑎᐲ-ᑎᒥᔅᑲᒪᐃᓐᒃ



ᐊᓐ ᑳ ᐄᔑ ᐐᑎᐱᒥᑐᓈᓂᐎᒡ ᑳ ᐄᔑ ᒥᓯᓂᐦᐅᓱᒡ ᒋᔖᐐᒑᐱᑎᓰᒥᑐᐎᓐ
ᓂᔅᑯᒧᐎᓂᔨᐤ ᐋᐦ ᐐᐦᑖᑯᓂᔨᒡ ᒑ ᐄᔑ ᐋᐱᑎᔒᔥᑎᑭᓂᐎᐎᔨᒡ ᒋᓵᐲᓯᒻ 2020, 

ᐋᑯᑎᐦ ᑳ ᐅᐦᒋ ᒋᔅᒑᔨᐦᑖᑯᐦᒡ ᑭᔮᐦ ᓂᓯᑐᐦᑖᑯᐦᒡ ᐋᔑᓈᑯᐦᒡ ᒫᒀᒡ ᑭᔮᐦ ᐅᑖᐦ ᐄᔑ
ᓃᔥᑖᒥᐦᒡ ᒑ ᒌᐦ ᐄᔑᓈᑯᐦᒡ ᐄᔨᔨᐅᔅᒌ᙮ ᐋᑦ ᑭᔨᑆ ᐃᐦᑎᑯᐦᒡ ᒑᒀᓐ ᐊᓂᑖᐦ ᒑ ᒌᐦ ᐄᔑ
ᓂᐦᐄᐱᔨᐦᑖᑭᓂᐎᒡ ᐊᓐ ᐙᔥᑎᐎᔨᐙᒡ ᒫᓯᓈᑖᒡ ᑎᐹᒋᒨᓯᓂᐦᐄᑭᓂᐦᒡ, ᐃᐦᑎᑯᓐ
ᓂᓈᐦᑭᐤ ᒑᒀᓐ ᐊᑎᑎᐤ ᒦᓐ ᒑ ᒌᐦ ᑭᓂᐙᐱᐦᑎᑭᓂᐎᒡ, ᐋᐅᒄ ᐆ ᐋᑎ ᒥᓯᓈᑖᒡ:

• ᔮᔨᑖ ᑭᔮᐦ ᐐᔨᐙᐤ ᐄᔥᒌᒫᐅᒡ ᐅᑖᐦ ᐙᐱᒫᑯᔥᑐᐦᒡ ᑰᐦᒋᐙᕌᐱᒡ ᒑ
ᐋᔨᒥᐦᐋᑭᓂᐎᒡ, ᔮᔨᑖ ᐊᓂᔮ ᒫᔅᑭᓈᔨᐤ ᐋᐦ ᐋᔨᒸᐅᐦᐄᐙᔨᒡ ᐅᑖᐦ ᐙᐦ
ᐄᑎᒧᐦᑖᑭᓂᐎᐎᔨᒡ

• ᒑ ᐋᔨᒸᐅᐦᐄᐙᒡ ᒑ ᒌᐦ ᐄᔑᓈᑯᐦᒡ ᒑᒃ ᐋᑳ ᓈᔥᒡ ᒑ ᒥᔻᒡ ᐅᑖᐹᓂᒫᔅᑭᓂᐤ ᐋᐦ
ᑭᓂᐙᐱᐦᑎᑭᓂᐎᒡ ᒑ ᒌᐦ ᐄᔅᐱᔨᒡ ᐅᑎᐦ ᒑ ᒌ ᐅᐦᒋ ᐅᔑᐦᐅᑦ ᔓᐎᔮᓐ ᐅᑖᐦ ᐄᔑ
ᓃᔥᑖᒥᐦᒡ ᐋᑳ ᒌᐦ ᓅᑯᐦᒡ ᐆ ᒫᒀᒡ ᐋᔑ ᓈᓂᑑᒋᔅᒑᔨᐦᑖᑯᐦᒡ ᐅᑖᐦ ᐅᐦᒋ
ᒋᔖᐐᒑᐱᑎᓰᒧᑐᐎᓂᐦᒡ

• ᐋᑳ ᒑ ᐴᓃᓈᓂᐎᒡ ᐋᐦ ᐋᔥᑎᓈᑭᓂᐅᐎᒡ ᐅᔅᒋᓃᒋᓯᐅᒡ ᐐᔨᐙᐤ ᑭᔮᐦ ᒑ ᒌᐦ
ᐐᐦᑎᐦᒡ ᐋᑖᔨᐦᑎᒥᐦᐄᑯᒡ ᑭᔮᐦ ᓂᑐᐦᑎᐙᑭᓂᐅᐎᒡ, ᔖᔥ ᐋᐦ ᒌᐦ ᐐᐦᑎᐦᒡ ᐋᐦ
ᐱᑯᓵᔨᐦᑎᐦᒡ ᐊᓂᔮ ᔮᔨᑖ ᒑ ᐃᐦᑐᑎᑭᓂᐎᐎᔨᒡ ᐅᑖᐦ ᐃᐦᑖᐎᓂᐦᒡ ᑭᔮᐦ ᒑᒀᓐ ᒑ
ᒌᐦ ᐋᐦᒋᔥᑐᑖᑭᓂᐎᒡ ᒑ ᒌᐦ ᐐᒋᐦᐄᐙᐱᔨᔨᒡ ᐊᓂᔮ ᐋᔑ ᐱᑯᓵᔨᐦᑎᐦᒡ ᑭᔮᐦ ᒑ
ᓂᐦᐄᐱᔨᐦᐄᑯᒡ

• ᐊᑎᑎᐤ ᒑ ᐋᔨᒸᐅᐦᐄᐙᒡ ᐅᑖᐦ ᐄᔑ ᓃᔥᑖᒥᐦᒡ ᒑ ᐋᑎ ᐃᔨᑖᐱᑎᓰᓈᓂᐎᒡ
ᓈᔥᒡ ᐋᐦ ᒋᔥᑎᒫᐎᐦᒡ ᒑ ᐄᔑ ᑖᐦᑭᐦᐄᒑᐱᔨᒡ ᐆ ᐋᐱᑎᓰᐎᓐ ᐙᐦ ᐃᐦᑐᑖᑭᓂᐎᒡ
ᐅᑖᐦ ᐄᔨᔨᐤ ᐃᐦᑖᐎᓂᐦᒡ ᐅᐦᒋ ᐊᓐ ᒥᔅᑎᓯᓃᐦᒡ ᐙᐦ ᐅᔑᐦᑖᑭᓂᐎᒡ
ᐱᐹᒥᐦᔮᐅᒫᔅᑭᓂᐤ, ᐙᐱᒫᑯᔥᑐᐦᒡ ᐙᐦ ᐄᑎᒧᐦᑖᑭᓂᐎᒡ ᒫᔅᑭᓂᐤ ᑭᔮᐦ ᐊᓂᑖᐦ
ᓂᓈᐦᑭᐤ ᐙᐦ ᐄᔑ ᐱᔅᒑᒧᐦᑖᑭᓂᐎᒡᐦ ᒫᔅᑭᓂᐤᐦ

• ᓲᐦᒃ ᒑ ᑭᓂᐙᐱᐦᑎᑭᓂᐎᒡ ᐊᓐ ᐙᐦ ᐄᔑ ᓅᒋᓯᓈᓂᐎᒡ ᐅᐦᒋ ᓕᕠᔨᒻ ᑳ
ᐄᔑᓂᐦᑳᑖᒡ ᐊᓯᓃ ᐅᑖᐦ ᐄᔨᔨᐅᔅᒌᐦᒡ, ᒥᓯᐦᑖᔅᑭᒥᒡ ᐋᐦ ᐐᐦ ᐅᐦᒋ
ᐅᐦᑎᓰᐙᒑᓂᐎᒡ, ᐊᓐ ᓈᔥᒡ ᑳᓂᐙᐱᐦᑎᑭᓂᐎᒡ ᒑ ᒌᐦ ᐐᐦᑯᒋᔥᑖᑭᓂᐎᒡ ᐙᐦᒋ ᐐᐦ
ᐅᔑᐦᑖᑭᓂᐎᒡᐦ ᒫᔅᑭᓂᐤᐦ ᐅᑖᐦ ᐊᑎᒫᐲᓯᒻ ᒥᔥᑏᐦ ᒑ ᑖᐦᑭᐦᐄᒑᐱᔨᒡ

• ᐋᑳ ᒑ ᐴᓃᓈᓂᐎᒡ ᔮᔨᑖ ᒥᒋᓐ ᒑ ᐐᐦᑎᒧᐙᑭᓂᐅᐎᒡ ᐊᓂᒌ ᔖᔥ ᓈᐅᔥ ᑳ ᐹᒋ
ᐋᐱᒋᔥᑖᒡ ᐅᓂᑑᐦᐆᔅᒌᐙᐤ ᐋᔑᓈᑯᓂᔨᒡ ᐊᓂᔮ ᒋᔖᐐᒑᐱᑎᓰᒥᑐᐎᓂᔨᐤ
ᑯᐃᔅᒄ ᒑ ᒌᐦ ᐄᔑ ᓂᓯᑐᐦᑎᐦᒡ ᒑ ᒌᐦ ᐄᔑᓈᑯᓂᔨᒡ ᑭᔮᐦ ᒑ ᐄᔑ ᑖᐦᑭᐦᐄᒑᐱᔨᔨᒡ
ᓈᐅᔥ ᒑ ᐱᒥᐱᔨᔨᒡ

• ᐋᑳ ᒑ ᐴᓃᓈᓂᐎᒡ ᐋᐦ ᐊᔨᒥᐦᐋᑭᓂᐅᐎᒡ ᐊᐙᓂᒌ ᐅᑎᐦᑖᐎᓂᐗᐦᒡ ᒫᔓᐦᐋᑳ
ᐊᓂᒌ ᔖᔥ ᑳ ᓂᒋᔥᑭᐦᒡ ᑳ ᐹᒋ ᒥᔥᑖᐱᑎᓰᓈᓂᐎᐎᔨᒡ, ᐊᑎᑎᐤ
ᓂᑎᐙᔨᐦᑖᑯᓂᔨᐤ ᒑ ᒌᐦ ᒫᒥᑐᓈᔨᐦᑎᒥᐦᐄᑯᒡ ᑭᔮᐦ ᓲᐦᒃ ᒑ ᐐᐦ ᓂᓯᑐᐦᑎᐦᒡ ᒑ
ᐃᐦᑐᑖᒑᔨᒡ ᐅᑖᐦ ᐅᐦᒋ ᒋᔖᐐᒑᐱᑎᓰᒥᑐᐎᓂᐦᒡ ᐋᐦ ᐅᐦᒋ
ᓈᓂᑑᒋᔅᒑᔨᐦᑖᑯᓂᔨᒡ ᓂᓈᐦᑭᐤ ᒑᒀᔨᐤ

• ᔮᔨᑖ ᐅᑖᐦ ᐄᔑ ᓃᔥᑖᒥᐦᒡ ᐐᑎᐱᐦᒑᒧᓈᓂᐎᐎᒑ ᐋᑳ ᒥᒄ ᒥᑯᒌ ᒑ ᐱᒥᐱᔨᒡ ᐋᐦ
ᐋᔨᒥᐦᐄᑐᓈᓂᐎᒡ ᒸᐦᒡ ᐆ ᒋᔖᐐᒑᐱᑎᓰᒥᑐᐎᓐ ᐙᐦ ᐃᐦᑐᑖᑭᓂᐎᒡ ᒫᒀᒡ
ᓈᐅᔥ ᒑ ᐱᒥᐱᔨᐦᑖᑭᓂᐎᒡ, ᑭᔮᐦ ᔮᔨᑖ ᐐᐱᒡ ᒑ ᒥᔮᑭᓂᐅᐎᒡ ᐊᐙᓂᒌ ᒑ
ᐱᒋᔅᑎᓂᐦᒡ ᐅᑎᑖᔨᐦᑎᒧᐎᓂᐙᐤ ᐊᓂᑎᐦ ᒑ ᒌᐦ ᐅᐦᒋᐱᔨᒡ ᑭᔮᐦ ᐅᔑᐦᐅᒥᑭᐦᒡ
ᑖᑆᐅᒑᔨᒥᑐᐎᓐ

• ᐙᑎᐱᒫᑭᓂᐎᑣᐤᐦ ᐊᐙᓂᒌ ᒑ ᒋᔅᒋᓰᑎᑖᑭᓂᐎᐎᔨᒡ ᐊᓂᔮ ᐐᔨᐙᐤ
ᐋᔑᓈᑯᓂᔨᒡ ᐊᓂᑎᐦ ᒫᒀᒡ ᐋᐦ ᐃᐦᑖᒡ, ᒫᔓᐦᐋᑳ ᐊᓂᒌ ᐋᑳ ᐋᔥᒄ ᓈᔥᒡ ᐅᐦᒋ
ᑖᐦᑭᐦᐅᑯᒡ ᐊᓂᔮ ᐅᑖᐦ ᑳ ᐄᔥᐱᔑ ᒥᔥᑖᐱᑎᓰᓈᓂᐎᐎᔨᒡ

ᐅᑖᐦ ᒫᒃ ᐅᐦᒋ ᒋᔖᐐᒑᐱᑎᓰᒥᑐᐎᓂᐦᒡ ᐊᐅᔅᑖᐦ 10,000 ᐹᔅᑖᒋᓂᑭᓐᐦ ᐃᔅᒀᐤ
ᐊᓐ ᑎᐹᒋᒨᓯᓂᐦᐄᑭᓐ ᐅᐦᒋ ᐆ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ, 120 ᑎᐦᑣᐤ ᒌᐦ
ᓂᔥᑎᐎᓈᑭᓂᐅᐎᒡ ᐊᐙᓂᒌ ᐅᑖᐦ 15 ᑎᐦᑐ ᐃᐦᑖᐎᓂᐦᒡ ᐄᔨᔨᐅᒡ ᐋᐦ ᐄᐦᑖᒡ
ᑭᔮᐦ ᐅᑖᐦ ᒉᐃᒥᔅ ᐯᐃᐦ ᐹᔓᒡ ᐄᑖᐦᒑ ᐃᐦᑖᐎᓐᐦ ᑭᔮᐦ ᐊᐅᔅᑖᐦ 80 ᓂᓈᐦᑭᐤ ᐋᐦ
ᐄᔑ ᒫᒨ ᐋᐱᑎᔒᔥᑎᑭᓂᐎᒡ ᒑᒀᓐ, ᑳᒻᐱᓃᒡ ᑭᔮᐦ ᑎᐹᔨᐦᒋᒑᓯᐅᒡ ᑭᔮᐦ ᓂᓈᐦᑭᐤ
ᐋᐦ ᐅᐦᒋ ᑎᐹᓂᔥᑖᒡ ᑎᐹᔨᐦᒋᒑᐎᓐ ᑭᔮᐦ ᐊᒥᔅᑯᒋᒫᐅᒡ ᐅᑖᐦ ᐅᐦᒋ 86 ᑎᐦᑐ
ᓂᑑᐦᐆᔅᒌᐦᒡ᙮

ᐋᑦ ᒫᒃ ᔖᔥ ᒌᐦ ᒌᔑᐦᑖᑭᓂᐎᒡ ᐊᓐ ᑳ ᐐᐦ ᐄᔑ ᓂᑑᒋᔅᒑᔨᐦᑖᑯᐦᒡ, ᐊᔮᐱᒡ ᐋᔥᒄ
ᐃᐦᑎᑯᓐ ᒑᒀᓐ ᐊᓐ ᐙᐦᒋ ᒌᐦ ᐐᐦ ᒋᔅᒑᔨᐦᑖᑭᓂᐎᒡ᙮ ᐋᐅᒄ ᒫᒃ ᐙᐦᒋ ᐄᑖᔨᐦᑎᒫᐦᒡ
ᐋᑳ ᒑ ᐴᓃᓈᓂᐎᒡ ᐋᐦ ᐋᔨᒥᐦᐄᑐᓈᓂᐎᒡ, ᒀᔣᓐ ᐅᑖᐦ ᐊᔮᐱᒡ ᒑ ᐄᔑ
ᐱᒥᐱᔨᐦᑖᑭᓂᐎᒡ᙮ ᐊᓐ ᑳ ᐄᔑ ᓂᑑᒋᔅᒑᔨᐦᑖᑯᐦᒡ ᐋᑯᑎᐦ ᐙᐦᒋ ᐐᐦᑖᑯᐦᒡ:

• ᓈᔥᒡ ᑯᐃᔅᒄ ᒑ ᐎᔮᔨᐦᑖᑯᐦᒡ ᒑ ᐄᔑᓈᑯᐦᒡ ᐅᑖᐦ ᐊᑎᒫᐲᓯᒻ ᒑ ᒌᐦ
ᐱᐹᒥᐱᔨᓈᓂᐎᒡ ᐋᐦ ᐅᔑᐦᑖᑭᓂᐎᒡ

• ᐋᑯᑎᐦ ᒫᐅᒡ ᓲᐦᒃ ᑳᐦ ᑯᒋᔥᑖᑭᓂᐎᒡ ᒑ ᐐᐦ ᒫᒨᓈᑭᓂᐅᐎᒡ ᐊᐙᓂᒌ ᒑ
ᐐᐦᑎᐦᒡ ᑖᑆᐦ ᒑ ᐃᐦᑐᑎᑭᓂᐎᐎᔨᒀ ᐊᓂᔮ ᐋᐱᑎᓰᐎᓂᔨᐤ ᐋᐦ ᒥᔖᔨᒡ
ᐅᑖᐦ ᐊᑎᒫᐲᓯᒡ

• ᐄᔨᔨᐅᒡ ᒌᐦ ᐎᔮᔨᐦᑎᒧᒡ ᐊᓂᑖᐦ ᒑ ᐄᔅᐱᔨᐦᑖᑭᓂᐎᐎᔨᒡ ᐐᔨᐙᐤ
ᐅᑏᔨᔨᐅᔨᒧᐎᓂᐙᐤ ᐋᐦ ᐋᐱᑎᓂᔨᒡ ᒑ ᒌᐦ ᐐᐦᑎᐦᒡ ᐋᑖᔨᐦᑎᒥᐦᐄᑯᒡ, 
ᓂᔅᑯᒫᑭᓂᐅᐎᒡ ᐊᓂᒌ ᑳ ᐙᐐᐦᑎᒫᒑᒡ ᑭᔮᐦ ᑳ ᐙᐐᒋᐦᐄᐙᒡ ᐄᔨᔨᐅᒡ ᐋᐦ
ᓃᑳᓂᔥᑭᐦᒡᐦ ᒑ ᒌᐦ ᐐᒑᐱᑎᓰᒥᑐᓈᓂᐎᐎᔨᒡ

• ᐋᐅᒄ ᒑ ᒌᐦ ᐋᐱᑎᐦᒡ ᐅᑖᐦ ᐄᔑ ᓃᔥᑖᒥᐦᒡ ᐋᔨᒧᑎᑭᓂᐎᒑ ᒑ ᒌᐦ ᐄᔑᓈᑯᐦᒡ
ᐋᐦ ᐱᐹᒥᐱᔨᓈᓂᐎᒡ, ᒥᒄ ᐊᓐ ᒑᒀᓐ ᐋᐦ ᐄᔑᓈᑯᐦᒡ ᐋᐦ ᐋᐱᑎᐦᒡ (ᒫᔅᑭᓂᐤ, 
ᐅᑖᐹᓂᒫᔅᑭᓂᐤ, ᓂᐲᐦᒡ, ᐋᐦ ᐱᒥᐦᔮᓂᐎᒡ)

• ᒋᑭ ᒌᐦ ᒋᔅᒋᓂᐙᐱᐦᑎᑭᓂᐤ ᐐᐱᒡ ᓂᑎᐙᔨᐦᑖᑯᐦᒑ ᒑᒀᓐ ᒑ ᓂᑎᐙᔨᐦᑖᑯᐦᒡ
ᐐᐦ ᐅᔑᐦᑖᑭᓂᐎᒑ ᒑᒀᓐ ᑭᔮᐦ ᐐᐦ ᐐᐦᑎᑭᓂᐎᒑ ᒑ ᐄᔑᓈᑯᐦᒡ

• ᒥᓯᐙ ᒑᒀᓐ ᐋᐦ ᐊᔥᑎᓂᑭᓂᐎᒡ ᑯᐃᔅᒄ ᒑ ᒌᐦ ᐃᐦᑐᑎᑭᓂᐎᒡ ᐋᐱᑎᓰᐎᓐ ᑭᔮᐦ
ᔮᔨᑖ ᐋᐦ ᒋᔅᒋᓰᑎᑎᑭᓂᐎᒡ ᐄᔨᔨᐤ ᐱᒫᑎᓰᐎᓐ ᒨᔥ ᑳ ᐹᒋ ᐃᔑᓈᑯᐦᒡ, ᐊᓐ
ᐋᑎᔅᑳᓈᓯᓈᓂᐎᒡ, ᐊᔨᒧᐎᓐ ᐃᔮᐱᑎᐦᒡ ᑭᔮᐦ ᐊᓐ ᒫᐅᒡ ᒑᔥᑖᔨᐦᑎᑭᓂᐎᒡ
ᒑᒀᓐ ᐊᓐ ᐙᐦ ᐄᔑ ᐱᒫᑎᓰᓈᓂᐎᒡ

• ᐋᑯᑎᐦ ᓅᑯᐦᒡ ᑖᐱᔥᑯᓐ ᐋᐦ ᐐᒑᐱᑎᓰᒥᑐᒡ ᐄᔨᔨᐅᒡ ᑭᔮᐦ ᐊᓂᒌ ᐋᑳ
ᐄᔨᔨᓈᐦᒡ ᐄᑎᔅᑳᓈᓯᒡ ᐊᑎᑎᐤ ᒥᔥᑏᐦ ᒋᑭ ᒌᐦ ᐃᐦᑐᑎᒧᒡ ᐊᓂᔮ ᐙᐦ
ᐃᐦᑐᑎᑭᓂᐎᐎᔨᒡ ᐄᔥᐱᔑᐐ ᒥᒄ ᐹᔨᑯᔨᒡ ᐋᐦ ᐅᐦᑎᓈᑭᓂᐅᐎᒡ ᐊᐙᓂᒌ

• ᐋᐅᒄ ᐹᔨᒄ ᒑ ᒌᐦ ᐄᑐᐙᑖᑭᓂᐎᒡ ᐋᐦ ᐐᐦ ᐐᒑᐱᑎᓰᒥᑐᒡ ᑭᔮᐦ ᐐᐦ
ᒋᔅᒑᔨᒥᑐᒡ ᐊᐙᓂᒌ ᐊᓂᑎᐦ ᒑ ᒌᐦ ᐅᐦᒋ ᑭᓂᐙᔨᐦᑖᑯᐦᒡ ᐄᔨᔨᐅᐃᔨᐦᑎᐎᓐ
ᑭᔮᐦ ᑖᑆᐦ ᐋᐦ ᐄᐦᑎᑯᐦᒡ ᑭᔅᒋᐦᐅᐎᓐᐦ ᒑ ᑭᓂᐙᐱᐦᑎᑭᓂᐎᒡᐦ ᐋᔑ ᒥᓯᓈᑖᒡ
ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐎᓐ

• ᒫᐦᒋᒡ ᒫᒃ, ᐹᔣᔨᐦᑖᑯᓐ ᐅᐦᒋ ᐋᐱᑎᓰᐎᓐ ᐋᐦ ᒥᔖᒡ, ᑖᐱᔥᑯᓐ ᐄᔨᔨᐅᒡ ᑭᔮᐦ
ᐊᓂᒌ ᐋᑳ ᐄᔨᔨᓈᐦᒡ ᐄᑎᔅᑳᓈᓯᒡ, ᒑ ᒌᐦ ᐐᒑᐱᑎᓰᒥᑐᒡ ᐋᐦ ᒫᒨᐱᒦᐦᑭᐦᒡ
ᒑᒀᔨᐤ ᐋᑳ ᐙᐦᑎᓂᔨᒡ

ᒫᐦᒋᒡ ᐐᐦᑎᒫᒑᐎᓐ

ᐐ ᐦ ᑎ ᒫ ᒑ ᐎ ᓐ ᑎ ᐹ ᒋ ᒨ ᓯ ᓂ ᐦ ᐄ ᑭ ᓐ

ᒑ ᐹᒋ ᐊᔨᒥᐦᐄᔮᐦᒡ

READ THE REPORTS

SEND US YOUR THOUGHTS

SEE OUR VIDEOS ON YOUTUBE

ᒑ ᐊᔨᒥᐦᑖᔨᓐ
ᑎᐹᒋᒨᓯᓂᐦᐄᑭᓐᐦ

ᐐᐦᑎᒧᐎᓈᓐ
ᐋᑖᔨᐦᑎᒥᐦᐄᑯᔨᓐ

ᒑ ᐙᐱᐦᑎᒫᒄ ᑳ
ᑎᑳᔥᑖᐱᔨᒡᐦ ᑳ ᐅᔑᐦᑖᔮᐦᒡ

